Վրաստանի օրենք
                                              Հեռարձակման մասին
(2025 թվականի մարտի 1-ի դրությամբ)
Գլուխ I. Ընդհանուր դրույթներ
 Հոդված 1. Օրենքի նպատակը և կարգավորման շրջանակը
1. Սույն օրենքը, խոսքի և կարծիքի ազատության և ազատ ձեռներեցության սկզբունքներին համապատասխան, սահմանում է մեդիածառայության և տեսանյութերի փոխանակման հարթակի ծառայության մատուցման իրականացման կարգը, մեդիածառայության  և տեսանյութերի փոխանակման հարթակի ծառայության ոլորտներում ազգային կարգավորող մարմնի ստեղծման կարգն ու դրա գործառույթները, այդ ոլորտներում գործունեության կարգավորման պայմանները, մեդիածառայության և տեսանյութերի փոխանակման հարթակի  ծառայության  մատուցման  կարգն ու ընթացակարգերը:
2. Սույն օրենքի նպատակն է պետական ​​միջամտությունից անկախ հանրային հեռարձակման համակարգի ձևավորումը, մեդիածառայության  և տեսանյութերի փոխանակման հարթակի  ծառայության ոլորտներում  գործունեության կարգավորումը՝ թափանցիկության, արդարության և անկողմնակալության սկզբունքների  համաձայն՝ ազգային կարգավորող մարմնի միջոցով, խոսքի և կարծիքի ազատության, մեդիածառայություն  և տեսանյութերի փոխանակման հարթակի ծառայություն  մատուցողների միջև մրցակցային միջավայրի խթանման, մեդիածառայություն  և տեսանյութերի փոխանակման հարթակի  ծառայություն  մատուցողների իրավահավասարության ու անկախության և հաճախականությունների արդյունավետ օգտագործման ապահովումը: 
3. Սույն օրենքի գործողությունը մեդիածառայություն  մատուցողի նկատմամբ (բացառությամբ ռադիոհեռարձակման) տարածվում է,  եթե առկա է  հետևյալ պայմաններից մեկը․   
ա) մեդիածառայություն  մատուցողն ունի իր գլխամասային գրասենյակը Վրաստանում, և խմբագրական որոշումները կայացվում են Վրաստանում,
բ) մեդիածառայության ի ծրագրերի հետ կապված գործունեության մեջ ներգրավված աշխատուժի զգալի մասը գործունեությունը ծավալում է Վրաստանում՝ անկախ գլխամասային գրասենյակի գտնվելու վայրից և խմբագրական որոշումների ընդունման վայրից,
գ) մեդիածառայության ի ծրագրերի հետ կապված  գործունեությամբ զբաղվող աշխատուժի զգալի մասը գործունեություն է ծավալում ինչպես Վրաստանում, այնպես էլ Եվրամիության անդամ պետությունում կամ մեկ այլ պետությունում, սակայն մեդիածառայություն մատուցողը գլխադասային գրասենյակ  ունի Վրաստանում,
դ) մեդիածառայության  ծրագրերի հետ կապված  գործունեությամբ զբաղվող աշխատուժի զգալի մասը գործունեություն չի ծավալում  Վրաստանում  և  Եվրամիության անդամ պետությունում,  սակայն մեդիածառայություն  մատուցողը   մեդիածառայության ոլորտում գործունեությունը սկսել է Վրաստանում՝ Վրաստանի օրենսդրությանը համապատասխան, և պահպանում է կայուն և արդյունավետ տնտեսական կապ Վրաստանի հետ:
4. Սույն օրենքի գործողությունը տարածվում է այն մեդիածառայություն մատուցողների  վրա (բացառությամբ եթերային ռադիոհեռարձակման), որոնք․  
ա) օգտվում են  Վրաստանում գտնվող արբանյակային հաղորդակցության (կապի) կայանից, 
բ) չեն օգտվում Վրաստանում տեղակայված արբանյակային հաղորդակցության (կապի) կայանից, սակայն օգտագործում են Վրաստանին պատկանող արբանյակի գործառնական ռեսուրսը։
5. Սույն օրենքի գործողությունը չի տարածվի մեդիածառայություն  մատուցողի վրա, եթե մեդիածառայությունը նախատեսված է բացառիկ երրորդ երկրներին տրամադրելու համար և վրացական լսարանի կողմից այն ուղղակիորեն կամ անուղղակիորեն ստանալն անհնար է  ստանդարտ սպառողական սարքով։  
6. Սույն օրենքի գործողությունը տարածվում է այն ռադիոհեռարձակողի վրա, որն օգտվում է Վրաստանի ռադիոհաճախականության սպեկտրից։  
7. Սույն օրենքի գործողությունը տարածվում է տեսանյութերի փոխանակման հարթակի ծառայություն  մատուցողի վրա.
ա) որը հիմնադրված է Վրաստանում,
բ) որն ունի Վրաստանում հիմնադրված մայր ձեռնարկություն,
գ) որն ունի Վրաստանում հիմնադրված դուստր ձեռնարկություն, բացառությամբ այն դեպքի, երբ նրա մայր ձեռնարկությունը հիմնադրված է Եվրամիության անդամ պետություններից մեկում,
դ) որը հանդիսանում է այն խմբի անդամ, որը ներառում է Վրաստանում հիմնադրված սուբյեկտ, բացառությամբ այն դեպքի, երբ նրա մայր ձեռնարկությունը կամ դուստր ձեռնարկությունը հիմնադրված է Եվրամիության անդամ պետություններից մեկում:
8. Սույն հոդվածի 7-րդ կետի «գ» ենթակետով նախատեսված դեպքում, եթե տեսանյութերի փոխանակման հարթակի ծառայություն մատուցողի դուստր ձեռնարկությունը բացի Վրաստանից հիմնադրված է Եվրամիության անդամ պետություններից մեկում,  սույն օրենքը նրա նկատմամբ կտարածվի, եթե նրա դուստր ձեռնարկությունը Վրաստանում իր գործունեությունն ավելի վաղ է սկսել, և այդ ձեռնարկությունը Վրաստանի հետ պահպանում է կայուն և արդյունավետ տնտեսական կապ:
9. Սույն հոդվածի 7-րդ կետի «դ» ենթակետով նախատեսված դեպքում, եթե տեսանյութերի փոխանակման հարթակի ծառայություն  մատուցողի խմբի մեջ ընդգրկված որևէ ձեռնարկություն բացի Վրաստանից հիմնադրված է Եվրամիության անդամ պետություններից որևէ մեկում, սույն օրենքը նրա նկատմամբ կտարածվի, եթե նրա դուստր ձեռնարկությունը   Վրաստանում իր գործունեությունն ավելի վաղ է սկսել, և այդ ձեռնարկությունը պահպանում է կայուն և արդյունավետ տնտեսական կապ Վրաստանի հետ:
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի նոյեմբերի 20-ի Վրաստանի №1592 օրենք – կայք, 03.12.2013թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
Հոդված 2. Տերմինների սահմանումը
Սույն օրենքում օգտագործված տերմիններն ունեն հետևյալ իմաստները.
ա) տեղական հեռարձակում – սույն օրենքով սահմանված կարգով իրականացվող հեռարձակում, որը հասանելի է լիցենզիայով/ավտորիազացումով սահմանված ծառայության գոտու բնակչության առնվազն 90%-ի համար, 
բ) վարչական մարմին – Վրաստանի ընդհանուր վարչական օրենսգրքի 2-րդ հոդվածի 1-ին մասի «ա» ենթակետով նախատեսված մարմին,
գ) կարծիք – գնահատողական դատողություն, տեսակետ, մեկնաբանություն, ինչպես նաև ցանկացած տեսքով այնպիսի տեսակետի արտահայտում, որն արտացոլում է վերաբերմունք որևէ անձի, իրադարձության կամ առարկայի նկատմամբ և չի պարունակում հաստատման կամ հերքման  փաստ,
գ1) շահառու սեփականատեր – անձ, որն օրենքի կամ գործարքի հիման վրա ստանում է կամ կարող է ստանալ դրամական կամ այլ օգուտ  մեդիածառայություն  և տեսանյութերի փոխանակման հարթակի ծառայություն  մատուցողների գործունեությունից կամ կարող է ստանալ դրամական կամ այլ տեսակի օգուտ և այդ օգուտը այլ անձի փոխանցելու պարտավորություն չունի, իսկ եթե շահառու սեփականատերը իդեալական նպատակներով ստեղծված կազմակերպություն է, կամ եթե սեփականատեր իրավաբանական անձը չունի զգալի բաժնեմասի սեփականատեր անձ, այդ դեպքում՝ նրա կառավարող մարմնի անդամը, 
գ2) իդեալական նպատակներով ստեղծված իրավաբանական անձ – ոչ ձեռնարկատիրական (ոչ առևտրային) իրավաբանական անձ, որի գույքը, այդ թվում, շահույթը, չի կարող բաշխվել նրա անդամների միջև,
գ3) օֆշորային գոտի – պետություն կամ պետության տարածք, որտեղ պաշտպանված է իրավաբանական անձի սեփականության, գործունեության և նրա գործընկերների/ բաժնետերերի  գաղտնիությունը,
գ4) մայր ձեռնարկություն – սուբյեկտ, որը վերահսկում է մեկ կամ մի քանի դուստր ձեռնարկություններ,
գ5) դուստր ձեռնարկություն – սուբյեկտ, որին վերահսկում է մայր ձեռնարկությունը կամ այդ ձեռնարկության մեջ ընդգրկված ցանկացած այլ ձեռնարկություն, որը վերջնականապես վերահսկվում է մայր ձեռնարկության կողմից,
գ6) խումբ – մայր ձեռնարկություն, նրա բոլոր դուստր ձեռնարկությունները և նրանց հետ տնտեսական և իրավական կապեր ունեցող բոլոր ձեռնարկությունները,
դ) հրապարակում – Վրաստանի ընդհանուր վարչական օրենսգրքի 56-րդ հոդվածով սահմանված կարգով տեղեկատվության հասանելիության ապահովում,
ե) շահագրգիռ կողմ – ֆիզիկական կամ իրավաբանական անձ, որի օրինական շահերի վրա ուղղակիորեն և անմիջականորեն ներգործություն ունի  մեդիածառայություն կամ տեսանյութերի փոխանակման հարթակի ծառայություն  մատուցողի գործունեությունը,
զ) անկախ ծրագիր – ծրագիր, որի հեղինակային իրավունքի սեփականատիրոջ և մեդիածառայություն  մատուցողի միջև փոխկախվածություն գոյություն չունի,  
զ1) սկսնակ ձեռնարկություն (ստարտափ) – ձեռնարկատեր սուբյեկտ, որը գրանցված է Վրաստանում Վրաստանի քաղաքացու/Վրաստանի քաղաքացիների խմբի կողմից և նրա ստեղծումից չի անցել է 6 ամիս, 
է) եվրոպական արտադրության արտադրանք – արտադրանք, որն արտադրված է Եվրոպայի այն երկրում, որում ուժի մեջ է «Անդրսահմանային հեռուստատեսության մասին» Եվրոպական կոնվենցիան, կամ Վրաստանում, կամ որի հեղինակային իրավունքը պատկանում է այս երկրի կամ Վրաստանի ռեզիդենտ ֆիզիկական անձին կամ իրավաբանական անձին, կամ ապրանք է, որը համատեղ արտադրված է Եվրոպական միության և երրորդ երկրների միջև տեսալսողական հատվածի հետ կապված համաձայնագրերի շրջանակներում, և որը բավարարում է յուրաքանչյուր նշված համաձայնագրում նախատեսված պայմանները: Եվրոպական արտադրության արտադրանքը նաև այն արտադրանքն է, որը հիմնականում պատրաստված է Վրաստանում և (կամ)  Եվրամիության մեկ կամ մեկից ավելի անդամ պետությունների ռեզիդենտ հեղինակների և  այլ անձանց հետ միասին, եթե նրանք բավարարում են հետևյալ պայմաններից  մեկը.
է.ա) արտադրանքը պատրաստված է սույն հոդվածի «է» ենթակետում նշված մեկ կամ մի քանի պետություններում հիմնադրված մեկ կամ մի քանի արտադրողների կողմից,
է.բ) արտադրանքի արտադրության վերահսկողությունն իրականացնում է և նրա փաստացի հսկողությունն իրականացնում է սույն հոդվածի «է» ենթակետում նշված մեկ կամ մեկից ավելի պետություններում հիմնադրված մեկ կամ մի քանի արտադրող,
է.գ) սույն հոդվածի «է» ենթակետում նշված պետություններից համատեղ արտադրողների կողմից ամբողջական համատեղ արտադրության ընթացքում կատարված ծախսերը զգալիորեն գերազանցում են այլ պետությունների համատեղ արտադրողների կատարած ծախսերը, և համատեղ արտադրությունը ենթակա չէ նշված պետությունների սահմաններից դուրս հիմնադրված մեկ կամ մի քանի արտադրողների հսկողությանը,
ը) ազգային հեռարձակում – սույն օրենքով սահմանված կարգով իրականացվող հեռարձակում, որը հասանելի է Վրաստանի բնակչության առնվազն 90%-ին,
թ) արբանյակային հեռարձակում – հեռուստատեսային կամ ռադիոհեռարձակման արբանյակային համակարգերի վերգետնյա և ուղեծրային կայանների օգտագործմամբ հեռարձակում,  
ժ) պաշտոնատար անձ – անձ, որը մշտապես կամ ժամանակավորապես, վճարով կամ անվճար, նշանակումով կամ ընտրությամբ և առանձին ​​առաջադրանքների համաձայն Հանձնաժողովում կամ հանրային հեռարձակման համակարգում իրականացնում է կառավարչական, կազմակերպատնտեսական, վարչական կամ այլ նման գործառույթներ,
ժա) մասնավոր հեռարձակում – սույն օրենքով սահմանված կարգով, մասնավոր իրավունքի առևտրային կամ ոչ առևտրային սուբյեկտի կողմից  իրականացվող հեռարձակում, որը ոչ հանրային հեռարձակում է, ոչ համայնքային հեռարձակում, ոչ էլ համալսարանական հեռարձակում, 
ժբ) լիազորված կուսակցություն – «Վրաստանի ընտրական օրենսգիրք» Վրաստանի օրգանական օրենքի համաձայն Վրաստանի պետական ​​բյուջեից ֆինանսավորում ստացող քաղաքական կուսակցություն, 
ժգ) առևտրային գովազդ – վճարման կամ այլ տնտեսական օգուտի դիմաց  ֆիզիկական կամ (կամ) իրավաբանական անձի, ապրանքների, ծառայությունների, աշխատանքի, գաղափարի և (կամ) նախաձեռնության մասին ցանկացած  միջոցով և ցանկացած ձևով տարածված տեղեկություն, որը միտված է անձանց անսահման շրջանակի  և ծառայում է ֆիզիկական կամ (և) իրավաբանական անձի, ապրանքի, ծառայության, աշխատանքի, գաղափարի և (կամ) նախաձեռնության նկատմամբ հետաքրքրության ձևավորմանն ու պահպանմանը, ինչպես նաև ապրանքի, գաղափարի և (կամ) նախաձեռնության իրականացմանը նպաստելուն,
ժդ) Հանձնաժողով – Վրաստանի հաղորդակցությունների ազգային հանձնաժողով,
ժե) Հանձնաժողովի կարգավորման ոլորտը – էլեկտրոնային հաղորդակցությունների, մեդիածառայության  և տեսանյութերի փոխանակման հարթակի ծառայության ոլորտներ, որոնցում ծառայության  մատուցումը կամ գործունեությունը ենթակա է լիցենզավորման և (կամ)  ավտորիզացման՝ համաձայն «Էլեկտրոնային հաղորդակցությունների մասին» Վրաստանի օրենքի և սույն օրենքի, և որոնցում Հանձնաժողովն իրականացնում է Վրաստանի օրենսդրությամբ իրեն վերապահված հատուկ լիազորություններ,
ժզ) Հանձնաժողովի անդամ – Վրաստանի հաղորդակցությունների ազգային հանձնաժողովի անդամ,
ժէ) լիցենզիա – սույն օրենքի և «Լիցենզիաների և թույլտվությունների մասին» Վրաստանի օրենքի համաձայն՝ Հանձնաժողովի կողմից նույն օրենքով սահմանված պայմանների բավարարման հիման վրա շնորհված, սահմանված պայմաններին համապատասխան հեռարձակում իրականացնելու իրավունք,
ժը) լիցենզիայի ձևափոխում – Վրաստանի օրենսդրության կամ հեռարձակման ոլորտում առաջնահերթություններում կատարվող փոփոխություններին և (կամ) լրացումներին համապատասխան և (կամ)  Հանձնաժողովի կամ լիցենզավորված անձի  հիմնավորված պահանջի հիման վրա լիցենզիայում փոփոխությունների և (կամ) լրացումների կատարում, 
ժը1) մեդիածառայություն – մեդիածառայություն  մատուցողի խմբագրական պատասխանատվությամբ մատուցվող ծառայություն/իրականացված գործունեություն՝ տեսալսողական մեդիածառայություն և ռադիոհեռարձակում,
ժը2) տեսալսողական մեդիածառայություն – մեդիածառայություն մատուցողի խմբագրական պատասխանատվությամբ  մատուցվող ծառայություն, որի կամ որի   անբաժանելի մասի հիմնական նպատակը  էլեկտրոնային հաղորդակցության ցանցերի միջոցով հանրությանը ծրագրեր տրամադրելն է՝ նրան իրազեկելու, ժամանցի կամ կրթական նպատակով։ Այդպիսի տեսալսողական մեդիածառայություն է սույն օրենքով նախատեսված հեռուստատեսային հեռարձակումը կամ ըստ պահանջի տեսալսողական մեդիածառայությունը, ինչպես նաև տեսալսողական գովազդային հաղորդակցությունը, 
ժը3) տեսալսողական մեդիածառայություն մատուցող – հեռուստահեռարձակող և (կամ) ըստ պահանջի տեսալսողական մեդիածառայություն մատուցող, որը խմբագրական պատասխանատվություն է կրում տեսալսողական մեդիածառայության բովանդակության ընտրության համար, և որը որոշում է դրա կազմակերպման մեթոդը,
ժը4) Տեսանյութերի փոխանակման հարթակի ծառայություն – ծառայություն, որի կամ որի անբաժանելի մասի հիմնական նպատակը կամ էական գործառույթը,   առանց տեսանյութերի փոխանակման հարթակի ծառայություն մատուցողի խմբագրական պատասխանատվության,  էլեկտրոնային հաղորդակցության ցանցերով լայն հանրությանը ծրագրերի և (կամ) օգտատերերի կողմից ստեղծված տեսահոլովակների տրամադրումն է՝  հանրությանը տեղեկացնելու, ժամանցի կամ կրթելու նպատակով: Ծրագրերի և (կամ)  օգտատերերի կողմից ստեղծված տեսահոլովակների կազմակերպումը, մասնավորապես, ցուցադրումը, հատկորոշումը և հաջորդականությունը որոշվում է տեսանյութերի փոխանակման հարթակի ծառայություն  մատուցողի կողմից, այդ թվում՝ ավտոմատացված միջոցներով կամ ալգորիթմներով,
ժը5) օգտատիրոջ կողմից գեներացված տեսահոլովակ – շարժվող պատկերների հավաքածու, ձայնով կամ առանց ձայնի, որը կազմում է անհատական նյութ՝ անկախ դրա տևողությունից, որը ստեղծել է օգտատերը   և տեսանյութերի փոխանակման հարթակում վերբեռնել է նույն օգտատերը կամ մեկ այլ օգտատեր, 
ժը6) Տեսանյութերի փոխանակման հարթակի ծառայություն մատուցող – ֆիզիկական անձ կամ իրավաբանական անձ, որն ապահովում է  տեսանյութերի փոխանակման հարթակի ծառայություն, 
ժթ) հեռարձակող – Հանրային հեռարձակող, Հանրային հեռարձակողի Աջարիայի հեռուստատեսություն և ռադիո, սույն օրենքի հիման վրա հեռուստահեռարձակում և (կամ) ռադիոհեռարձակում իրականացնելու լիցենզավորված անձ և (կամ) ավտորիզացված անձ,
ժթ1) ռադիոհեռարձակող – Հանրային հեռարձակող, Հանրային հեռարձակողի Աջարիայի հեռուստատեսություն և ռադիո, լիցենզավորված անձ/ավտորիզացված անձ, որն անձնական խմբագրական պատասխանատվությամբ իրականացնում է իր սեփական հեռարձակման ցանցով  նախատեսված աուդիոարտադրանքի փոխանցում այնպես, որ հեռարձակման ցանցով սահմանված ժամանակ այն միաժամանակ հասանելի լինի ունկնդիրներին,
ժթ2) Հեռուստահեռարձակող – Հանրային հեռարձակող, Հանրային հեռարձակողի Աջարիայի հեռուստատեսություն և ռադիո, լիցենզավորված/ավտորիզացված անձ, որն անձնական խմբագրական պատասխանատվությամբ իրականացնում է իր սեփական հեռարձակման ցանցով  նախատեսված տեսալսողական արտադրանքի փոխանցում այնպես, որ հեռարձակման ցանցով սահմանված ժամանակ այն միաժամանակ հասանելի լինի դիտողների համար,
ժթ3) ըստ պահանջի տեսալսողական մեդիածառայություն  մատուցող – տեսալսողական մեդիածառայություն մատուցող, որի կողմից սահմանված ծրագրերի կատալոգի միջոցով սպառողն   ըստ անհատական ​​պահանջի,  իր կողմից ընտրված ժամանակ դիտում է ծրագրեր,  
ժթ4) խմբագրական պատասխանատվություն – հեռարձակողի կողմից հաղորդումների ընտրության և կազմակերպման արդյունավետ հսկողություն՝  ծրագրերի ժամանակագրական ժամանակացույցի միջոցով կամ ըստ պահանջի տեսալսողական մեդիածառայություն մատուցողի կողմից  ծրագրերի կատալոգի միջոցով,   ինչը անպայման չի ենթադրում մեդիածառայություն մատուցողին նկատմամբ իրավական պատասխանատվության նշանակում՝ կապված իր կողմից մատուցած   ծառայության հետ,  
ի) (հանվել է),
իա) (հանվել է),
իբ) հոգաբարձու – Հանրային հեռարձակողի հոգաբարձուների խորհրդի անդամ,
իբ1) (հանվել է – 03.07.2023 թ., № 3461),
իգ) գլխավոր իրադարձություն – հասարակական կարծիքի ուսումնասիրության հիման վրա Հանձնաժողովի կողմից սահմանված հանրային բարձր հետաքրքրություն ներկայացնող իրադարձություն, որը տեղի է ունենում Վրաստանում և աշխարհում՝ քաղաքական, սոցիալական, մշակութային, կրոնական կամ այլ ոլորտներում,
իդ) ընտանիքի անդամ – «Ազգային կարգավորող մարմինների մասին» Վրաստանի օրենքի 3-րդ հոդվածի «զ» ենթակետով նախատեսված անձ,
իե) անձ – ֆիզիկական կամ իրավաբանական անձ՝ Վրաստանի քաղաքացիական օրենսգրքին համապատասխան,
իզ) գործնական գործունեության սկիզբ – մեդիածառայության  և (կամ)  տեսահոլովակների փոխանակման հարթակի ծառայության մատուցում սկսելը,  
իէ) ծրագիր – շարժվող պատկերների հավաքածու՝ ձայնով կամ առանց ձայնի, որը հեռուստահեռարձակողի կողմից կազմակերպված ժամանակագրական գրաֆիկի կամ ըստ պահանջի տեսալսողական մեդիածառայություն  մատուցողի կատալոգի բաղկացուցիչ անհատական մաս է՝ անկախ դրա տևողությունից, ինչպես նաև ուղիղ կամ ձայնագրության միջոցով ռադիոհեռարձակողի կողմից   եթեր ձայնով հեռարձակած ռադիոարտադրանք։ Ծրագրերին   են պատկանում գեղարվեստական ​​ֆիլմերը, անիմացիոն և վավերագրական ֆիլմերը, սպորտային միջոցառումները, մանկական հաղորդումները, նորությունները, հասարակական-քաղաքական ծրագրերը, տեսահոլովակները, սերիալներ և այլն: 
իէ1) խմբագրական որոշում – որոշում, որը պարբերաբար ընդունվում է խմբագրական պատասխանատվություն իրականացնելու նպատակով և կապված է մեդիածառայության ամենօրյա գործունեության հետ,
իը) կանոնակարգում – սույն օրենքով սահմանված լիազորությունների շրջանակներում Հանձնաժողովի կողմից իրավական ակտերի ընդունում (հրապարակում), մշտադիտարկման, վերահսկողության, հսկողության և համակարգման իրականացում,  
իը1) տեսալսողական գովազդային հաղորդակցություն – ձայնով կամ առանց ձայնի պատկեր, որը նախատեսված է անձանց անսահման  շրջանակի համար և ծառայում է ֆիզիկական կամ իրավաբանական անձի, ապրանքի, ծառայության, աշխատանքի, գաղափարի և նախաձեռնության նկատմամբ հետաքրքրության առաջացմանն ու պահպանմանը, ինչպես նաև նպաստելու ապրանքի, ծառայության,   աշխատանքի, գաղափարի և նախաձեռնության  իրականացմանը։ Նման պատկերները ուղեկցվում են և (կամ)  ինտեգրվում են ծրագրի/օգտատերերի կողմից ստեղծված տեսահոլովակի մեջ՝ վճարի կամ այլ տնտեսական օգուտի դիմաց: Տեսալսողական գովազդային հաղորդակցությունը տեսալսողական մեդիածառայություն է և ներառում է առևտրային գովազդ, հեռավաճառք, հովանավորություն և արտադրանքի տեղադրում ծրագրում (Product Placement)։ Տեսալսողական գովազդային հաղորդակցությունը ներառում է նաև ռադիոհաղորդումների եթերում տեղադրված առևտրային գովազդ, հեռավաճառք, հովանավորություն և արտադրանքի տեղադրում ծրագրում (Product Placement),
իթ) գովազդ – առևտրային, սոցիալական կամ նախընտրական գովազդ, բացառությամբ մեդիածառայություն մատուցողի կողմից սեփական կամ անկախ ծրագրի առնչությամբ արված հայտարարության, որը ֆիզիկական կամ իրավաբանական անձի, ապրանքի, ծառայության,  աշխատանքի, գաղափարի և նախաձեռնության մասին ցանկացած եղանակով և ձևով տարածված տեղեկություն է, որը միտված է անձանց անսահման շրջանակի և ծառայում է ֆիզիկական կամ իրավաբանական անձի, ապրանքի, ծառայության,  աշխատանքի, գաղափարի և նախաձեռնության նկատմամբ հետաքրքրության առաջացմանը, ինչպես նաև ապրանքի, ծառայության, աշխատանքի, գաղափարի և նախաձեռնության իրականացմանը  նպաստելուն, 
լ) նախընտրական քարոզարշավ – «Վրաստանի ընտրական օրենսգիրք» Վրաստանի օրգանական օրենքով սահմանված նախընտրական քարոզարշավի անցկացման ընթացակարգ,
լա) եթերային հեռարձակում – Վրաստանում լիցենզավորված/ավտորիզացված հեռարձակողի կողմից հաճախականության կիրառմամբ հեռարձակում,
լբ) ընդհանուր հեռարձակում – առնվազն 2 թեմատիկայով, այդ թվում, նորությունների և հասարակական-քաղաքական թեմատիկայով, հաղորդումների հեռարձակում, 
լգ) Հանրային հեռարձակում – Վրաստանի օրենսդրությանը համապատասխան, պետական ​​գույքի հիման վրա հեռուստառադիոհեռարձակման համար ստեղծված, հանրային ֆինանսավորմամբ գործող, իշխանությունից անկախ և հանրությանը հաշվետու հանրային իրավունքի իրավաբանական անձի  կողմից     իրականացվող հեռարձակում որը ենթակա չէ որևէ պետական ​​գերատեսչության (այսուհետ՝ Հանրային հեռարձակող), որի նպատակն է հասարակությանը քաղաքական և առևտրային ներգործությունից ազատ, հասարակական շահերին համապատասխան, բազմազան ծրագրերի մատուցումը,
լգ1) համայնքային հեռարձակում – սույն օրենքով սահմանված կարգով մասնավոր իրավունքի ոչ առևտրային կամ հանրային իրավունքի իրավաբանական անձի կողմից իրականացվող հեռարձակում, որն ապահովում է հեռարձակման գործընթացին հասարակության այն մասի մասնակցություն, որին ծառայում է, և որը շահույթ ստանալու նպատակ չունի, 
լգ2) (հանվել է՝  12.06.2015թ., № 3691),
լգ3) հեռարձակման ցանց – հեռարձակողի կողմից կազմված փաստաթուղթ, որը ներառում է հաղորդումների անվանումները, համառոտ ծանոթագրություն և հեռարձակման ժամանակը,
լգ4) հեռարձակման հայեցակարգ – լիցենզիա հայցողի/ավտորիզացում ցանկացողի կողմից կազմված փաստաթուղթ, որն արտացոլում է հեռարձակման մոդելը և պարունակում է ծրագրային ուղղությունների համառոտ նկարագրությունը,
լգ5) լավագույն ժամանակ – ժամանակ ժամը 19:00-ից մինչև 24:00-ն, երբ հնարավոր է  հեռարձակողի հաղորդումները դիտի կամ լսի իր սպասարկման գոտու լսարանի առավելագույն թիվը,
լգ6) հանրային հիմնարկ – Վրաստանի ընդհանուր վարչական օրենսգրքի 27-րդ հոդվածով նախատեսված հիմնարկ,
լգ7) սոցիալական գովազդ – հանրային բարիքի խթանմանը, բարեգործական նպատակներին հասնելուն, կարևոր հանրային հարցերի մասին հանրության իրազեկվածության բարձրացմանը և (կամ)  հանրային վարքագծի դրական առումով փոփոխությանը միտված գովազդ, որը չի հանդիսանում ոչ առևտրային, ոչ նախընտրական գովազդ և չի ներառում պետական ​​կամ մունիցիպալիտետի մարմնի, մասնավոր կամ հանրային իրավունքի իրավաբանական անձի կողմից մատուցվող ծառայության  գովազդ,
լգ8) մասնագիտացված հեռարձակում – հիմնականում մեկ թեմատիկայով (բացառությամբ լրատվական և հասարակական-քաղաքական թեմաների) ծրագրերով հեռարձակում, 
լգ9) հովանավորություն – տեսափոխանակման հարթակի ծառայության, օգտատերերի կողմից ստեղծված տեսահոլովակների, ծրագրերի պատրաստման կամ հեռարձակման ուղղակի կամ անուղղակի ֆինանսավորում կամ համաֆինանսավորում այն ​​անձի կողմից, որը ներգրավված չէ մեդիածառայության  մատուցման, տեսահոլովակի փոխանակման հարթակի ծառայության մատուցման կամ համապատասխան ստեղծագործությունների ստեղծման գործունեության մեջ՝ իր անունը, ապրանքանիշը, պատկերը կամ գործունեության զարգացումը գովազդելու նպատակով,
լգ10) հեռավաճառք – ուղղակի առաջարկ՝ վճարի դիմաց վաճառելու որևէ իրավունք, պարտավորություն, ապրանք, ծառայություն կամ աշխատանք. հեռավաճառքը կարող է տեղադրվել առնվազն 15 րոպե տևողությամբ՝ որպես հեռարձակման ծրագիր (Teleshopping Window) կամ ինտեգրվել գովազդային ընդմիջմանը, որպես հեռարձակման գովազդ (Teleshopping Spot),
լգ11) փոխկախվածություն – հարաբերություն, որը գոյություն ունի, եթե մեկ անձ ուղղակիորեն կամ անուղղակիորեն տիրապետում է մեկ այլ անձի բաժնետոմսերի կամ տեղաբաշխված կապիտալի բաժնեմասի, հանդիսանում է նրա պաշտոնատար անձը կամ կատարում է որևէ վարձատրվող աշխատանք նրա կամ նրա բաժնետիրոջ, գործընկերոջ կամ պաշտոնատար անձի համար, ինչպես նաև եթե մեդիածառայություն  մատուցողներից մեկը մեդիածառայություն  է մատուցում մեկ այլ մեդիածառայություն  մատուցողի միջոցով,
լգ12) անպարկեշտություն – գործողություն, որը հակասում է հասարակության մեջ հաստատված էթիկական նորմերին և չունի հասարակական-քաղաքական, մշակութային, կրթական կամ գիտական ​​արժեք,
լգ13) վարքականոն – սույն օրենքի հիման վրա Հանձնաժողովի կողմից ընդունված նորմատիվ ակտ, որը սահմանում է մեդիածառայության  և տեսահոլովակների փոխանակման հարթակի ծառայություն  մատուցողների կողմից ծառայության մատուցման կանոնները,
լգ14) նախընտրական գովազդ – գովազդ, որի նպատակն է  Վրաստանի նախագահի, Վրաստանի խորհրդարանի, մունիցիպալիտետի ներկայացուցչական մարմնի՝ սակրեբուլոյի, մունիցիպալիտետի գործադիր մարմնի և մունիցիպալիտետի բարձրագույն պաշտոնատար անձի՝ քաղաքապետի ընտրությանը նպաստելը, 
լգ15) ենթագրավորում – կադրի ներքևում ֆիլմի գրավոր թարգմանության տեղադրում առաջնային արտադրության լեզվից այլ լեզվով,
լգ16) ավտորիզացում – Հանձնաժողովի կողմից մեդիածառայության  ոլորտում գործունեության (բացառությամբ ռադիոհեռարձակման)  գրանցում սույն օրենքով սահմանված կարգով, ինչպես նաև տեսահոլովակների փոխանակման հարթակի ծառայության  ոլորտում գործունեություն իրականացնել ցանկացող անձի կողմից Հանձնաժողովին Վրաստանի օրենսդրությամբ սահմանված կարգով ավտորիզացման ծանուցման ներկայացում,
լգ17) արտադրանքի (ապրանքի/ծառայության) տեղաբաշխում (Product Placement) – վճարման կամ այլ տնտեսական օգուտի դիմաց ապրանքի մասին տեղեկատվության տարածում ցանկացած ձևով, ինչն արտահայտվում է այս արտադրանքը ծրագրի կամ օգտատերերի կողմից ստեղծված տեսանյութի մեջ ինտեգրելով, ապրանքի  նշմամբ և (կամ)  ծառայության  և ապրանքանիշի նշմամբ, 
լգ18) հեռարձակման ժամ – գովազդային ընդմիջումներ տեղադրելու համար օգտագործվող սահող ժամ՝ յուրաքանչյուր վայրկյանի հաջորդ 60 րոպեն,
լգ19) մեդիագրագիտություն – բազմազան մեդիամիջոցների և տեխնոլոգիաների, ինչպես նաև ինտերնետի արդյունավետ և անվտանգ օգտագործման, դրանց միջոցով տեղեկատվության ստեղծման, ընդունման, մշակման և փոխանցման, դրանց ընդունմանն ու փոխանցմանը ինտերակտիվ մասնակցության և տեղեկատվության ընկալման, ըմբռնման և քննադատական ​​գնահատման, ինչպես նաև մեդիաարտադրանքի  (տեսալսողական հեռուստառադիոարտադրանք, էլեկտրոնային և սոցիալական մեդիաարտադրանք, այդ թվում, ֆիլմեր, երաժշտական հոլովակներ, պատկերներ, վեբէջեր և այլ արտադրանք) բովանդակության  և բազմազան մեդիահարթակների և տեխնոլոգիաների ստեղծման, դրանց բնույթի, օգտագործման և կարգավորման մասին հատուկ գիտելիքի և հմտությունների ու կարողությունների համակցություն, 
լգ20) համալսարանական հեռարձակում – սույն օրենքով սահմանված կարգով մասնավոր իրավունքի առևտրային իրավաբանական անձի կամ ոչ առևտրային իրավաբանական անձի կամ հանրային իրավունքի իրավաբանական անձի` բարձրագույն ուսումնական հաստատության կողմից իրականացվող հեռարձակում, որն ապահովում է համալսարանում ընթացող գործընթացների,  ուսումնառության, դասավանդման, գիտական ​​հետազոտությունների և բարձրագույն կրթության խթանում, հանրությանը համալսարանում (բարձրագույն կրթության ոլորտում) տեղի ունեցող իրադարձությունների մասին տեղեկատվության տրամադրում և որի նպատակը շահույթ ստանալը չէ, 
լգ21) ավտորիզացված անձ – Հանձնաժողովի կողմից սույն օրենքի հիման վրա գրանցված ցանկացած ձեռնարկատիրական անձ կամ ոչ ձեռնարկատիրական (ոչ առևտրային) իրավաբանական անձ, որը մատուցում է մեդիածառայություն  (բացառությամբ ռադիոհեռարձակման) և տեսահոլովակի փոխանակման հարթակի ծառայություն, 
լգ22) ըստ պահանջի տեսալսողական մեդիածառայություն – տեսալսողական մեդիածառայություն  մատուցողի կողմից սպառողին առաջարկվող ծառայություն, որը սպառողին հնարավորություն է տալիս ընտրել և դիտել հաղորդումներ ըստ իր անհատական ​​ցանկության, տեսալսողական մեդիածառայություն  մատուցողի կողմից սահմանված ​​ծրագրերի կատալոգի միջոցով և իր կողմից ընտրած ժամանակ,
լգ23) գաղտնի տեսալսողական գովազդային հաղորդակցություն – մեդիածառայություն մատուցողի, տեսանյութերի փոխանակման հարթակի ծառայություն  մատուցողի և տեսանյութերի փոխանակման հարթակ նյութ վերբեռնող սպառողի կողմից  արտադրանքի, ծառայության կամ արտադրանք արտադրողի կամ ծառայություն մատուցողի անվանման, ապրանքանիշի կամ գործունեության բանավոր կամ գրաֆիկական պատկերի տեղադրում գովազդման մտահղացմամբ այնպես, որ այս պատկերները ծրագրերում տեղադրելու նպատակը հնարավոր է  մոլորեցնի լսարանին: Նմանատիպ տեսալսողական գովազդային հաղորդակցությունը համարվում է ծրագրերում միտումնավոր տեղադրված, եթե այն իրականացված է վճարման կամ այլ տնտեսական օգուտի դիմաց,
լգ24) ահաբեկչության կոչ – Վրաստանի քրեական օրենսգրքի 3301 հոդվածով նախատեսված գործողություն։
2005 թվականի դեկտեմբերի 28-ի Վրաստանի №2565 օրենք – ՎՕՏ I, №4, 18.01.2006թ., հոդվ. 35
2008 թվականի հունիսի 27-ի Վրաստանի № 66 օրենք – ՎՕՏ I, №12, 14.07.2008թ., հոդվ. 88 
2009 թվականի հուլիսի 31-ի Վրաստանի № 1555 օրենք – ՎՕՏ I, №24, 13.08.2009թ., հոդվ. 135 
2011 թվականի ապրիլի 8-ի Վրաստանի № 4525 օրենք – կայք, 02.05.2011թ.
Վրաստանի Սահմանադրական դատարանի 2012 թվականի ապրիլի 11-ի Որոշում №1/1/468 – կայք, 25.04.2012թ.
2012 թվականի մայիսի 8-ի Վրաստանի № 6159 օրենք – կայք, 25.05.2012թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2013 թվականի նոյեմբերի 20-ի Վրաստանի №1592 օրենք – կայք, 03.12.2013թ.
2014 թվականի հոկտեմբերի 31-ի Վրաստանի №2759 օրենք – կայք, 18.11.2014թ.
2015 թվականի փետրվարի 19-ի Վրաստանի №3088 օրենք – կայք, 12.03.2015թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2017 թվականի հուլիսի 26-ի Վրաստանի №1262 օրենք – կայք, 29.07.2017թ.
2017 թվականի դեկտեմբերի 23-ի Վրաստանի №1928 օրենք – կայք, 11.01.2018թ.
2018 թվականի փետրվարի 21-ի Վրաստանի №1966 օրենք – կայք, 05.03.2018թ.
2019 թվականի մայիսի 3-ի Վրաստանի №4547 օրենք – կայք, 10.05.2019թ.
2020 թվականի հուլիսի 2-ի Վրաստանի №6727 օրենք – կայք, 03.07.2020թ.
2021 թվականի օգոստոսի 2-ի Վրաստանի №881 օրենք – կայք, 04.08.2021թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.
Հոդված 3. Մեդիածառայության  և տեսանյութերի փոխանակման հարթակի ծառայության  ոլորտներում գործող Վրաստանի օրենսդրությունը 
1. Մեդիածառայության  և տեսանյութերի փոխանակման հարթակի ծառայության ոլորտներում գործող Վրաստանի օրենսդրությունը բաղկացած է Վրաստանի Սահմանադրությունից, Վրաստանի միջազգային պայմանագրերից, Վրաստանի «Ընտրական օրենսգիրք» Վրաստանի օրգանական օրենքից, սույն օրենքից, «Ազգային կարգավորող մարմինների մասին» և «Հեղինակային և հարակից իրավունքների մասին» Վրաստանի օրենքներից և այլ օրենսդրական և ենթաօրենսդրական նորմատիվ ակտերից։ 
2. Մեդիածառայության  և տեսանյութերի փոխանակման հարթակի ծառայության ոլորտներում գործող Վրաստանի օրենսդրությունը պետք է մեկնաբանվի «Մարդու իրավունքների և հիմնարար ազատությունների պաշտպանության մասին» եվրոպական կոնվենցիային, Մարդու իրավունքների եվրոպական դատարանի պրակտիկային և Վրաստանի համար իրավաբանական ուժ ունեցող այլ միջազգային իրավական նորմերին համապատասխան:
3. Օտար երկրի քաղաքացին և իրավաբանական անձը, ինչպես նաև Վրաստանի քաղաքացիություն չունեցող անձն օգտվում են Վրաստանի քաղաքացու կամ ձեռնարկատեր սուբյեկտի համար սույն օրենքով սահմանված իրավունքներից և պարտականություններից, եթե այլ բան նախատեսված չէ Վրաստանի օրենսդրությամբ:
2008 թվականի հունիսի 27-ի Վրաստանի №66 օրենք - ՎՕՏ I, № 12, 14.07.2008թ., հոդվ. 88 
2013 թվականի նոյեմբերի 20-ի Վրաստանի №1592 օրենք – կայք, 03.12.2013թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 4. Ռադիոհեռարձակման հաճախականությունների պլանը և ռադիոհեռարձակման առաջնահերթությունները 
«Ռադիոհաղորդումների միջազգային կանոնակարգին» համապատասխան՝ Հանձնաժողովը 2 տարին մեկ սահմանում և հրապարակում է ռադիոհեռարձակման հաճախականությունների ծրագիր լիզենզիա հայցողների համար, իսկ հասարակական կարծիքի ուսումնասիրության հիման վրա՝ ռադիոհեռարձակման առաջնահերթությունները:
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Գլուխ II. Մեդիածառայության  և տեսանյութերի փոխանակման հարթակի ծառայության ոլորտներում գործունեության կարգավորումը
 2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
Հոդված 5. Հանձնաժողովը 
1. Մեդիածառայության  և տեսահոլովակների փոխանակման հարթակի ծառայության ոլորտներում գործունեությունը կարգավորում է Հանձնաժողովը:
2. Հանձնաժողովը հանրային իրավունքի իրավաբանական անձ է, մշտական ​​ազգային կարգավորող մարմին, որը ենթակա չէ ոչ մի պետական ​​գերատեսչության։ Հանձնաժողովը պետական գույքի հիման վրա ստեղծված հանրային իրավունքի իրավաբանական անձ (հիմնարկ)  կամ   հանրային իրավունքի կորպորացիա չէ։ Հանձնաժողովի իրավական կարգավիճակը որոշվում է «Էլեկտրոնային հաղորդակցության մասին» Վրաստանի օրենքով և սույն օրենքով:
3. Մեդիածառայության և տեսանյութերի փոխանակման հարթակի ծառայության ոլորտներում Հանձնաժողովի գործառույթներն են.
ա) մշակել առաջարկներ մեդիածառայության  և տեսահոլովակների փոխանակման հարթակի ծառայության  ոլորտներում պետական ​​քաղաքականության հիմնական ուղղությունների վերաբերյալ՝ հանրային կարծիքի և մեդիածառայության  և տեսահոլովակների փոխանակման հարթակի ծառայության շուկայի հետազոտության  արդյունքների նախատեսմամբ, 
բ) վերահսկել և հսկել սույն կետի «ա» ենթակետով նախատեսված առաջարկությունների կատարումը, 
գ) սահմանել լիցենզիայի պայմանները, լիցենզիաներ տրամադրել և ձևափոխել, լիցենզիաների գործողությունը կասեցնել և վերսկսել, լիցենզիաները չեղարկել, վերահսկել  և հսկել լիցենզիայի պայմանների կատարումը,   լիցենզիայի պայմանների խախտման դեպքում լիցենզավորված անձանց համար   համապատասխան պատժամիջոցներ կիրառել,
դ) որոշել պետական ​​սեփականություն հանդիսացող հաճախականությունների սպեկտրը և  բաշխել օրենքով սահմանված կարգով,
ե) հաճախականություններ շնորհել, 
զ) վերահսկել մեդիածառայության  և տեսահոլովակների փոխանակման հարթակի ծառայության ոլորտում գործող Վրաստանի օրենսդրության պահանջների կատարումը  և այդ պահանջների խախտման դեպքում համապատասխան պատժամիջոցների կիրառել, 
է) իր լիազորությունների շրջանակում նպաստել մրցակցային միջավայրի ստեղծմանն ու զարգացմանը, վերահսկել և հսկել ապրանքների անվտանգության և ազատ տեղաշարժի կանոնագրքի պահանջների կատարումը,
ը) որոշել լիցենզիայի վճարների և կարգավորման վճարների չափերը և վճարման կարգը,
թ) վերահսկել և հսկել հեղինակային և հարակից իրավունքների, անչափահասներին վնասակար ազդեցություններից պաշտպանելու, ինչպես նաև գովազդի վերաբերյալ օրենսդրական ակտերի կատարումը,  
ժ) Երեխայի իրավունքների օրենսգրքի հիման վրա երեխաների   համար վտանգ ներկայացնող տեղեկատվությունից երեխաներին պաշտպանելու միջոցառումներ իրականացնելու համար վերահսկել մեդիածառայության  միջոցով տարածվող ծրագրերի  համապատասխան տարիքային շեմի կանոնների պահպանումը,   
ժա) իր իրավասության շրջանակներում մեդիածառայություն  և (կամ)  տեսանյութերի փոխանակման հարթակի ծառայություն  մատուցողների, ինչպես նաև նրանց և օգտատերերի միջև ծագած վեճերը լուծել,
ժբ) ընդունել իրավական ակտեր, այդ թվում՝ վարքականոն,
ժգ) փոփոխել ավտորիզացումը, ավտորիզացման պայմանները, ավտորիզացումը կասեցնել, վերսկսել և չեղարկել, վերահսկել և հսկել մեդիածառայության  և տեսահոլովակների փոխանակման հարթակի ծառայության  ոլորտում Վրաստանի օրենսդրության  պահանջների և ավտորիզացման պայմանների պահպանումը,  
ժդ) համապատասխան իրավական ակտով սահմանել ֆիզիկական և իրավաբանական անձանց կողմից ներկայացվելիք գույքային հայտարարագրերի ձևերը, 
ժե) նպաստել հասարակության մեջ մեդիագրագիտության զարգացմանը, 
ժզ) իրականացնել օրենքով նախատեսված այլ լիազորություններ։
4. Հանձնաժողովն իրեն վերապահված գործառույթներն իրականացնում է անաչառ և թափանցիկ՝ ապահովելու լրատվամիջոցների բազմակարծությունը, մշակութային և լեզվական բազմազանությունը, հավասարությունը, սպառողների իրավունքների պաշտպանությունը, սահմանափակ հնարավորություն ունեցող անձանց իրավունքների պաշտպանության և ազատ մրցակցության զարգացումը ապահովելու համար։ 
2008 թվականի հունիսի 27-ի Վրաստանի №66 օրենք – ՎՕՏI, №12, 14.07.2008թ., հոդվ․ 88 
2012 թվականի մայիսի 8-ի Վրաստանի №6159 օրենք – կայք, 25.05.2012թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2013 թվականի նոյեմբերի 20-ի Վրաստանի №1592 օրենք – կայք, 03.12.2013թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2017 թվականի դեկտեմբերի 23-ի Վրաստանի №1928 օրենք – կայք, 11.01.2018թ. 
2019 թվականի սեպտեմբերի 20- ի Վրաստանի № 5021 օրենք – կայք, 27.09.2019թ.
2020 թվականի մայիսի 21-ի Վրաստանի №5921 օրենք – կայք, 25.05.2020թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 6. Անկախությունը և անձեռնմխելիությունը 
1. Հանձնաժողովը, հանձնաժողովի անդամները և Հանձնաժողովի աշխատակազմի աշխատակիցներն իրենց լիազորություններն իրականացնելիս անկախ են և ենթարկվում են միայն օրենքին: Նրանց գործունեության նկատմամբ ապօրինի ներգործությունն ու  այդ գործունեությանը միջամտությունն անթույլատրելի է, իսկ նման ներգործության և միջամտության արդյունքում կայացված ցանկացած որոշումը՝ անվավեր։
2. Շահագրգիռ անձն իրավունք ունի դիմել դատարան՝ ապօրինի ներգործությունն ու միջամտությունը կանխելու կամ վերացնելու, ինչպես նաև նման ներգործության և միջամտության արդյունքում կայացված որոշումը անվավեր ճանաչելու պահանջով։
3. Միայն Հանձնաժողովն ունի իրավունք Վրաստանի օրենսդրությամբ սահմանված կարգով ընտրելու, նշանակելու և աշխատանքից ազատելու Հանձնաժողովի աշխատակազմի աշխատողներին։ 
4. Հանձնաժողովի աշխատակազմի աշխատակցի արարքը կարող է բողոքարկվել Հանձնաժողով 30 օրվա ընթացքում կամ դատարան՝ օրենքով սահմանված ժամկետում, իսկ հանձնաժողովի որոշումը` միայն դատարան՝ օրենքով սահմանված ժամկետում:
5. Հանձնաժողովի անդամը կարող է կալանավորվել, ձերբակալվել կամ խուզարկվել միայն Վրաստանի խորհրդարանի համաձայնությամբ: Բացառություն է հանցագործության վայրում վրա հասնելու դեպքը, որը պետք է անհապաղ տեղեկացվի խորհրդարան: Եթե ​​խորհրդարանը համաձայնություն չտա, ձերբակալված կամ կալանավորված հանձնաժողովի անդամը պետք է անհապաղ ազատ արձակվի։ Խորհրդարանը որոշումն  ընդունում է կանոնակարգով սահմանված կարգով։
Հոդված 7. Հանձնաժողովի նիստը։ Տեղեկությունների գաղտնիությունը 
1. Հանձնաժողովի նիստը հրապարակային է: Հանձնաժողովի բոլոր որոշումները, վճիռները, հրամանները, գրառումները և այլ փաստաթղթեր հասանելի են հանրային քննարկման համար, բացառությամբ Վրաստանի ընդհանուր վարչական օրենսգրքով սահմանված դեպքերի:
2. Վրաստանի ընդհանուր վարչական օրենսգրքի համաձայն՝ Հանձնաժողովն ապահովում է թափանցիկություն և շահագրգիռ կողմերի մասնակցություն որոշումների կայացման գործընթացին։ 
3. Հանձնաժողովն իրավազոր է անցկացնել դռնփակ նիստ՝ պետական ​​կամ առևտրային/մասնագիտական ​​գաղտնիքին կամ անձնական տվյալներին հատկացված տեղեկությունները պաշտպանելու նպատակով: Հանձնաժողովի փակ նիստում ընդունված որոշումը և վճիռը պետք է հրապարակվի գաղտնիությանը պատկանող տեղեկությունը հանելուց հետո՝ Վրաստանի ընդհանուր վարչական օրենսգրքի համաձայն։
4. Հանձնաժողովի նիստն անցկացվում է առնվազն ամիսը երկու անգամ: Արտահերթ նիստ հրավիրում է Հանձնաժողովի նախագահը կամ Հանձնաժողովի առնվազն 2 անդամ։
5. Հանձնաժողովը պարտավոր է 3 աշխատանքային օր առաջ տեղեկություն հրապարակել առաջիկա նիստի, դրա անցկացման վայրի, ժամանակի և օրակարգի մասին, իսկ համապատասխան որոշում կայացնելուց հետո՝ նաև նիստի փակման մասին:
6. Անհետաձգելի անհրաժեշտության դեպքում Հանձնաժողովն իրավասու է նիստ անցկացնել առանց սույն հոդվածի 5-րդ կետով նախատեսված կանոնների պահպանման: Այս դեպքում Հանձնաժողովը պարտավոր է անհապաղ տեղեկատվություն հրապարակել նիստի անցկացման վայրի, ժամանակի և օրակարգի, իսկ համապատասխան որոշում կայացնելուց հետո՝ նաև նիստի փակման մասին։
7. Հանձնաժողովն իրավազոր է որոշում կայացնել, եթե նիստին ներկա է հանձնաժողովի ցուցակային կազմի մեծամասնությունը: Հանձնաժողովը որոշումն ընդունում է իր անդամների ձայների մեծամասնությամբ:
8. Որոշումներ ընդունելիս հանձնաժողովի յուրաքանչյուր անդամ ունի 1 ձայն։ Ձայների հավասար բաշխման դեպքում որոշիչ է հանձնաժողովի նախագահի ձայնը։
9. Հանձնաժողովը հրապարակայնություն ապահովելու նպատակով համացանցում ստեղծում է սեփական կայքը և պարբերաբար թարմացնում դրանում տեղադրված տեղեկությունները։  Հանձնաժողովի որոշումները, այդ թվում՝ որոշումները Հանձնաժողովի բյուջեն հաստատելու և դրա կատարման հաշվետվությունը հաստատելու մասին, Հանձնաժողովի կայքում տեղադրվում են համապատասխան որոշումն ընդունելուց ոչ ուշ, քան 3 աշխատանքային օրում, իսկ սույն օրենքով նախատեսված համապատասխանության հայտարարագրերը՝ դրանք Հանձնաժողով ներկայացնելուց ոչ ուշ, քան 3 աշխատանքային օրում։ 
2011 թվականի ապրիլի 8-ի Վրաստանի №4525 օրենք – կայք, 02.05.2011թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 8. Հանձնաժողովի իրավական ակտերը 
1. Հանձնաժողովն օրենքով սահմանված կարգով իր լիազորությունների սահմաններում ընդունում (արձակում) է իրավական ակտեր: Հանձնաժողովի իրավական ակտերին են պատկանում Հանձնաժողովի որոշումը, Հանձնաժողովի վճիռը և Հանձնաժողովի նախագահի հրամանը:
2. Հանձնաժողովի որոշումը նորմատիվ իրավական ակտ է, որն ընդունվում է սույն օրենքի, «Ազգային կարգավորող մարմինների մասին» և «Էլեկտրոնային հաղորդակցության մասին» Վրաստանի օրենքների և այլ օրենսդրական ակտերի հիման վրա՝ «Նորմատիվ ակտերի մասին» Վրաստանի օրենքով սահմանված կարգով:
3. Հանձնաժողովի վճիռը անհատական ​​իրավական ակտ է, որն ընդունվում է Հանձնաժողովին օրենքով վերապահված լիազորության շրջանակներում:
4. Հանձնաժողովի վճիռն ընդունվում այնպիսի հարցերի մասին, որոնք իրենց բովանդակությամբ ոչ նորմատիվ բնույթի են՝ Հանձնաժողովին օրենքով վերապահված լիազորություններն իրականացնելու, ինչպես նաև Հանձնաժողովի և Հանձնաժողովի աշխատակազմի ներքին կազմակերպչական հարցերի մասին, որոնք ներառում են վարքագծի ընդհանուր կանոններ անձանց որոշակի շրջանակի համար:
5. Հանձնաժողովի նախագահը հրամաններ է արձակում կոնկրետ դեպքերում Հանձնաժողովի և Հանձնաժողովի աշխատակազմի ներքին կազմակերպչական հարցերի վերաբերյալ, որոնք չեն պարունակում վարքագծի ընդհանուր կանոններ:

6. Հանձնաժողովի իրավական ակտերն ընդունվում (արձակվում) են Հանձնաժողովի նիստում:
7. Հանձնաժողովի իրավական ակտը կարող է  Վրաստանի օրենսդրությամբ սահմանված կարգով բողոքարկվել դատարան։ Դատարանի կողմից հայցի ընդունումը չի հանգեցնում Հանձնաժողովի իրավական ակտի գործողության կասեցման, բացառությամբ սույն հոդվածի 8-րդ կետով նախատեսված դեպքերի կամ այն ​​դեպքի, երբ դատարանն այլ կերպ կորոշի։
8. Տուգանքը, որը  գերազանցում է Հեռարձակողի տարեկան հասույթի 1%-ը և միաժամանակ   5000 լարին, կամ որոշումը, որը վերաբերում է հեռարձակողի ավտորիզացիայի կասեցման/չեղարկման հարցին,  չի կարելի  անհապաղ կիրարկել։ Նման վեճի հետ կապված հայցային վարույթի գործընթացում պատժամիջոցի գործողությունը կկասեցվի։
2008 թվականի հունիսի 27-ի Վրաստանի №66 օրենք – ՎՕՏ I, № 12, 14.07.2008թ., հոդվ.88 
2013 թվականի նոյեմբերի 20-ի Վրաստանի №1592 օրենք – կայք, 03.12.2013թ.
2022 թվականի դեկտեմբերի 22-ի Վրաստանի № 2482 օրենք – կայք, 30.12.2022թ.
2023 թվականի հունիսի 30-ի Վրաստանի № 3448 օրենք – կայք, 18.07.2023թ.
Հոդված 9. Հանձնաժողովի կազմը 
1. Հանձնաժողովը բաղկացած է 5 անդամից:
2. Հանձնաժողովի անդամի լիազորությունների ժամկետը 6 տարի է:
3. Անձը չի կարող Հանձնաժողովի անդամ ընտրվել 2-ից ավելի ժամկետով:
4. Հանձնաժողովի անդամի թեկնածությունն ընտրվում է բաց մրցույթով` օրինականության և թափանցիկության, թեկնածուների իրավահավասարության, անկախության և անաչառության սկզբունքների պահպանմամբ:
5. Հանձնաժողովի անդամի լիազորության ժամկետի ավարտից 100 օր առաջ կամ նրա լիազորությունը դադարեցնելուց 10 օր հետո Վրաստանի կառավարությունը որոշում է կայացնում մրցույթ անցկացնելու մասին:
6. Հանձնաժողովի անդամության թեկնածուն պետք է լինի հանրության կողմից ճանաչված և վստահություն վայելող անձ, որն ունի տնտեսագիտության, ֆինանսների, հանրային վարչարարության, բիզնես վարչարարության, իրավունքի, էլեկտրոնային հաղորդակցությունների կամ լրագրության մագիստրոսի կոչում կամ դրա հետ հավասարեցված գիտական ​​աստիճան և առնվազն 10 տարվա աշխատանքային փորձ, այդ թվում, կառավարող պաշտոնի առնվազն 3 տարվա փորձ:
7. Յուրաքանչյուր ոք իրավունք ունի մրցույթը հայտարարելու օրվանից 30-օրյա ժամկետում առաջադրել հանձնաժողովի անդամի թեկնածու։
8. Եթե օրենքով սահմանված ժամկետում չի առաջադրվում 1 թափուր պաշտոնի համար 3-ից ոչ պակաս թեկնածու,  հայտարարվում է նոր մրցույթ, որն անցկացվում է սույն հոդվածով սահմանված կարգով:
9. Թեկնածուների առաջադրումների ժամկետը լրանալուց հետո 10 օրվա ընթացքում թեկնածուների ցուցակը և նրանց կողմից ներկայացված մրցութային փաստաթղթերը հրապարակվում են Վրաստանի կառավարության պաշտոնական կայքում։
10. Թեկնածուների ցուցակի հրապարակումից հետո թեկնածուների ընտրության համար Վրաստանի վարչապետի հրամանով ստեղծվում է մրցութային հանձնաժողով: Մրցութային հանձնաժողովը պետք է համալրված լինի անաչառ և իրավասու անձանցով։ Մրցութային հանձնաժողովն ստուգում է առաջադրված թեկնածուների սույն հոդվածի 6-րդ կետով սահմանված կրթական և մասնագիտական ​​փորձի համապատասխանությունը որակավորման պահանջներին: Եթե ​​մրցութային հանձնաժողովը պարզի, որ սույն օրենքով սահմանված կրթական և մասնագիտական ​​փորձի որակավորման պահանջները բավարարում են 3-ից պակաս թեկնածուներ,   սույն հոդվածով սահմանված կարգով հայտարարվում է նոր մրցույթ և անցկացվում է այն: Եթե ​​մրցութային հանձնաժողովը որոշի, որ առնվազն 3 թեկնածու համապատասխանում է սույն օրենքով սահմանված կրթական և մասնագիտական   փորձի որակավորման պահանջներին, ապա անցկացնում է հարցազրույց նշված թեկնածուների հետ։ Թեկնածուների հայտերի և հարցազրույցների արդյունքների հիման վրա մրցութային հանձնաժողովը առաջադրվելիք թեկնածուների վերաբերյալ առաջարկություն է ներկայացնում Վրաստանի կառավարությանը՝  սույն օրենքով սահմանված որակավորման պահանջների և թեկնածուների ընտրության սկզբունքների նախատեսմամբ։ Վրաստանի կառավարությունը,  սույն օրենքով սահմանված թեկնածուների ընտրության որակավորման պահանջների և սկզբունքների նախատեսմամբ, Վրաստանի նախագահին է ներկայացնում Վրաստանի խորհրդարանին  ընտրելու համար ներկայացվելիք թեկնածուների ցուցակը։ 1 թափուր պաշտոնի համար կընտրվի առնվազն 3 թեկնածու։
11․ Վրաստանի կառավարության կողմից Վրաստանի նախագահին ներկայացրած թեկնածուների ցուցակը Վրաստանի նախագահը 3 օրվա ընթացքում փոխանցում է վարչապետին   համաստորագրման: Համաստորագրումից հետո Վրաստանի նախագահը թեկնածուներին ընտրելու համար ներկայացնում է Վրաստանի խորհրդարանին։ 
12. (Հանվել է՝ 06.12.2018 թ., № 3878)։
13. Հանձնաժողովի անդամի թափուր պաշտոնի համար առաջադրված թեկնածուին ընտրում է Վրաստանի խորհրդարանը՝ Վրաստանի խորհրդարանի կանոնակարգով սահմանված կարգով։
14. Եթե ոչ մի թեկնածու չի կարողանա ստանալ   Վրաստանի խորհրդարանի ամբողջական կազմի կեսից ավելիի ձայները,  սույն հոդվածով նախատեսված հանձնաժողովի անդամի թեկնածուի ընտրության գործընթացը կվերսկսվի,  և Վրաստանի նախագահը 50 օրվա ընթացքում Վրաստանի խորհրդարան   կներկայացնի սույն հոդվածով սահմանված կարգով ընտրված նոր թեկնածուների:
15. Հանձնաժողովի նախագահին իր կազմից ընտրում է Հանձնաժողովը՝ փակ քվեարկությամբ, ամբողջական կազմի մեծամասնությամբ, 3 տարի ժամկետով, բայց ոչ ավելի, քան Հանձնաժողովի անդամի պաշտոնավարման մնացած ժամկետով՝   գործող նախագահի լիազորության ժամկետը լրանալուց կամ նրա լիազորությունների դադարեցումից 15 օրացուցային օրվա ընթացքում:
16. Հանձնաժողովի նորընտիր նախագահի լիազորությունների ժամկետը սկսվում է նախորդ նախագահի լիազորությունների ժամկետը լրանալու հաջորդող օրը,  իսկ եթե հանձնաժողովի նախագահն ընտրվել է նախորդ նախագահի լիազորությունների վաղաժամկետ դադարեցման պատճառով՝ նրա ընտրվելու պահից: Հանձնաժողովի նախագահի լիազորությունների ժամկետը լրանում է նրա ընտրվելուց 3 տարի հետո՝ այն ամսաթվի նախորդ օրը, երբ այն սկսվել է:
17. Հանձնաժողովի նախագահն իրավունք ունի հրաժարական տալ իր պաշտոնից, սակայն մինչև իր լիազորությունների ժամկետի ավարտը մնալ Հանձնաժողովի անդամ:
18. Հանձնաժողովի նախագահը վարում է Հանձնաժողովի նիստերը, պատասխանատու է Հանձնաժողովի կողմից որոշումներ և վճիռներ ընդունելիս ընթացակարգային կանոններին հետևելու, ընդունված որոշումների և վճիռների հրապարակման, ինչպես նաև Հանձնաժողովի աշխատակազմը ղեկավարելու համար:
19. Հանձնաժողովի նախագահի հրաժարականի կամ բացակայության կամ նրա կողմից պարտականությունների կատարման անհնարինության դեպքում  Հանձնաժողովի նախագահի պարտականությունները կատարում է Հանձնաժողովի ամենատարեց անդամը:
20. Հանձնաժողովն իրավազոր է վաղաժամկետ պաշտոնանկ անել Հանձնաժողովի նախագահին` ամբողջ կազմի ձայների չորս հինգերորդով: Հանձնաժողովի նախագահի վաղաժամկետ պաշտոնանկության հարցը բարձրացնելու իրավունք ունի Հանձնաժողովի առնվազն 2 անդամ  համատեղ, հիմնավորված գրավոր   պահանջով։  Հանձնաժողովը պարտավոր է Հանձնաժողովի նախագահի վաղաժամկետ պաշտոնանկության հարցը քննարկել և քվեարկել այն  Հանձնաժողովի անդամների կողմից պահանջը ներկայացնելուց հետո, 10 օրացուցային օրվա ընթացքում։ Եթե ​​Հանձնաժողովը վաղաժամկետ պաշտոնանկ չի արել Հանձնաժողովի նախագահին, ապա Հանձնաժողովի նախագահի վաղաժամկետ պաշտոնանկության հարցը թույլ չի տրվում բարձրացնել առաջիկա 3 ամիսների ընթացքում։  
2008 թվականի դեկտեմբերի 19-ի Վրաստանի №791 օրենք – ՎՕՏ I, №40, 29.12.2008թ., հոդվ․ 258 
2013 թվականի սեպտեմբերի 27-ի Վրաստանի №1362 օրենք – կայք, 09.10.2013թ.
2018 թվականի սեպտեմբերի 20-ի Վրաստանի №3457 օրենք – կայք, 09.10.2018թ.
2018 թվականի դեկտեմբերի 6-ի Վրաստանի №3878 օրենք – կայք, 14.12.2018թ.
2019 թվականի հոկտեմբերի 18-ի Վրաստանի № 5203 օրենք – կայք, 21.10.2019թ.
2023 թվականի հունիսի 30-ի Վրաստանի № 3448 օրենք – կայք, 18.07.2023թ.
2023 թվականի նոյեմբերի 16-ի Վրաստանի № 3743 օրենք – կայք, 30.11.2023թ.
Հոդված 10. Հանձնաժողովի անդամին պաշտոնից ազատելը 
1. Եթե Հանձնաժողովի անդամի նկատմամբ օրինական ուժի մեջ է մտել մեղադրական դատավճիռ, որը նախատեսում է պատժի տեսքով ազատության սահմանափակում,   ժամկետային ազատազրկում  կամ անժամկետ ազատազրկում,     կամ եթե դատարանը հանձնաժողովի այս անդամին ճանաչում է որպես անհայտ կորած կամ ճանաչում է նրան որպես աջակցություն ստացող, և դատարանի վճռով այլ բան սահմանված չէ, կամ եթե հանձնաժողովի տվյալ անդամը պաշտոնից հեռանա կամ մահանա, Վրաստանի խորհրդարանը նշված հանգամանքների ի հայտ գալուց հետո 1-ամսյա ժամկետում, սույն հոդվածի 2-րդ–6-րդ կետերով նախատեսված ընթացակարգով որոշում է կայացնում Հանձնաժողովի անդամին պաշտոնից ազատելու մասին: 
2. Եթե Հանձնաժողովի անդամի նկատմամբ օրինական ուժի մեջ է մտել դատարանի մեղադրական դատավճիռ,  Վրաստանի խորհրդարանի ընթացակարգային հարցերի և կանոնների հանձնաժողովը դատավճիռը օրինական ուժի մեջ մտնելուց հետո 15 օրվա ընթացքում պահանջում է և անհապաղ պատրաստում է համապատասխան եզրակացություն։
3. Եթե հանձնաժողովի անդամը դատարանի կողմից ճանաչվել է անհայտ կորած կամ ճանաչվել է որպես աջակցություն ստացող,   Վրաստանի խորհրդարանի ընթացակարգային հարցերի և կանոների հանձնաժողովը այս փաստի բացահայտումից հետո 10 օրվա ընթացքում պահանջում է դա հաստատող փաստաթղթեր, ստուգում դրանց իսկությունը և պատրաստում համապատասխան եզրակացություն:
4. Հանձնաժողովի անդամը պաշտոնից հրաժարականի մասին դիմում է ներկայացնում Վրաստանի խորհրդարանի նախագահին, որն այն անհապաղ ուղարկում է ընթացակարգային հարցերի և կանոնների խորհրդարանական հանձնաժողով: Նշված հանձնաժողովը որոշում է սույն դիմումի իսկությունը, դրա հիմքում ընկած հանգամանքը և ոչ շուտ, քան 8 և ոչ ուշ, քան 15 օրում պատրաստում է համապատասխան եզրակացություն։ Հանձնաժողովի անդամն իրավունք ունի հետ կանչել իր հրաժարականի մասին դիմումը Վրաստանի խորհրդարանի նախագահին այն ներկայացնելուց հետո 7 օրվա ընթացքում   և շարունակել իրականացնել իր լիազորությունները։
5. Հանձնաժողովի անդամի մահվան դեպքում Վրաստանի խորհրդարանի ընթացակարգային հարցերի և կանոնների հանձնաժողովը պահանջում է հանձնաժողովի անդամի մահվան մասին տեղեկանք և պատրաստում համապատասխան եզրակացություն: Հանձնաժողովի անդամի մահվան դեպքում նրա լիազորությունները վաղաժամկետ դադարեցվում են մահվան հաջորդ օրվանից:
6. Սույն հոդվածի 1-ին կետով նախատեսված հիմքով Հանձնաժողովի անդամի լիազորությունները վաղաժամկետ դադարեցնելու հարցն ուսումնասիրում և քննարկում է Վրաստանի խորհրդարանի ընթացակարգային հարցերի և կանոնների  հանձնաժողովը, որը պատրաստում է համապատասխան եզրակացություն և ներկայացնում խորհրդարանի բյուրո: Վրաստանի խորհրդարանի բյուրոն հանձնաժողովի անդամի լիազորությունների վաղաժամկետ դադարեցման հարցը քննարկման  է ներառում խորհրդարանի մոտակա լիագումար նիստի օրակարգում։ Վրաստանի խորհրդարանը պարտավոր է անհապաղ քննարկել հանձնաժողովի անդամի լիազորությունների վաղաժամկետ դադարեցման հարցը։ Մինչ Հանձնաժողովի անդամի լիազորությունները վաղաժամկետ դադարեցնելու մասին որոշում կայացնելը Վրաստանի խորհրդարանի լիագումար նիստի օրակարգով նախատեսված այլ հարցերի քվեարկության անցկացում թույլ չի տրվում։  Հանձնաժողովի անդամը սույն հոդվածի 1-ին կետով նախատեսված հիմքով համարվում է պաշտոնից ազատված, եթե համապատասխան որոշմանն աջակցել է Վրաստանի խորհրդարանի լիագումար նիստին ներկա խորհրդարանի անդամների մեծամասնությունը:
7. Վրաստանի խորհրդարանի ամբողջական կազմի առնվազն մեկ երրորդն իրավունք ունի Հանձնաժողովի անդամի պաշտոնանկության ընթացակարգ սկսելու իրավունք․  
ա) հանձնաժողովի անդամի կողմից շահերի բախման սույն օրենքով սահմանված նորմերը խախտելու դեպքում,
բ) Հանձնաժողովի անդամի կողմից 3 ամսից ավելի ժամանակով կամ տարվա ընթացքում  4 ամսից ավելի ժամանակով անհարգելի պատճառով իր լիազորությունները չկատարելու դեպքում։ 
8. Սույն հոդվածի 7-րդ կետով նախատեսված հիմքով Հանձնաժողովի անդամի պաշտոնից ազատելու ընթացակարգը նախաձեռնող Վրաստանի խորհրդարանի անդամները պետք է հիմնավորեն նշված հիմքերը փաստաթղթային ապացույցներով: Վրաստանի խորհրդարանի անդամների ստորագրությունները հավաքելուց հետո 30 օրվա ընթացքում խորհրդարանը ամբողջական կազմի մեծամասնությամբ լիագումար նիստի օրակարգում ընդգրկում է Հանձնաժողովի անդամին պաշտոնից ազատելու հարցը։ Հանձնաժողովի անդամին պաշտոնից ազատելու հարցը Վրաստանի խորհրդարանը քվեարկում է լիագումար նիստի օրակարգ ընդգրկվելուց հետո 30 օրվա ընթացքում։ Հանձնաժողովը, հանձնաժողովի այն անդամը, ում պաշտոնանկության հարցը քննարկվում է, իրավունք ունի Վրաստանի խորհրդարանին լիագումար նիստում ներկայացնել իր դիրքորոշումը գրավոր և (կամ) բանավոր։ Սույն հոդվածի 7-րդ կետով նախատեսված հիմքերով Հանձնաժողովի անդամին պաշտոնից ազատելու համար անհրաժեշտ է Վրաստանի խորհրդարանի ամբողջական կազմի ավելի քան երեք հինգերորդի համաձայնությունը: Եթե ​​քվեարկության ընթացքում ստացված ձայների թիվը բավարարից պակաս է, կամ եթե Վրաստանի խորհրդարանը սույն կետում նշված ժամկետում քվեարկություն չանցկացնի, Հանձնաժողովի անդամին պաշտոնից ազատելու ընթացակարգը դադարեցվում է։
9. Հանձնաժողովի անդամին նույն փաստով երկու անգամ պաշտոնից ազատելու հարց բարձրացնելն անթույլատրելի է։
10. Հանձնաժողովի անդամին պաշտոնից ազատելու մասին Վրաստանի խորհրդարանի որոշումը կարող է բողոքարկվել դատարան։ 
11. Հանձնաժողովն իր կայքում անհապաղ հրապարակում է Հանձնաժողովի անդամին պաշտոնից ազատելու մասին Վրաստանի խորհրդարանի որոշումը՝ նշելով նրա ազատման կոնկրետ հիմքերը։
2013 թվականի սեպտեմբերի 27-ի Վրաստանի №1362 օրենք – կայք, 09.10.2013թ.
2015 թվականի մարտի 20-ի Վրաստանի №3373 օրենք – կայք, 31.03.2015թ.
2017 թվականի հունիսի 1-ի Վրաստանի №952 օրենք – կայք, 20.06.2017թ.
2018 թվականի դեկտեմբերի 6-ի Վրաստանի №3878 օրենք – կայք, 14.12.2018թ. 
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.
2023 թվականի նոյեմբերի 16-ի Վրաստանի №3743 օրենք – կայք, 30.11.2023թ. 
Հոդված 11. Հանձնաժողովի անդամի և նրա աշխատակազմի աշխատակցի միջև շահերի    բախումը 
1. Հանձնաժողովի անդամը շահերի բախում ունի, եթե նա միևնույն ժամանակ․ 
ա) այլ վարչական մարմնի պաշտոնատար անձ է,
բ) քաղաքական կուսակցության անդամ է,
գ) կատարում է որևէ վճարովի աշխատանք այն անձի համար, ում գործունեությունը պատկանում է Հանձնաժողովի կանոնակարգման ոլորտին, 
դ) տիրապետում է այն ձեռնարկության բաժնետոմսերին կամ բաժնեմասին,  որի գործունեությունը պատկանում է Հանձնաժողովի կանոնակարգման ոլորտին, 
ե) հանդիսանում է  պաշտոնատար անձ, ներկայացուցիչ, լիազորված անձ կամ խորհրդատու այն անձի, որի գործունեությունը պատկանում է Հանձնաժողովի կանոնակարգման ոլորտին,
զ) ունի որևէ այլ ուղղակի կամ անուղղակի տնտեսական շահ այն անձի նկատմամբ, որի գործունեությունը պատկանում է Հանձնաժողովի կանոնակարգման ոլորտին:
2. Հանձնաժողովի անդամ չի կարող լինել այն անձը, որն ունի սույն հոդվածի 1-ին մասով նախատեսված շահերի բախում:
3. Հանձնաժողովի անդամ չի կարող լինել այն անձը, որի ընտանիքի անդամն ունի սույն հոդվածի 1-ին կետի «գ»-«զ» ենթակետերով նախատեսված շահերի բախում:
4. Հանձնաժողովի աշխատակազմի աշխատակիցը (բացառությամբ աշխատանքային պայմանագրով աշխատող անձի) չի կարող լինել սույն հոդվածով նախատեսված շահերի բախում ունեցող անձ:
5. Հանձնաժողովի աշխատակազմի կառուցվածքային միավորի ղեկավար չի կարող լինել այն անձը, որի ընտանիքի անդամն ունի սույն հոդվածի 1-ին կետի «գ»-«զ» ենթակետերով նախատեսված շահերի բախում:
6. Հանձնաժողովի անդամը, ինչպես նաև սույն հոդվածի 5-րդ մասով սահմանված պաշտոնատար անձը պարտավոր է գրավոր հայտարարել վերջին 5 տարվա ընթացքում իր կամ իր ընտանիքի անդամի սույն հոդվածի 1-ին կետով նախատեսված  շահերի բախման մասին:
2015 թվականի հոկտեմբերի 27-ի Վրաստանի №4360 օրենք - կայք, 11.11.2015թ.
2016 թվականի դեկտեմբերի 21-ի Վրաստանի №139 օրենք - կայք, 28.12.2016թ.
2021 թվականի օգոստոսի 2-ի Վրաստանի №881 օրենք – կայք, 04.08.2021թ.
Հոդված 12. Հանձնաժողովի բյուջեն։ Լիցենզիայի վճարը։ Ռադիոհաճախականության սպեկտրից օգտվելու վճարը: Տարեկան կանոնակարգման վճարը 
1. Հանձնաժողովը պարտավոր է մինչև յուրաքանչյուր տարվա դեկտեմբերի 1-ը պատրաստել գալիք տարվա բյուջեն, որում պետք է արտացոլված լինեն հանձնաժողովի բոլոր ծախսերն ու եկամուտները: Հանձնաժողովը պարտավոր է հրապարակել իր բյուջեն։
2. Հանձնաժողովի բյուջեն ձևավորում են կարգավորման վճարը, սույն օրենքով, «Էլեկտրոնային հաղորդակցության մասին»  և «Հանրային իրավունքի իրավաբանական անձի մասին» Վրաստանի օրենքներով նախատեսված ֆինանսավորման այլ աղբյուրներ։ 
3. Լիցենզիայի վճարը ռադիոհաճախականության սպեկտրի ժամանակավոր օգտագործման համար հեռարձակման լիցենզիա հայցողի կողմից վճարվող գումարն է, որի չափը և վճարման եղանակը սահմանում է Հանձնաժողովը Վրաստանի օրենսդրության համաձայն, «Ռադիոհաճախականության սպեկտրից և (կամ)  համարակալման ռեսուրսից օգտվելու իրավունք ստանալու համար աճուրդի անցկացման կանոնակարգով»: Լիցենզիայի վճարն ամբողջությամբ մուտքագրվում է Վրաստանի պետական ​​բյուջե։
31. Ռադիոհաճախականության սպեկտրից օգտվելու վճարը հեռարձակողի կողմից ռադիոհաճախականության սպեկտրի օժանդակ տեխնոլոգիական նպատակների համար օգտագործման համար վճարվող գումարն է, որի չափը սահմանում և վճարման կարգը որոշում է Հանձնաժողովը Վրաստանի օրենսդրության համաձայն՝ «Ռադիոհաճախականության սպեկտրի և (կամ)  համարակալման ռեսուրսից օգտվելու իրավունք ստանալու համար աճուրդի անցկացման կանոնակարգով»։ Ռադիոհաճախականության սպեկտրից օգտվելու համար վճարը մուտքագրվում է Հանձնաժողովի բյուջե:
4. Կարգավորման վճարը Հանձնաժողովի բյուջեի ստեղծման հիմնական աղբյուրներից է, կապված է Վրաստանի օրենսդրությամբ Հանձնաժողովին վերապահված լիազորությունների իրականացման հետ և չի հանդիսանում տնտեսական գործունեությունից ստացված եկամուտ։ Կարգավորման վճարից մարվում են Հանձնաժողովի բյուջեով սահմանված ծախսերը:
5. Կարգավորման վճար վճարողները մեդիածառայություն  և տեսահոլովակների փոխանակման հարթակի ծառայություն  մատուցողներն են: Կարգավորման վճարի չափը   մեդիածառայություն  և տեսանյութերի փոխանակման հարթակ մատուցողների կողմից իրականացվող և կարգավորման ենթակա ապրանքի (ծառայության) մատուցման և (կամ)  կատարված աշխատանքի ընդհանուր արժեքի (առանց ԱԱՀ-ի) 0,5 տոկոսն է։ Կարգավորման վճարը հաշվարկվում է   օրացուցային տարվա ընթացքում մեդիածառայություն  և տեսահոլովակների փոխանակման հարթակ մատուցողների եկամտի աճած գումարով՝   ելնելով տարվա սկզբից ամեն ամիս  փաստացի ստացված եկամուտներից: Մեդիածառայություն  և տեսանյութերի փոխանակման հարթակ  մատուցողները պարտավոր են ամեն ամիս, ոչ ուշ, քան հաշվետու ամսվան հաջորդող ամսվա ամսի 20-ը, կարգավորման վճարը փոխանցել Հանձնաժողովի հաշվեհամարին և Հանձնաժողովին ներկայացնել տեղեկատվություն Հանձնաժողովի կողմից սահմանված ձևով։
6. Հանձնաժողովը տարեկան կարգավորման վճարի վերաբերյալ ընդունում է նորմատիվ ակտ:
2005 թվականի դեկտեմբերի 28-ի Վրաստանի №2565 օրենք – ՎՕՏ I, №4, 18.01.2006թ., հոդվ․ 35 
2007 թվականի հունիսի 5-ի Վրաստանի №4866 օրենք – ՎՕՏ I, №21, 18.06.2007թ., հոդվ․ 181 
2008 թվականի հունիսի 27-ի Վրաստանի №66 օրենք – ՎՕՏ I, №12, 14.07.2008թ., հոդվ․ 88 
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2017 թվականի դեկտեմբերի 23-ի Վրաստանի №1928 օրենք – կայք, 11.01.2018թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
Հոդված 13. Հանձնաժողովի հաշվետվությունը 
1. Հանձնաժողովը պատրաստում է տարեկան հաշվետվություն իր գործունեության վերաբերյալ և անցկացնում է իր ծախսերի և հաշվապահական հաշիվների ֆինանսական աուդիտ՝ գործող կանոններին համապատասխան: Վրաստանի խորհրդարանն իրավունք ունի որոշում կայացնել Հանձնաժողովի կողմից հաստատված բյուջեի կատարման աուդիտ անցկացնելու մասին, որն իրականացնում է միջազգայնորեն ճանաչված աուդիտորը, որն ընտրված է Վրաստանի խորհրդարանի կանոնակարգով սահմանված կանոններով։ Սույն հոդվածով նախատեսված ֆինանսական գործունեությունը ուսումնասիրելու համար ընտրված աուդիտորի փոխհատուցման միջոցները վճարում է Հանձնաժողովը:
2. Հանձնաժողովի հաշվետվության այն մասը, որը վերաբերում է մեդիածառայության և տեսահոլովակների փոխանակման հարթակի ծառայության ոլորտներին, պետք է ներառի տեղեկատվություն․ 
ա) ռադիոհեռարձակման ոլորտում առաջնահերթությունների իրականացման ընթացքի մասին,
բ) մեդիածառայության  և տեսանյութերի փոխանակման հարթակի ծառայության շուկայի վիճակի և հեռանկարների մասին,
գ) հաճախականության պլանի և ազատ հաճախականությունների մասին,
դ) տրված լիցենզիաների թվի մասին, 
ե) քննարկված բողոքների քանակի և բովանդակության մասին, 
զ) կիրառված պատժամիջոցների քանակի և բովանդակության մասին, 
է) հասարակական կարծիքի և մեդիածառայության  և տեսանյութերի փոխանակման հարթակի ծառայության   շուկայի հետազոտության արդյունքների մասին,
ը) հանձնաժողովի հաջորդ տարվա բյուջեի մասին,
թ) հանձնաժողովի բյուջեի կատարման մասին,
ժ) աուդիտի հաշվետվությունը,
ժա) ավտորիզացված մեդիածառայություն  և տեսահոլովակների փոխանակման հարթակի ծառայություն  մատուցողների մասին,
ժբ) մեդիագրագիտության խթանմանն ուղղված միջոցառումների մասին, 
ժգ) Հանձնաժողովի հաջորդ տարվա գործունեության ծրագրի և նախորդ տարվա գործունեության ծրագրի կատարման հաշվետվությունը։
3. Հանձնաժողովը ոչ ուշ, քան մինչև յուրաքանչյուր տարվա հունիսի 1-ը   Վրաստանի խորհրդարանին, Վրաստանի նախագահին և Վրաստանի կառավարությանը ներկայացնում և հրապարակում է նախորդ տարվա գործունեության հաշվետվությունը և ֆինանսական աուդիտի արդյունքները:
2005 թվականի հունիսի 2-ի Վրաստանի №1516 օրենք – ՎՕՏ I, №26, 06.06.2005թ., հոդվ. 176 
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի սեպտեմբերի 27-ի Վրաստանի №1362 օրենք – կայք, 09.10.2013թ.
2017 թվականի դեկտեմբերի 23-ի Վրաստանի №1928 օրենք – կայք, 11.01.2018թ.
2018 թվականի դեկտեմբերի 6-ի Վրաստանի №3878 օրենք – կայք, 14.12.2018թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.


Հոդված 14. Բողոքները 
1. Հեռարձակողը պարտավոր է վարքականոնի հիման վրա հեռարձակողի համար ստեղծել ինքնակարգավորման արդյունավետ մեխանիզմ, որն ապահովում է բողոքների քննարկում և դրանց ժամանակին և հիմնավորված արձագանքում։
2. Հեռարձակողի ինքնակարգավորման մեխանիզմը ներառում է հեռարձակողի ինքնակարգավորման մարմինը և հեռարձակողի ինքնակարգավորման բողոքարկման մարմինը:
3. Հեռարձակողի ինքնակարգավորման մարմնի որոշումը վարքականոնով նախատեսված կարգով բողոքարկվում է հեռարձակողի ինքնակարգավորման բողոքարկման մարմին, որը ստեղծում է հեռարձակողը կամ հեռարձակողների միավորումը և որը գործում է  վարքականոնի համաձայն։   Հեռարձակողի ինքնակարգավորման բողոքարկման մարմնի անդամները չեն կարող լինել հանրային ​​պաշտոնյաներ կամ քաղաքական կուսակցության անդամներ: Նրանք չպետք է մասնակցած լինեն բողոքարկվող որոշման կայացմանը։ Հեռարձակողի ինքնակարգավորման  բողոքարկման մարմինը պետք է համալրված լինի անկախ, անաչառ և իրավասու անձանցով։  
4. Շահագրգիռ անձն իրավունք ունի սույն օրենքի 552 հոդվածի պահանջների խախտման հետ կապված հեռարձակողի ինքնակարգավորման մարմնի կողմից կայացված որոշումը Վրաստանի օրենսդրությամբ սահմանված կարգով բողոքարկել Հանձնաժողով:
5. Հեռարձակողի կողմից Վրաստանի օրենսդրության պահանջները (բացառությամբ սույն օրենքի 52-րդ, 54-րդ, 56-րդ և 59-րդ հոդվածներով նախատեսված նորմերի), ինչպես նաև լիցենզիայի պայմանները և ավտորիզացիայի պայմանները խախտելու դեպքում շահագրգիռ անձն իրավունք ունի դիմել Հանձնաժողով:
6. Հեռարձակողի կողմից սույն օրենքի 52-րդ, 54-րդ, 56-րդ և 59-րդ հոդվածներով նախատեսված նորմերի խախտմանն արձագանքումը կարող է իրականացվել միայն սույն հոդվածի 1-ին կետով սահմանված հեռարձակողի ինքնակարգավորման մեխանիզմի շրջանակներում:
7. Բողոքն ստանալուց հետո՝ 7 աշխատանքային օրվա ընթացքում Հանձնաժողովը  կայացնում է պատճառաբանված որոշում բողոքը քննարկման ընդունելու կամ բողոքը   մերժելու մասին և այդ մասին անհապաղ տեղեկացնում է բողոքաբերին։ 
8. Սպառողների դիմումները և բողոքները Հանձնաժողովը քննարկում է միայն բանավոր լսումով, պաշտոնական ​​վարչական վարույթի կարգով, բացառությամբ Վրաստանի ընդհանուր վարչական օրենսգրքով սահմանված բացառությունների և այն դեպքերի, երբ վիճելի հարցերի լուծումը չի պահանջում կազմակերպված ընթացակարգերի իրականացում։  Սպառողների այն դիմումները և բողոքները, որոնք վերաբերում են անձանց լայն շրջանակի շահերի, Հանձնաժողովը քննարկում է միայն հանրային վարչական վարույթի կարգով։ 
9. Եթե խախտման փաստը հաստատվել է, Հանձնաժողովն իրավազոր է որոշում կայացնել հայտարարագրի վերաբերյալ: Հեռարձակողը պարտավոր է 5-օրյա ժամկետում սեփական եթերում լավագույն ժամանակ  հեռարձակել հռչակագիր իր կողմից  Վրաստանի օրենսդրության պահանջների և լիցենզիայի/ավտորիզացման  պայմանների խախտման վերաբերյալ։
10. Հանձնաժողովը,   խախտման ծանրության նախատեսմամբ, իրավազոր է քննարկել հեռարձակողի նկատմամբ համապատասխան պատժամիջոց կիրառելու հարցը։
11. Սույն հոդվածի գործողությունը տարածվում է նաև ըստ պահանջի տեսալսողական մեդիածառայություն  մատուցողների վրա:  
12. Շահագրգիռ անձի կողմից սույն հոդվածի 4-րդ կամ 5-րդ կետերով նախատեսված հարցով դատարան դիմելու դեպքում հայցն անթույլատրելի է, եթե հայցվորը սահմանված կարգով չի օգտվել նույն հարցով Հանձնաժողով դիմելու հնարավորությունից:
2006 թվականի դեկտեմբերի 29-ի Վրաստանի №4319 օրենք – ՎՕՏ I, №2, 04.01.2007, հոդվ․37 
Վրաստանի Սահմանադրական դատարանի 2009 թվականի նոյեմբերի 10-ի Որոշում №1/3/421,422– ՎՕՏ IV, №82, 17.11.2009 թ., էջ 1 
2011 թվականի ապրիլի 19-ի Վրաստանի №4546 օրենք – կայք, 05.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.
2023 թվականի հոկտեմբերի 19-ի Վրաստանի №3597 օրենք – կայք, 03.11.2023թ.

Հոդված 141. Հանձնաժողովի լիազորությունները մեդիագրագիտության բնագավառում 
1. Հանձնաժողովն իր իրավազորության շրջանակներում մշակում և հաստատում է մեդիագրագիտության զարգացմանը նպաստելու գործողությունների ծրագիր հեռարձակման և էլեկտրոնային հաղորդակցության ոլորտներում   գործող Վրաստանի օրենսդրությանը և էլեկտրոնային հաղորդակցության ոլորտում պետական ​​քաղաքականության հիմնական ուղղություններին համապատասխան:
2. Հանձնաժողովն իրավազոր է փոխըմբռնման հուշագրեր կնքել հանրային հաստատությունների, հեռարձակման և էլեկտրոնային հաղորդակցության ոլորտներում համապատասխան շուկաների մասնակիցների, կրթական հաստատությունների, քաղաքացիական հասարակության հաստատությունների և այլ կազմակերպությունների, ինչպես նաև օտարերկրյա պետությունների ազգային կարգավորող մարմինների, օտարերկրյա և միջազգային կրթական և գիտահետազոտական ​​կենտրոնների հետ՝ մեդիագրագիտության զարգացմանը նպաստող գործողությունների ծրագիրը իրականացնելու նպատակով:
3. Մեդիագրագիտության զարգացմանը նպաստելու, այդ թվում հանրության շրջանում մեդիագրագիտության վիճակը գնահատելու, մարտահրավերները նույնականացնելու և մեդիագրագիտության զարգացմանը նպաստող հետազոտություններ իրականացնելու, հասարակության տարբեր տարիքային խմբերի և այլ խմբերի (երեխաներ և նրանց ծնողներ, ուսուցիչներ, լրատվամիջոցների ներկայացուցիչներ և այլն) համար հատուկ ուսումնական դասընթացների անցկացման/ծրագրերի իրականացման նպատակով Հանձնաժողովն իրավազոր է հիմնադրել մեդիագրագիտության ուսումնահետազոտական կենտրոն ոչ ձեռնարկատիրական (ոչ առևտրային) իրավաբանական անձի կազմակերպաիրավական ձևով։ Հանձնաժողովն իրավազոր է  նշված նպատակներին հասնելու համար այլ շահագրգիռ կողմերի մասնակցությամբ ստեղծել մեդիագրագիտության զարգացման ցանց/հարթակ, կայք։
4. Հանձնաժողովը   գործունեությունն իրականացնելիս, այդ թվում՝ նորմատիվ և անհատական ​​իրավական ակտեր հրապարակելիս, նախատեսում է մեդիագրագիտության զարգացման և դրան նպաստելու  նպատակներն ու խնդիրները, վարքականոնում   փոփոխություններ և լրացումներ կատարելիս առաջնորդվում է մեդիագրագիտության զարգացման ռազմավարությամբ և ապահովում այս գործընթացում հանրության և բոլոր շահագրգիռ խմբերի/անձանց մասնակցությունը։
5. Հանձնաժողովը նպաստում է մեդիագրագիտության մասսայականացմանը օրենքով թույլատրված բոլոր ձևերով, այդ թվում,  հեռարձակման ուսումնակրթական արտադրանքի ստեղծման, սոցիալական գովազդի պատրաստում պատվիրելու և անվճար տարածելու,  կոնֆերանսներ և այլ նպատակային միջոցառումներ  կազմակերպելու միջոցով։  
6. Սույն հոդվածի առաջին կետով նախատեսված նպատակներին հասնելու ու խնդիրները կատարելու համար Հանձնաժողովն իրավազոր է Հանձնաժողովի բյուջեից հատկացնել համապատասխան գումարներ, ստանալ դրամաշնորհներ և ֆինանսավորման այլ աղբյուրներ, ինչպես նաև բյուջեից ֆինանսավորել մեդիագրագիտությանը նպաստելու ծրագրեր/նախագծեր 
7. Հանձնաժողովը գնահատում է հասարակության մեջ մեդիագրագիտության զարգացման մակարդակը, վերհանում մարտահրավերները, վերլուծում մեդիագրագիտության զարգացմանը նպաստելու համար  Հանձնաժողովի կողմից իրականացված միջոցառումները և նշված վերլուծությունը հրապարակում է Հանձնաժողովի գործունեության հաշվետվության մեջ։
8. Մեդիագրագիտության զարգացման և դրան նպաստելու նպատակներին հասնելու համար Հանձնաժողովն իրավունք ունի իրականացնել նաև այլ լիազորություններ:
2017 թվականի դեկտեմբերի 23-ի Վրաստանի №1928 օրենք – կայք, 11.01.2018թ.

			Գլուխ III. Հանրային հեռարձակում

Հոդված 15. Հանրային հեռարձակողի իրավական կարգավիճակը
Քաղաքական և առևտրային ազդեցությունից ազատ, հասարակական շահերին    համապատասխան, բազմաբնույթ ծրագրեր տրամադրելու նպատակով սույն օրենքը հիմնադրում է մեկ Հանրային հեռարձակող, որը Վրաստանի օրենսդրությանը համապատասխան պետական ​​գույքի հիման վրա    հեռուստառադիոհեռարձակման համար ստեղծված, հանրային  ​​ֆինանսավորմամբ գործող, իշխանությունից անկախ և հանրությանը հաշվետու հանրային իրավունքի իրավաբանական անձ է,   որը ենթակա չէ որևէ պետական ​​գերատեսչության։

Հոդված 16. Բովանդակային պարտավորությունները
1. Հանրային հեռարձակողը պարտավոր է.
ա) ապահովել ծրագրերի խմբագրական անկախություն,  արդարություն  և անաչառություն,    ազատություն իշխանական, քաղաքական, կրոնական և առևտրային ազդեցությունից,
բ) ապահովել հանրային շահերին համապատասխան հավասարություն լրատվական,  հասարակական-քաղաքական, կրթական-ճանաչողական, մշակութային և մարզական ծրագրերի միջև, 
գ) ապահովել լսարանի ժամանակին և համապարփակ տեղեկացում Վրաստանում, նրա մարզերում և աշխարհում ընթացող կարևոր իրադարձությունների մասին,
դ) լավագույն ժամանակ հեռարձակել լրատվական և հասարակական-քաղաքական ծրագրերը, իսկ նախընտրական քարոզարշավի ընթացքում` նաև նախընտրական բանավեճերը,
ե) ծրագրերում չհայտնել իր կարծիքը,   
զ) արտացոլել հասարակության մեջ առկա բազմակարծությունը,
է) Հանրային հեռարձակողի արտադրանքի առնվազն 25%-ը տրամադրել անկախ մասնավոր իրավաբանական անձանց կողմից պատրաստված ծրագրերին, որոնց գնման վրա չի տարածվում «Պետական ​​գնումների մասին» Վրաստանի օրենքը,
[է) Հանրային հեռարձակողի արտադրանքի առնվազն 25%-ը տրամադրել անկախ մասնավոր իրավունքի իրավաբանական անձանց կողմից պատրաստված ծրագրերին։ (Ուժի մեջ  մտնի 2027 թվականի հունվարի 1-ից)]
ը) ծրագրերում արտացոլել հասարակության մեջ առկա էթնիկ, մշակութային, լեզվական, կրոնական, տարիքային և գենդերային բազմազանությունը,
թ) երեխաների և դեռահասների շահերին համապատասխան համամասնությամբ  տեղաբաշխել մանկական ծրագրեր,
թ1) չհեռարձակել այնպիսի տեղեկատվություն, որն ուղղված է մարդուն ոչ մի  կենսաբանական սեռի չհատկացնելու և (կամ) նրա կենսաբանական սեռից տարբեր սեռի  հատկացնելու,  նույն կենսաբանական սեռի ներկայացուցիչների միջև սեռական կողմնորոշման նշանով արտահայտված կապի կամ  ինցեստի մասսայականացմանը։     Այս արգելքը հեռարձակողի եթերում ստեղծագործական աշխատանքի տեղադրման նկատմամբ   նկատի ունի միայն   միևնույն կենսաբանական սեռի ներկայացուցիչների միջև սեռական   կողմնորոշման նշանով արտահայտված   ինտիմ հարաբերություն  կամ ինցեստ պատկերող տեսարանը  հեռարձակողի եթերով տարածման անթույլատրելիություն։    Սույն հոդվածի նպատակներով   «մասսայականացում» տերմինը սահմանվում է «Ընտանեկան արժեքների և անչափահասի պաշտպանության մասին» Վրաստանի օրենքի համաձայն։ Սույն հոդվածով սահմանված արգելքը խախտելը   հեռարձակողին չի վերագրվի, եթե նա համապատասխան տեղեկատվության տարածման նկատմամբ փաստացի վերահսկողություն չէր իրականացնում։
ժ) նկատի ունենալ սահմանափակ հնարավորություն ունեցող անձանց շահերը և ապահովել նրանց հասանելիությունը հանրության համար նախատեսված տեղեկատվությանը, այդ թվում,  ընտրական քարոզարշավի ընթացքում և հանրաքվեի/պլեբիսցիտի անցկացման ժամանակ եթեր հեռարձակված ընտրությունների/հանրաքվեի/պլեբիսցիտի հետ կապված իր հաղորդումներում ապահովել սուրդոթարգմանություն, 
ժ1) հանրային իրազեկվածության բարձրացման նպատակով ապահովել սահմանափակ հնարավորություն ունեցող անձանց   ներուժի և հասարակական կյանքում նրանց ներդրման մասսայականացում, ինչպես նաև սահմանափակ հնարավորություն ունեցող անձանց իրավունքների մասին հանրության  պարբերաբար իրազեկում,  
ժա) նպաստել երկրի ինքնօրինակության, հոգևոր արժեքների և մշակութային բազմազանության զարգացմանը,
ժբ) համապատասխան համամասնությամբ տեղադրել փոքրամասնությունների լեզվով, փոքրամասնությունների մասին և փոքրամասնությունների կողմից պատրաստված ծրագրեր,
ժգ) ապահովել Վրաստանի արտաքին քաղաքականության հիմնական ուղղությունների, այդ թվում   Հյուսիսատլանտյան պայմանագրի կազմակերպությանը (հետագայում՝ ՆԱՏՕ) և Եվրամիությանը ինտեգրման մասսայականացում,  
ժդ) ապահովել լսարանի ժամանակին և համապարփակ իրազեկում Վրաստանի բռնազավթված տարածքների հետ կապված իրադարձությունների մասին,
ժզ) արտակարգ իրավիճակի ժամանակ Վրաստանի ներքին գործերի նախարարության կառավարման ոլորտում ընդգրկված պետական ​​ենթագերատեսչային հիմնարկի՝ Արտակարգ իրավիճակների կառավարման ծառայության պահանջով ապահովել Վրաստանի քաղաքացիներին և Վրաստանի տարածքում գտնվող այլ անձանց արտակարգ իրավիճակի մասին ծանուցումների և այլ տեղեկատվության փոխանցումը։ 
2. Սույն հոդվածի առաջին կետով սահմանված բովանդակային պարտավորությունների կատարումն ապահովելու նպատակով Հանրային հեռարձակողն իրավազոր է իրականացնել հասարակական կարծիքի/լսարանի հետազոտում։

2009 թվականի մարտի 27-ի Վրաստանի №1130 օրենք – ՎՕՏ I, №9, 13.04.2009թ., հոդվ․30
2012 թվականի դեկտեմբերի 26-ի Վրաստանի №156 օրենք – կայք, 30.12.2012թ.
2014 թվականի մարտի 7-ի Վրաստանի №2094 օրենք – կայք, 14.03.2014թ.
2017 թվականի դեկտեմբերի 23-ի Վրաստանի №1928 օրենք – կայք, 11.01.2018թ.
2018 թվականի փետրվարի 21-ի Վրաստանի №1966 օրենք – կայք, 05.03.2018թ.
2018 թվականի հունիսի 27-ի Վրաստանի №2627 օրենք – կայք, 06.06.2018թ.
2018 թվականի դեկտեմբերի 22-ի Վրաստանի №4089 օրենք – կայք, 28.12.2018թ.
2020 թվականի հուլիսի 14-ի Վրաստանի №6832 օրենք – կայք, 28.07.2020թ.
2023 թվականի փետրվարի 9-ի Վրաստանի №2550 օրենք – կայք, 27.02.2023թ.
2024 թվականի սեպտեմբերի 5-ի Վրաստանի №4418 օրենք – կայք, 23.09.2024թ.
2024 թվականի սեպտեմբերի 17-ի Վրաստանի №4448 օրենք – կայք, 03.10.2024թ.

Հոդված 17. Հանրային հեռարձակողի հեռուստահեռարձակումը և ռադիոհաճախականությունները
1. Թվային վերգետնյա հեռուստացանց կառուցելու համար Հանձնաժողովի կողմից «Վրաստանի հեռուստառադիոկենտրոն» ՍՊԸ-ին հատկացված ռադիոհաճախականություններն օգտագործվում են հանրային հեռարձակողի նպատակներն ու խնդիրները կատարելու, հանրային հեռարձակողի ծրագրերը փոխանցելու համար։
2. Հանրային հեռարձակողն իրավազոր է իր հեռուստաալիքների տարածման համար ամբողջությամբ օգտագործել սույն հոդվածի առաջին կետով նախատեսված թվային վերգետնյա հեռուստացանցը։
3. Հանրային հեռարձակողը ռադիոհեռարձակումն իրականացնում է ` օգտագործելով ռադիոհաճախականություններ 3 ռադիոալիքներով:
4. Հանրային հեռարձակողի ռադիոհեռարձակման ցանցի զարգացման համար Հանձնաժողովը հանրային հեռարձակողին հատկացնում է լրացուցիչ հաճախականություններ FM տիրույթում` համապատասխան գոտում առկա ազատ հաճախականության ռեսուրսից:
2009 թվականի դեկտեմբերի 25-ի Վրաստանի №2471 օրենք – ՎՕՏ I, №50, 31.12.2009 թ., հոդվ․397
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2018 թվականի փետրվարի 21-ի Վրաստանի №1966 օրենք – կայք, 05.03.2018թ.

Հոդված 18. Անկախություն և անձեռնմխելիություն
1. Հանրային հեռարձակողը, նրա պաշտոնատար անձը և աշխատակիցն իր լիազորություններն իրականացնելիս անկախ են և ենթարկվում են միայն օրենքին։ Նրանց գործունեության վրա ապօրինի ներգործությունը և այս գործունեությանը միջամտելը անթույլատրելի է, իսկ նման ներգործության և միջամտության    արդյունքում կայացված որոշումն անվավեր է։
2. Արգելվում է Հանրային հեռարձակողի խմբագրական, կառավարման և ֆինանսական անկախության նկատմամբ ոտնձգությունը,    այդ թվում, վարչական մարմնի կողմից նրան ցուցումներ, առաջադրանքներ տալը, պայմանավորվածություններ հանձնարարելը կամ որևէ այլ կերպ ճնշում գործադրելը։
3. Շահագրգիռ անձն իրավունք ունի դիմելու դատարան՝ ապօրինի ներգործությունից ու միջամտությունից խուսափելու և այն կանխելու,    ինչպես նաև նման ներգործության և միջամտության արդյունքում կայացված որոշումը անվավեր ճանաչելու պահանջով։
4. Հանրային հեռարձակողի պաշտոնատար անձի որոշումը կարող է բողոքարկվել 30 օրվա ընթացքում հոգաբարձուների խորհրդում կամ դատարան։ Հոգաբարձուների խորհրդի որոշումը կարող է բողոքարկվել Հանձնաժողով 30 օրվա ընթացքում կամ դատարան՝ Վրաստանի օրենսդրությամբ սահմանված ժամկետում։
2009 թվականի դեկտեմբերի 25-ի Վրաստանի №2471 օրենք – ՎՕՏ I, №50, 31.12.2009 թ., հոդվ․397
2018 թվականի փետրվարի 21-ի Վրաստանի №1966 օրենք – կայք, 05.03.2018թ.

Հոդված 19. Պատմական արժեք ներկայացնող ծրագրերի արխիվ
Հանրային հեռարձակողը պարտավոր է ստեղծել արխիվ և պահպանել պատմական արժեք ունեցող իր ծրագրերը։

Հոդված 20. Ծրագրային առաջնահերթությունները
1. Հոգաբարձուների խորհուրդը սահմանում է Հանրային հեռարձակման ծրագրային առաջնահերթությունները Վրաստանի ներքին և արտաքին քաղաքականության հիմնական առաջնահերթ ուղղությունների, այդ թվում ՆԱՏՕ  և Եվրամիություն  ինտեգրման,   Վրաստանի բռնազավթված տարածքների հետ կապված իրադարձությունների, հասարակական կարծիքի հետազոտման արդյունքների, հեռարձակման ոլորտում պետական ​​քաղաքականության հիմնական ուղղությունների ու առաջնահերթությունների նախատեսմամբ։
2. Հոգաբարձուների խորհուրդը Հանրային հեռարձակման ծրագրային առաջնահերթությունների վերաբերյալ որոշում է ընդունում հանրային վարչական վարույթի կարգով:
3. Հանրային հեռարձակողի ծրագրերը պաշտպանված են Վրաստանի «Հեղինակային  և հարակից իրավունքների մասին» օրենքով, և դրանց վրա չի տարածվում Վրաստանի ընդհանուր վարչական օրենսգրքի III գլուխը։
2012 թվականի դեկտեմբերի 26-ի Վրաստանի №156 օրենք – կայք, 30.12.2012թ.
Հոդված 201. Հանրային հեռարձակողի կողմից հեռուստառադիոարտադրանքի և (կամ) դրա հետ կապված ծառայության պետական ​​գնումները, ինչպես նաև արբանյակի միջոցով հեռուստառադիոարտադրանքի սփռման և (կամ) ընդունման հետ կապված ծառայության պետական ​​գնումը 
Հանրային հեռարձակողի կողմից հեռուստատեսության, ռադիոյի, նաև կայքի և սոցիալական ցանցի համար նախատեսված ապրանքի (ծրագիր, հաղորդում, ֆիլմ, ներկայացում, սերիալ, ռեպորտաժ, մշակութային միջոցառում) և /կամ դրա ստեղծման համար անհրաժեշտ ծառայության  պետական ​​գնումների, ինչպես նաև   արբանյակի միջոցով հեռուստառադիոարտադրանքի սփռման  և (կամ)  ընդունման հետ կապված ծառայության պետական ​​գնումների (բացառությամբ հեռուստառադիոարտադրանք ստեղծելու և (կամ)  հեռարձակման համար անհրաժեշտ ապրանք և շինարարական աշխատանք, ինչպես նաև սույն հոդվածով չնախատեսված ծառայության պետական գնման) վրա չի տարածվում «Պետական ​​գնումների մասին» Վրաստանի օրենքի գործողությունը։
2009 թվականի մարտի 27-ի Վրաստանի №1130 օրենք – ՎՕՏ I, №9, 13.04.2009թ., հոդվ․ 30                                        2009 թվականի հուլիսի 31-ի Վրաստանի №1552 օրենք – ՎՕՏ I, №24, 13.08.2009թ., հոդվ․134                            2009 թվականի դեկտեմբերի 25-ի Վրաստանի №2471 օրենք – ՎՕՏ I, №50, 31.12.2009 թ., հոդվ․397                            2018 թվականի փետրվարի 21-ի Վրաստանի №1966 օրենք  – կայք, 05.03.2018թ.

[Հոդված 201. (Հանվել է) (Ուժի մեջ   մտնի 2027 թվականի հունվարի 1-ից)]

Վրաստանի 2023 թվականի փետրվարի 9-ի №2550 օրենք - կայք, 27.02.2023թ.
Վրաստանի 2024 թվականի սեպտեմբերի 5-ի №4418 օրենք - կայք, 23.09.2024թ.

Հոդված 21. Հանրային հեռարձակողի գործունեության հրապարակայնությունը
Հանրային հեռարձակողն ապահովում է իր գործունեության հրապարակայնությունը, կանոնավոր հանդիպումներ է կազմակերպում հանրության հետ և նախատեսում է քաղաքացիների առաջարկները՝ հանրային շահերն ավելի լավ արտահայտելու նպատակով։

Հոդված 22. Հանրային հեռարձակողի կառուցվածքը
1. Հանրային հեռարձակողի ղեկավար մարմիններն են.
ա) հոգաբարձուների խորհուրդը,
բ) գլխավոր տնօրենը։
2. Հանրային հեռարձակողի կառուցվածքը սահմանվում է սույն օրենքի հիման վրա հաստատված հանրային հեռարձակողի կանոնադրությամբ։

Հոդված 23. Հոգաբարձուի, գլխավոր տնօրենի և Հանրային հեռարձակողի  աշխատակցի շահերի բախումը
1. Հոգաբարձուն շահերի բախում ունի, եթե միաժամանակ.
ա) այլ վարչական մարմնի պաշտոնատար անձ է,
բ) քաղաքական կուսակցության անդամ է,
գ) կատարում է ցանկացած վճարովի աշխատանք այլ հեռարձակողի համար,
դ) տիրապետում է բաժնետոմսերի կամ բաժնեմասի մեկ այլ հեռարձակողում կամ այն ձեռնարկությունում, որն  իրականացնում է հեռուստառադիոարտադրանքի արտադրում և (կամ) մատակարարում,   
ե) այլ հեռարձակողի կամ հեռուստառադիոարտադրանք արտադրող և (կամ) մատուցող անձի   պաշտոնատար անձ, ներկայացուցիչ, հոգաբարձու կամ խորհրդատու է,   
զ)  ուղղակի կամ անուղղակի տնտեսական շահեր ունի մեկ այլ հեռարձակողի կամ անձի նկատմամբ, որն իրականացնում է  հեռուստառադիոարտադրանքի արտադրություն և (կամ) մատակարարում։
2. Հոգաբարձուն չի ​​կարող լինել սույն հոդվածի առաջին մասով նախատեսված շահերի բախում ունեցող անձ:
3. Հոգաբարձուն չի ​​կարող լինել   անձ, որի ընտանիքի անդամն ունի սույն հոդվածի առաջին կետի «գ»–«զ» ենթակետերով նախատեսված շահերի բախում:
4. Գլխավոր տնօրենը չի կարող լինել սույն հոդվածով նախատեսված շահերի բախում ունեցող անձ:
5. Գլխավոր տնօրեն չի կարող լինել այն անձը, որի ընտանիքի անդամն ունի սույն հոդվածի առաջին կետի «գ»–«զ» ենթակետերով նախատեսված շահերի բախում:
6. Հանրային հեռարձակողի   աշխատակիցն իրավունք չունի վճարովի աշխատանք կատարել որևէ այլ հեռարձակողի մոտ, բացառությամբ Հանրային հեռարձակողի Աջարիայի հեռուստատեսության և ռադիոյի:
7. Հոգաբարձուն, գլխավոր տնօրենը պարտավոր է գրավոր հայտարարել վերջին 5 տարում իր կամ իր ընտանիքի անդամի սույն հոդվածի առաջին կետով նախատեսված շահերի բախման մասին։ 
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 24. Հոգաբարձուների խորհրդի կազմը
1. Հոգաբարձուների խորհուրդը կազմված է 11 անդամներից՝ հոգաբարձուներից։
2. Վրաստանի խորհրդարանը Վրաստանի խորհրդարանի կանոնակարգով սահմանված կարգով ընտրում է երկու հոգաբարձու Վրաստանի հանրային պաշտպանի առաջադրմամբ, երեքին՝ խորհրդարանական մեծամասնության մեջ ընդգրկված խմբակցության/ խմբակցությունների, երեքին՝ խորհրդարանական ընդդիմության այն խմբակցությունների առաջադրմամբ, որոնցում ամենաշատ խորհրդարանի  անդամներ են միավորված, և երեքը՝ Աջարիայի Ինքնավար Հանրապետության  Գերագույն խորհրդի առաջադրմամբ։
3. Հոգաբարձուի թեկնածուն պետք է լինի Վրաստանի քաղաքացի, հանրային ճանաչում և վստահություն ունեցող անձ։ Նա պետք է ունենա մագիստրոսի կամ դրա հետ հավասարեցված ակադեմիական ​​աստիճան և առնվազն 10 տարվա աշխատանքային փորձ, այդ թվում՝ առնվազն 5 տարի՝ լրագրության, մարդու իրավունքների պաշտպանության, ֆինանսական, էլեկտրոնային հաղորդակցության, գեղարվեստական, գրական և (կամ)  գիտամանկավարժական ոլորտներում։
4. Հոգաբարձուի լիազորության ժամկետը 6 տարի է, բացառությամբ սույն հոդվածի 5-րդ կետով նախատեսված դեպքի: Հոգաբարձուի լիազորության  ժամկետը սկսվում է նախորդ հոգաբարձուի լիազորության  ժամկետը լրանալու հաջորդող օրը:
5. Հոգաբարձուի լիազորության  վաղաժամկետ  դադարեցման դեպքում նրա փոխարեն ընտրված նոր հոգաբարձուի լիազորության  ժամկետը սահմանվում է նախորդ հոգաբարձուի    լիազորության  մնացած ժամկետով: Եթե մինչև հոգաբարձուի լիազորության   ժամկետը լրանալը   մնացել է 1 տարուց պակաս, նրա լիազորությունը վաղաժամկետ դադարելու դեպքում հոգաբարձուի պաշտոնը մինչև լիազորության ժամկետը լրանալը մնում է թափուր։  
6. Հոգաբարձուների խորհրդի կազմի մեկ երրորդը փոփոխվում է 2 տարին մեկ՝ ռոտացիայի կարգով։
7. (Հանվել է՝  03.07.2023 թ., №3461):
8. Հոգաբարձության  գործունեություն իրականացնելու համար հոգաբարձուին տրվում է հոնորար կամ հատուցվում են սույն օրենքով սահմանված գործառույթների կատարման  ծախսերը:
9. Հոգաբարձուի հոնորարի   և սույն օրենքով սահմանված գործառույթների կատարման համար անհրաժեշտ ծախսերի չափերը սահմանում է հոգաբարձուների խորհուրդը Հանրային հեռարձակողի բյուջեի 1,5 %-ի սահմաններում: Հոնորարի համար հատկացվող գումարը չպետք է գերազանցի բյուջեի 1%-ը։
2009 թվականի մարտի 27-ի Վրաստանի №1130 օրենք – ՎՕՏ I, №9, 13.04.2009թ., հոդվ․30
2009 թվականի սեպտեմբերի 22-ի Վրաստանի №1661 օրենք – ՎՕՏ I, №28, 29.09.2009թ., հոդվ. 156
2009 թվականի դեկտեմբերի 25-ի Վրաստանի №2471 օրենք – ՎՕՏ I, №50, 31.12.2009 թ., հոդվ․ 397
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2013 թվականի նոյեմբերի 20-ի Վրաստանի №1628 օրենք – կայք, 22.11.2013թ.
2018 թվականի դեկտեմբերի 6-ի Վրաստանի №3878 օրենք – կայք, 14.12.2018թ.
2020 թվականի հուլիսի 1-ի Վրաստանի №6705 օրենք – կայք  07.07.2020թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 25. (Հանվել է)
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2013 թվականի նոյեմբերի 20-ի Վրաստանի №1628 օրենք – կայք, 22.11.2013թ.
2018 թվականի դեկտեմբերի 6-ի Վրաստանի №3878 օրենք – կայք, 14.12.2018թ.

Հոդված 26. (Հանվել է)
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2013 թվականի նոյեմբերի 20-ի Վրաստանի №1628 օրենք – կայք, 22.11.2013թ.
2018 թվականի դեկտեմբերի 6-ի Վրաստանի №3878 օրենք – կայք, 14.12.2018թ.

Հոդված 27. Հոգաբարձուի լիազորության  վաղաժամկետ դադարեցումը
1. Հոգաբարձուի լիազորությունը վաղաժամկետ դադարեցվում է, եթե.
ա) նրա նկատմամբ օրինական ուժի մեջ մտնի դատարանի մեղադրական դատավճիռը, որը որպես պատիժ նախատեսում է տնային կալանք, ժամկետային ազատազրկում կամ ցմահ ազատազրկում, կամ եթե դատարանը նրան անհայտ կորած է ճանաչում, մահացած է հայտարարում կամ աջակցություն ստացող է ճանաչում, եթե դատարանի որոշմամբ այլ բան նախատեսված չէ՝ դատարանի որոշումն օրինական ուժի մեջ մտնելու օրվանից,
բ) կխախտի սույն օրենքով սահմանված շահերի բախման նորմերը.
գ) 2 ամիս անընդմեջ անհարգելի  պատճառով չի իրականացնում հոգաբարձուի լիազորությունը, 
դ) 1 օրացուցային տարվա ընթացքում 3 ամսից ավելի չի իրականացնում կամ չի կարող իրականացնել հոգաբարձուի լիազորությունը,
ե) իր կամքով, իր գրավոր դիմումով հրաժարական է տալիս զբաղեցրած պաշտոնից՝ դիմումը Վրաստանի խորհրդարան պաշտոնական ներկայացնելու (հանձնելու) օրվանից,
զ) մահանա՝ մահվան օրվանից,
2. (Հանվել է՝   06.12.2018թ., №3878):
3. (Հանվել է՝   06.12.2018թ., №3878):
4. (Հանվել է՝  06.12.2018թ., №3878):
5. (Հանվել է՝   06.12.2018 թ., №3878)։
6. (Հանվել է՝  06.12.2018թ., №3878):
7. (Հանվել է՝  06.12.2018թ., №3878):
8. (Հանվել է՝   06.12.2018թ., №3878):
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի մարտի 20-ի Վրաստանի №3373 օրենք – կայք,  31.03.2015թ.
2017 թվականի հունիսի 1-ի Վրաստանի №952 օրենք – կայք, 20.06.2017թ.
2018 թվականի դեկտեմբերի 6-ի Վրաստանի №3878 օրենք – կայք, 14.12.2018թ.

Հոդված 28. Հոգաբարձուների խորհրդի նիստը
1. Հոգաբարձուների խորհուրդը որոշումն ընդունում է նիստում։ Հոգաբարձուների խորհուրդն իրավազոր է որոշում կայացնել, եթե նրա նիստին ներկա է խորհրդի ամբողջական կազմի մեծամասնությունը։ Խորհուրդը որոշում է կայացնում նիստին ներկա գտնվող հոգաբարձուների ձայների մեծամասնությամբ, եթե որևէ հարց լուծելու համար սույն օրենքով այլ կարգ սահմանված չէ։
2. Հոգաբարձուների խորհրդի նիստն անցկացվում է առնվազն ամիսը մեկ անգամ: Արտահերթ նիստ հրավիրում է հոգաբարձուների խորհրդի նախագահը սեփական նախաձեռնությամբ՝ հոգաբարձուների առնվազն մեկ երրորդի, գլխավոր տնօրենի կամ հանրային հեռարձակողի    աուդիտորի պահանջով՝ պահանջը ներկայացնելուց ոչ ուշ, քան 5 օրացուցային օրվա ընթացքում։
3. Հոգաբարձուն  խորհրդի առաջիկա նիստի և դրա օրակարգի մասին  պետք է տեղեկացվի նիստից առնվազն 3 աշխատանքային օր առաջ:
4. Հոգաբարձուների խորհրդի նիստում որոշում կայացնելիս յուրաքանչյուր հոգաբարձու ունի 1 ձայն: Ձայների հավասար բաշխման դեպքում վճռորոշ է հոգաբարձուների խորհրդի նախագահի ձայնը։
5. Գլխավոր տնօրենը, Հանրային հեռարձակողի աուդիտորը և անկախ աուդիտորը իրավունք ունեն ներկա գտնվելու Հոգաբարձուների խորհրդի նիստին: Հոգաբարձուների խորհուրդը պարտավոր է լսել նրանց և քննարկել նրանց կողմից բարձրացված խնդիրները։
6. Հոգաբարձուների խորհուրդը և նրա նախագահը իրավազոր են խորհրդի նիստին հրավիրել Հանրային հեռարձակողի ցանկացած աշխատակցի, Հանրային հեռարձակողի աուդիտորին և անկախ աուդիտորին: Նրանք պարտավոր են ներկա գտնվել նիստին և պատասխանել Հանրային հեռարձակողում իրենց գործունեությանը վերաբերող հարցերին։
7. Հոգաբարձուների խորհրդի բաց նիստին ներկա գտնվելու և կարծիք հայտնելու իրավունք ունի ցանկացած շահագրգիռ անձ:
2013 թվականի հուլիսի 12-ի Վրաստանի №833 օրենք - կայք, 25.07.2013թ.

Հոդված 29. Հոգաբարձուների խորհրդի նախագահը և նախագահի տեղակալը
1. Հոգաբարձուների խորհրդի նախագահը/նախագահի տեղակալն ընտրվում է հոգաբարձուներից, ամբողջական կազմի մեծամասնությամբ՝ 6 տարի ժամկետով՝ նախագահի/նախագահի տեղակալի լիազորության ժամկետի ավարտից ոչ շուտ, քան 30 և ոչ ուշ, քան 15 օրացուցային օր առաջ, իսկ պաշտոնեական լիազորության վաղաժամկետ դադարեցման դեպքում՝ լիազորությունը դադարեցնելուց ոչ ուշ, քան 15 օր հետո։
2. Նույն անձը չի կարող հոգաբարձուների խորհրդի նախագահ ընտրվել 2 ժամկետից ավելի ժամանակով։  
3. Հոգաբարձուների խորհրդի նորընտիր նախագահի/նախագահի տեղակալի լիազորության ժամկետը սկսվում է նախորդ նախագահի/նախագահի տեղակալի լիազորության  ժամկետը լրանալու հաջորդող օրը,  իսկ եթե նա ընտրվել է նախորդ նախագահի/նախագահի տեղակալի լիազորության  վաղաժամկետ դադարեցման պատճառով՝ նրա ընտրվելու պահից: Հոգաբարձուների խորհրդի նախագահի/նախագահի տեղակալի լիազորության  ժամկետը լրանում է նրան ընտրելուց հետո 6 տարվա ավարտին, այն ամսվա, այն ամսաթվի նախորդ օրը, որ  ամսվա, որ ամսաթվին սկսել է այն։  
4. Հոգաբարձուների խորհրդի նախագահը, իսկ նրա բացակայության դեպքում՝  նախագահի տեղակալը ներկայացնում է խորհուրդը, հրավիրում և վարում է խորհրդի նիստերը, ստորագրում խորհրդի որոշումները:
5. Հոգաբարձուների խորհուրդն իրավազոր է ամբողջական կազմի մեծամասնությամբ վաղաժամկետ ազատել խորհրդի նախագահին/նախագահի տեղակալին: Նրան պաշտոնից վաղաժամկետ ազատելու հարց բարձրացնելու իրավունք ունի հոգաբարձուների խորհրդի առնվազն 3 անդամ   համատեղ գրավոր պահանջով։   Հոգաբարձուների խորհուրդը պարտավոր է քննարկել պաշտոնից վաղաժամկետ հեռացնելու հարցը և այն քվեարկել պահանջը ներկայացնելուց հետո, 10 օրացուցային օրվա ընթացքում։ Եթե ​​հոգաբարձուների խորհուրդը  չազատի խորհրդի նախագահին/նախագահի տեղակալին, ապա առաջիկա 3 ամիսների ընթացքում   թույլ չի տրվում բարձրացնել նրա պաշտոնանկության հարց։
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 30. Հոգաբարձուների խորհրդի գործառույթները և հոգաբարձուի իրավունքներն ու պարտականությունները
1. Հոգաբարձուների խորհուրդը.
ա) սահմանում է Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի   ծրագրային առաջնահերթությունները,
բ) գլխավոր տնօրենի առաջարկությամբ ամբողջական կազմի առնվազն երկու երրորդով ընդունում է Հանրային հեռարձակողի կանոնադրությունը, ինչպես նաև փոփոխություն է կատարում  Հանրային հեռարձակողի կանոնադրության մեջ, որը պետք է նախատեսի համապատասխան կառուցվածքային միավորների խմբագրական անկախության ապահովում, իրավազոր է սեփական նախաձեռնությամբ փոփոխություններ կատարել Հանրային հեռարձակողի կանոնակարգում, բացառությամբ այն դեպքերի, երբ փոփոխությունը վերաբերում է Հանրային հեռարձակողի կառուցվածքի  հետ կապված կանոնակարգերին,
գ) Հանրային հեռարձակողի Աջարիայի հեռուստատեսության և ռադիոյի տնօրենի առաջարկությամբ, ամբողջական կազմի ոչ պակաս, քան երկու երրորդով, ընդունում է Հանրային հեռարձակողի Աջարիայի հեռուստատեսության և ռադիոյի կանոնակարգը, ինչպես նաև փոփոխություն է կատարում Հանրային հեռարձակողի Աջարիայի հեռուստատեսության և ռադիոյի կանոնակարգում, որը պետք է նախատեսի համապատասխան կառուցվածքային միավորների  խմբագրական անկախության ապահովում,  իրավազոր  է իր նախաձեռնությամբ փոփոխություն  կատարել Հանրային հեռարձակողի Աջարիայի հեռուստատեսության և ռադիոյի կանոնակարգում, բացառությամբ այն դեպքերի, երբ փոփոխությունը վերաբերում է Հանրային հեռարձակողի Աջարիայի հեռուստատեսության և ռադիոյի կառուցվածքի հետ կապված    կանոնակարգերին,
դ) գլխավոր տնօրենի առաջարկությամբ ընդունում է Հանրային հեռարձակողի բյուջեն, ինչպես նաև Հանրային հեռարձակողի բյուջեի փոփոխությունը և հաստատում է Հանրային հեռարձակողի բյուջեի կատարման հաշվետվությունը,
ե) Հանրային հեռարձակողի Աջարիայի հեռուստատեսության և ռադիոյի տնօրենի առաջարկությամբ ընդունում է  Հանրային հեռարձակողի   Աջարիայի հեռուստատեսության և ռադիոյի բյուջեն, ինչպես նաև Աջարիայի հեռուստատեսության և ռադիոյի բյուջեում փոփոխությունը և հաստատում է  Հանրային հեռարձակողի Աջարիայի հեռուստատեսության և ռադիոյի  բյուջեի կատարման հաշվետվությունը,  
զ) լսում է Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի գործունեության յուրաքանչյուր եռամսյակային հաշվետվությունը, այդ թվում, ֆինանսական հաշվետվությունը (ֆինանսական հաշվետվության միջազգային չափորոշիչներին համապատասխան), եռամսյակի ավարտից հետո 1-ամսյա ժամկետում,  
է) գլխավոր տնօրենին համաձայնություն է տալիս կնքելու այնպիսի գործարք, որի արժեքը գերազանցում է Հանրային հեռարձակողի բյուջեի 1%-ը,
ը) Հանրային հեռարձակողի Աջարիայի հեռուստատեսության և ռադիոյի տնօրենին համաձայնություն է տալիս  այնպիսի գործարք կնքելու համար, որի արժեքը գերազանցում է Հանրային հեռարձակողի Աջարիայի հեռուստատեսության և ռադիոյի բյուջեի 1%-ը,
թ) սահմանում է գլխավոր տնօրենի և Հանրային հեռարձակողի Աջարիայի հեռուստատեսության և ռադիոյի   տնօրենի աշատավարձի պայմանները և չափը,
ժ) գլխավոր տնօրենի առաջարկությամբ հաստատում է Հանրային հեռարձակողի հաստիքացուցակը  և աշխատակիցների պաշտոնեական վճարները,  աշխատավարձային ֆոնդը, այդ թվում, պարգևավճարային ֆոնդը և պարգևավճարների սահմանաչափերը, 
ժա) Հանրային հեռարձակողի Աջարիայի հեռուստատեսության և ռադիոյի տնօրենի առաջարկությամբ հաստատում է Հանրային հեռարձակողի Աջարիայի հեռուստատեսության և ռադիոյի հաստիքացուցակը և  աշխատակիցների պաշտոնեական վճարները,  աշխատավարձի ֆոնդը, այդ թվում, պարգևավճարային ֆոնդը և պարգևավճարների սահմանաչափերը։ 
2. Հոգաբարձուն․
ա) պարտավոր է բարեխղճորեն կատարել հոգաբարձուի պարտականությունը,
բ) իրավազոր է պահանջելու հոգաբարձուների խորհրդի օրակարգում ընդգրկել կոնկրետ հարց,
գ) իրավազոր է պահանջել և ստանալ ցանկացած տեղեկություն, որը վերաբերում է Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի  գործունեությանը։
2012 թվականի դեկտեմբերի 26-ի Վրաստանի №156 օրենք – կայք, 30.12.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2018 թվականի փետրվարի 21-ի Վրաստանի №1966 օրենք – կայք, 05.03.2018թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 301. Հոգաբարձուների խորհրդի գործունեության կազմակերպչական ապահովումը
Հոգաբարձուների խորհրդի գործունեության  կազմակերպչական ապահովման նպատակով ստեղծվում է հոգաբարձուների խորհրդին կից կազմակերպչական ծառայություն, որի ծառայողական  լիազորությունները սահմանում է հոգաբարձուների խորհուրդը:
2013 թվականի հուլիսի 12-ի Վրաստանի №833 օրենք – կայք, 25.07.2013թ.

Հոդված 31. Հանրային խորհուրդներ
1. Հանրային հեռարձակողի եթերում հանրային շահերը և պահանջմունքները ներկայացնելու, ինչպես նաև սույն   օրենքի 16-րդ հոդվածով սահմանված բովանդակային պարտավորությունների կատարումն ապահովելու նպատակով ստեղծվում են հանրային խորհուրդներ, որոնք իրավասու են հանրության անմիջական մասնակցությամբ Հանրային հեռարձակողի համար մշակել հանձնարարականներ:
2. Հանրային խորհուրդների թիվը, կազմավորման և գործունեության կարգն ու գործառույթները սահմանվում են Հանրային հեռարձակողի կանոնադրությամբ:

Հոդված 32. Գլխավոր տնօրենը
1. Գլխավոր տնօրենը պաշտոնի է նշանակվում հոգաբարձուների խորհրդի կողմից բաց մրցույթի կարգով,  6 տարի ժամկետով, որը սկսվում է նախորդ գլխավոր տնօրենի լիազորության ժամկետը լրանալու հաջորդող օրը, իսկ եթե նա պաշտոնի է նշանակվել   գլխավոր տնօրենի լիազորության վաղաժամկետ դադարեցման պատճառով՝ նրա նշանակվելու պահից։ Գլխավոր տնօրենի լիազորության  ժամկետը լրանում է նրա նշանակումից հետո 6 տարվա ավարտին, այն ամսվա այն ամսաթվի նախորդ օրը, որ ամսվա որ ամսաթվին սկսվել է այն։  
2. Գլխավոր տնօրենի լիազորության ժամկետը լրանալուց ոչ ուշ, քան 90 օրացուցային օր առաջ, իսկ   լիազորության ժամկետը վաղաժամկետ դադարեցման դեպքում՝  լիազորության դադարեցումից ոչ ուշ, քան 10  օրացուցային օր հետո, հոգաբարձուների խորհուրդը հայտարարում է բաց մրցույթ գլխավոր տնօրենի պաշտոն զբաղեցնելու համար:
3. Գլխավոր տնօրենի պաշտոն  զբաղեցնելու համար դիմումները և առաջադրումներն ընդունվում են մրցույթը հայտարարելուց հետո 30 օրացուցային օրվա ընթացքում: Մրցույթին մասնակցելու իրավունք ունի յուրաքանչյուր ոք, ով բավարարում է սույն օրենքով սահմանված պայմանները։
4. Գլխավոր տնօրենի   թեկնածուն պետք է լինի Վրաստանի քաղաքացի, ով ունի բարձրագույն կրթություն և առնվազն 10 տարվա աշխատանքային փորձ, այդ թվում,  ղեկավար պաշտոնում աշխատելու առնվազն 5 տարվա փորձ  և առնվազն 5 տարվա աշխատանքային փորձ հեռարձակման և (կամ)  լրագրության, մարդու իրավունքների պաշտպանության և (կամ)  գիտամանկավարժական ոլորտում:
5. Գլխավոր տնօրենի թեկնածուների առաջադրման վերջնաժամկետը լրանալուց հետո 3 օրացուցային օրվա ընթացքում հոգաբարձուների խորհուրդը Հանրային հեռարձակողի պաշտոնական կայքում հրապարակում է թեկնածուների ցանկը և առաջիկա 7 օրերի ընթացքում նշանակում գլխավոր տնօրեն։
6. Հոգաբարձուների խորհուրդը գլխավոր տնօրենի հետ կնքում է աշխատանքային պայմանագիր:
7. Գլխավոր տնօրենն առաջնորդվում է սույն օրենքով, Հանրային հեռարձակողի կանոնադրությամբ և գլխավոր տնօրենի և հոգաբարձուների խորհրդի միջև կնքված աշխատանքային պայմանագրով, առաջնորդում է Հանրային հեռարձակողի  գործունեությունը, ներկայացնում այն ​​երրորդ անձանց հետ հարաբերություններում:
2005 թվականի մայիսի 20-ի Վրաստանի №1475 օրենք – ՎՕՏ I, №23, 25.05.2005թ., հոդվ․160
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 321. Գլխավոր տնօրենին պաշտոնից ազատելու կարգը և պայմանները
1. Գլխավոր տնօրենն իր պաշտոնից վաղաժամկետ կազատվի,   եթե.
ա) նրա նկատմամբ օրինական ուժի մեջ   մտնի դատարանի մեղադրական դատավճիռը, կամ եթե դատարանը նրան անհայտ կորած  ճանաչի, մահացած հայտարարի կամ աջակցություն ստացող   ճանաչի, եթե դատարանի   որոշումով այլ բան չի սահմանված՝  դատարանի որոշումն օրինական ուժի մեջ մտնելու օրվանից,
բ) խախտի սույն օրենքով սահմանված շահերի բախման նորմերը,
գ) 2 ամիս անընդմեջ անհարգելի պատճառով չիրականացնի գլխավոր տնօրենի լիազորությունը, 
դ) 1 օրացուցային տարվա ընթացքում 3 ամսից ավելի ժամանակ չիրականացնի կամ չկարողանա իրականացնել գլխավոր տնօրենի լիազորությունը,
ե) հոգաբարձուների խորհուրդը նրան անվստահություն հայտնի՝ անվստահություն հայտնելու օրվանից,
զ) իր կամքով, իր իսկ գրավոր դիմումով հրաժարական տա զբաղեցրած պաշտոնից՝ դիմումը հոգաբարձուների խորհուրդ պաշտոնական ներկայացնելու (հանձնելու) օրվանից,
է) մահանա՝ մահվան օրվանից,
2. Սույն հոդվածի առաջին կետի «ա»-«ե» ենթակետերով նախատեսված դեպքերում գլխավոր տնօրենը հոգաբարձուների խորհրդի որոշմամբ վաղաժամկետ կազատվի զբաղեցրած պաշտոնից, իսկ նույն կետի «զ» և «է» ենթակետերով նախատեսված դեպքերում՝ գլխավոր տնօրենի հրաժարականի և մահվան մասին տեղեկությունն ի գիտություն  կընդունվի։  
3. Հոգաբարձուների խորհուրդն իրավունք ունի իր անդամների մեծամասնությամբ անվստահություն հայտնել գլխավոր տնօրենին, եթե հոգաբարձուների առնվազն երկու երրորդը դա պահանջի գրավոր:
4. Հոգաբարձուների խորհուրդը պարտավոր է անվստահություն հայտնելու մասին առաջարկությունը քննարկել և քվեարկել առաջարկությունը ներկայացնելուց հետո 10 օրացուցային օրվա ընթացքում։ Գլխավոր տնօրենն իրավունք ունի ներկա գտնվել հարցի քննարկմանը և ներկայացնել իր կարծիքը:
5. Եթե հոգաբարձուների խորհուրդն անվստահություն չհայտնի գլխավոր տնօրենին,  թույլ չի տրվում նրա անվստահության հարցը բարձրացնել առաջիկա 6 ամիսների ընթացքում։
2005 թվականի մայիսի 20-ի Վրաստանի №1475 օրենք – ՎՕՏ I, №23, 25.05.2005թ., հոդվ․160 
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի մարտի 20-ի Վրաստանի №3373 օրենք – կայք, 31.03.2015թ.

Հոդված 33. Հանրային հեռարձակողի բյուջեն։ Հանրային հեռարձակման վճարը
1. Հոգաբարձուների խորհուրդը գլխավոր տնօրենի կողմից ներկայացված Հանրային հեռարձակողի բյուջեի  նախագծի և  Հանրային հեռարձակողի Աջարիայի հեռուստատեսության և ռադիոյի տնօրենի կողմից ներկայացված Հանրային հեռարձակողի   Աջարիայի հեռուստատեսության և ռադիոյի բյուջեի նախագծի զուգադրման հիման վրա  հաստատում է Հանրային հեռարձակողի և  Հանրային հեռարձակողի Աջարիայի հեռուստատեսության և ռադիոյի հաջորդ տարվա բյուջեն: Այս բյուջեում պետք է առանձին-առանձին տրված լինեն    հեռուստահեռարձակման, հեռարձակման ալիքների, ռադիոհեռարձակման և կառավարման ծախսերը։   
11. Հանրային հեռարձակողը պարտավոր է ամեն տարի ստեղծել մեկ կամ մեկից ավելի կանոնավոր ծրագրային արտադրանք առնվազն 4 լեզուներով, այդ թվում՝ աբխազերեն և օսերեն։
2. Հանրային հեռարձակողի բյուջեն կազմում են Հանրային հեռարձակման վճարը և օրենսդրությամբ սահմանված և (կամ) թույլատրված այլ եկամուտներ:
3. Հանրային հեռարձակման վճար վճարողներ են համարվում բոլոր այն ֆիզիկական անձինք, որոնք Վրաստանում ունեն եկամտահարկով հարկման ենթակա եկամուտ:
4. Հանրային հեռարձակողի վճարը յուրաքանչյուր ամիս փոխանցվում է Հանրային հեռարձակողի հաշվին:
5. Մինչ սույն հոդվածի 2-րդ–4-րդ կետերի ուժի մեջ մտնելը հանրային հեռարձակման ֆինանսավորման հիմնական աղբյուրը Վրաստանի պետական ​​բյուջեն է։ Հանրային  հեռարձակման ֆինանսավորման չափը կազմում է Վրաստանի պետական ​​բյուջեի մասին տարեկան օրենքի նախագծի մշակման ժամանակահատվածում առկա մակրոպարամետրերի նախատեսմամբ պլանավորվելիք տարվա նախորդ տարվա համար սահմանված համախառն ներքին արդյունքի ոչ պակաս, քան 0,14%-ը։   Հանրային հեռարձակողին  Վրաստանի համապատասխան տարվա պետական ​​բյուջեով նախատեսված ֆինանսավորումը փոխանցվում է ամբողջությամբ,  մինչև բյուջետային տարվա ավարտը՝ Վրաստանի օրենսդրությամբ սահմանված եռամսյակային ժամանակացույցի համաձայն։
[5. Մինչ սույն հոդվածի 2-րդ–4-րդ կետերի ուժի մեջ մտնելը հանրային հեռարձակման ֆինանսավորման հիմնական աղբյուրը Վրաստանի պետական բյուջեն է։ Վրաստանի պետական ​​բյուջեից Հանրային հեռարձակողի բյուջեն պլանավորվելիք  բյուջետային տարվա համար ֆինանսավորվում է ոչ պակաս, քան այն գումարի չափով, որը ստացվում է հանրային իրավունքի իրավաբանական անձի՝ Վրաստանի վիճակագրության ազգային ծառայության  կողմից պաշտոնապես հրապարակված վիճակագրական տվյալներում նշված նախորդ տարվա զբաղված ֆիզիկական անձանց թվի և Հանրային հեռարձակողի     բյուջեի ֆինանսավորման գործակցի՝  64 լարիի արտադրյալի տեսքով, սակայն ոչ պակաս,  քան  նախորդ տարվա Պետական ​​բյուջեի մասին օրենքով հաստատված ամբողջական հատկացումների չափով։  Հանրային հեռարձակողին  Վրաստանի համապատասխան տարվա պետական ​​բյուջեով նախատեսված ֆինանսավորումը փոխանցվում է ամբողջությամբ,  մինչև բյուջետային տարվա ավարտը՝ Վրաստանի օրենսդրությամբ սահմանված եռամսյակային ժամանակացույցի համաձայն։
51. Հանրային հեռարձակողի Վրաստանի ընթացիկ տարվա Պետական ​​բյուջեի մասին օրենքով հաստատված ընդհանուր հատկացումների չափի նվազեցում, ինչպես նաև սույն հոդվածի 5-րդ կետում նշված ֆինանսավորման չափի  նախորդ տարվա համեմատ նվազեցում հնարավոր է միայն Հանրային հեռարձակողի հոգաբարձուների խորհրդի համաձայնությամբ: (Ուժի մեջ   մտնի 2026 թվականի հունվարի 1-ից)]
6. Հանրային հեռարձակողն իրավազոր է Վրաստանի օրենսդրությամբ սահմանված եկամուտները, այդ թվում, պետական ​​բյուջեից ստացված հատկացումները, ուղղել վարկային պարտքերը և տարեվերջին առաջացած   անցումային վճարումները մարելուն։
7. Հանրային հեռարձակողն իրավազոր է Վրաստանի օրենսդրությամբ սահմանված եկամուտները, այդ թվում, Վրաստանի պետական ​​բյուջեից ստացած հատկացումներն ուղղել սկսնակ ձեռնարկությունների  (ստարտափերի ) խրախուսման, հեռուստատեսության, ռադիոյի և առցանց արտադրության նորարարական զարգացման, հեռարձակման ոլորտում շրջակա միջավայրի զարգացմանը նպաստելուն: Սույն կետով նախատեսված նպատակներով ֆինանսավորման իրականացման մասին որոշում է ընդունում Հոգաբարձուների խորհուրդը գլխավոր տնօրենի առաջադրման հիման վրա։
8. Հանրային հեռարձակողը պարտավոր է Վրաստանի պետական ​​բյուջեից ստացված հատկացումները Հանրային հեռարձակողի բյուջեի առնվազն 10%-ի չափով օգտագործել վրացական գեղարվեստական ​​հեռուստաֆիլմերի, վրացական վավերագրական հեռուստաֆիլմերի և վրացական հեռուստասերիալների ֆինանսավորման (այդ թվում՝ համաֆինանսավորման) նպատակով՝ համապատասխան նյութատեխնիկական բազայի զարգացման և վրացական ազգային կինեմատոգրաֆիայի մասսայականացման նպատակով:
2008 թվականի մարտի 21-ի Վրաստանի №6011 օրենք – ՎՕՏ I, №9, 04.04.2008թ., հոդվ․76 
2009 թվականի դեկտեմբերի 25-ի Վրաստանի №2471 օրենք – ՎՕՏ I, №50, 31.12.2009 թ., հոդվ․397 
2011 թվականի ապրիլի 19-ի Վրաստանի №4546 օրենք – կայք, 05.05.2011թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2018 թվականի փետրվարի 21-ի Վրաստանի №1966 օրենք – կայք, 05.03.2018թ.
2023 թվականի հուլիսի 3-ի № Վրաստանի 3461 օրենք – կայք, 21.07.2023թ.
2023 թվականի դեկտեմբերի 15-ի Վրաստանի №4025 օրենք – կայք, 27.12.2023թ.

Հոդված 34. Աուդիտը
1. Հոգաբարձուների խորհրդի կողմից մրցութային կարգով նշանակված, միջազգայնորեն ճանաչված   անկախ աուդիտորական կազմակերպությունը    տարեկան մեկ անգամ իրականացնում է Հանրային հեռարձակողի արտաքին աուդիտ:
2. Հոգաբարձուների խորհրդի կողմից մրցութային կարգով նշանակված, միջազգայնորեն ճանաչված   անկախ աուդիտորական կազմակերպությունը    տարեկան մեկ անգամ իրականացնում է Հանրային հեռարձակողի Աջարիայի հեռուստատեսության և ռադիոյի արտաքին աուդիտ:
3. Գլխավոր տնօրենը մրցույթի կարգով նշանակում է Հանրային հեռարձակողի աուդիտորին, որը պարբերաբար իրականացնում է Հանրային հեռարձակողի ներքին աուդիտ: Հանրային հեռարձակողի աուդիտորը հաշվետու է գլխավոր տնօրենին։
4. Հանրային հեռարձակողի Աջարիայի հեռուստատեսության և ռադիոյի տնօրենը մրցույթի կարգով  նշանակում է Հանրային հեռարձակողի Աջարիայի հեռուստատեսության և ռադիոյի աուդիտոր, որը կանոնավոր կերպով իրականացնում է Հանրային հեռարձակողի Աջարիայի հեռուստատեսության և ռադիոյի ներքին աուդիտ: Հանրային հեռարձակողի Աջարիայի հեռուստատեսության և ռադիոյի աուդիտորը հաշվետու է Հանրային հեռարձակողի Աջարիայի հեռուստատեսության և ռադիոյի տնօրենին:
5. Հոգաբարձուների խորհրդի նախագահը, գլխավոր տնօրենը, հոգաբարձուների խորհրդի ցուցակային կազմի մեկ երրորդը իրավունք ունեն հանձնարարել Հանրային հեռարձակողի աուդիտորին լրացուցիչ աուդիտ անցկացնել:
6. Հոգաբարձուների խորհրդի նախագահը, Հանրային հեռարձակողի Աջարիայի հեռուստատեսության և ռադիոյի տնօրենը, հոգաբարձուների խորհրդի ցուցակային կազմի մեկ երրորդը իրավունք ունեն հանձնարարել Հանրային հեռարձակողի Աջարիայի հեռուստատեսության և ռադիոյի աուդիտորին լրացուցիչ աուդիտ անցկացնել:
2009 թվականի դեկտեմբերի 25-ի Վրաստանի №2471 օրենք – ՎՕՏ I, №50, 31.12.2009 թ., հոդվ․ 397
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 35. Հոգաբարձուների խորհրդի հաշվետվությունը
1. Հոգաբարձուների խորհուրդը ոչ ուշ, քան մինչև յուրաքանչյուր տարվա մայիսի 1-ը Վրաստանի խորհրդարանին և Հանձնաժողովին է ներկայացնում և հրապարակում Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի անցած տարվա գործունեության հաշվետվությունը։
2. Սույն հոդվածի առաջին կետով նախատեսված հաշվետվությունը պետք է ներառի հետևյալ տեղեկությունները.
ա) Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի հեռարձակման քաղաքականության մասին,
բ) Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի ընթացիկ և ապագա ծրագրային առաջնահերթությունների մասին,
գ) ընթացիկ և ապագա ծրագրերի ժամանակացույցի մասին,
դ) անկախ ծրագրերի և դրանց արտադրողների մասին,
ե) հանրային կարծիքի և հեռարձակման շուկայի հետազոտության արդյունքների մասին,
զ) քննարկված բողոքների թվի և բովանդակության մասին,
է) հանրային քննարումների և քաղաքացիների առաջարկությունների  մասին,
ը) հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի հետ փոխկապակցված ձեռնարկությունների մասին,
թ) Հանրային հեռարձակողի և հանրային հեռարձակողի Աջարիայի հեռուստատեսության և ռադիոյի հաջորդ տարվա բյուջեի   մասին,
ժ) Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի բյուջեի կատարման մասին,
ժա) ներքին աուդիտի և արտաքին աուդիտի եզրակացությունները։
3. Վրաստանի խորհրդարանն ապահովում է սույն հոդվածի առաջին կետով նախատեսված հաշվետվության հանրային քննարկում։ Հանրային քննարկման արդյունքները հնարավորինս կարտացոլվեն Հանրային հեռարձակողի և Աջարիայի հանրային հեռարձակողի առաջնահերթություններում։ 
4. Վրաստանի խորհրդարանի անդամն իրավունք ունի պահանջելու և ստանալու ցանկացած տեղեկատվություն Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի գործունեության մասին:
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.


Գլուխ III1. Հանրային հեռարձակողի Աջարիայի հեռուստատեսությունը և ռադիոն
2013 թվականի հուլիսի 12-ի Վրաստանի №833 օրենք – կայք, 25.07.2013թ.

Հոդված 351. Հանրային հեռարձակողի Աջարիայի հեռուստատեսության և ռադիոյի կարգավիճակը
1. «Հանրային իրավունքի իրավաբանական անձի մասին» Վրաստանի օրենքի 5-րդ հոդվածի 2-րդ կետի «ա» ենթակետի հիման վրա ստեղծվում է հանրային իրավունքի իրավաբանական անձ՝ Հանրային հեռարձակողի Աջարիայի հեռուստատեսություն և ռադիո։
2. Հանրային հեռարձակողի Աջարիայի հեռուստատեսության և ռադիոյի վրա տարածվում են սույն օրենքի 16-րդ հոդվածով նախատեսված պարտավորությունները։
2013 թվականի հուլիսի 12-ի Վրաստանի №833 օրենք – կայք, 25.07.2013թ.


Հոդված 352. Հանրային հեռարձակողի Աջարիայի հեռուստատեսության և ռադիոյի հեռուստառադիոհեռարձակումը
1. Հանրային հեռարձակողի Աջարիայի հեռուստատեսությունը և ռադիոն ռադիոհեռարձակում է իրականացնում  1 ռադիոալիքով։
2. Հանրային հեռարձակողի Աջարիայի հեռուստատեսությունը և ռադիոն հեռուստահեռարձակում է իրականացնում` սույն օրենքի 17-րդ հոդվածի 1-ին կետով նախատեսված թվային վերգետնյա հեռուստատեսային ցանցի օգտագործմամբ:
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Հոդված 353. Հանրային հեռարձակողի Աջարիայի հեռուստատեսության և ռադիոյի կառուցվածքը
1. Հանրային հեռարձակողի Աջարիայի հեռուստատեսության և ռադիոյի ղեկավար մարմիններն են.
ա) Հանրային հեռարձակողի հոգաբարձուների խորհուրդը.
բ) տնօրենը։
2. Հանրային հեռարձակողի Աջարիայի հեռուստատեսության և ռադիոյի կառուցվածքը սահմանվում է սույն օրենքի հիման վրա Հանրային հեռարձակողի հոգաբարձուների խորհրդի կողմից հաստատված կանոնադրությամբ:
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Հոդված 354. (Հանվել է )
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2016 թվականի փետրվարի 19-ի Վրաստանի №4776 օրենք – կայք, 07.03.2016թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 355. (Հանվել է)
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 356. (Հանվել է)
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի մարտի 20-ի Վրաստանի №3373 օրենք – կայք, 31.03.2015թ.
2017 թվականի հունիսի 1-ի Վրաստանի №952 օրենք – կայք, 20.06.2017թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 357. (Հանվել է)
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 358. (Հանվել է)
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 359. (Հանվել է)
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2016 թվականի փետրվարի 19-ի Վրաստանի №4776 օրենք – կայք, 07.03.2016թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 3510. Հանրային հեռարձակողի Աջարիայի հեռուստատեսության և ռադիոյի տնօրենը
1. Հանրային հեռարձակողի Աջարիայի հեռուստատեսության և ռադիոյի տնօրենին պաշտոնի է նշանակում Հանրային հեռարձակողի հոգաբարձուների խորհուրդը՝ բաց մրցույթի կարգով, 3 տարի ժամկետով, որը սկսվում է նախորդ տնօրենի լիազորության ժամկետը լրանալու օրվան հաջորդող օրը, իսկ եթե նա այդ պաշտոնին նշանակվել է  նախկին տնօրենի լիազորության վաղաժամկետ դադարեցման պատճառով՝  նրա նշանակման պահից։ Տնօրենի լիազորության ժամկետը լրանում է նրա նշանակումից հետո 3 տարվա ավարտին՝ այն ամսվա այն ամսաթվի նախորդ օրը, որ ամսվա որ ամսաթվից սկսել է այն։   
2. Տնօրենի լիազորության  ավարտից ոչ ուշ, քան 90 օրացուցային օր առաջ, իսկ լիազորությունների վաղաժամկետ դադարեցման դեպքում՝ լիազորությունների ավարտից ոչ ուշ, քան 10 օրացուցային օր հետո, Հանրային հեռարձակողի հոգաբարձուների խորհուրդը հայտարարում է բաց մրցույթ տնօրենի պաշտոն զբաղեցնելու համար։
3. Տնօրենի պաշտոն զբաղեցնելու  համար դիմումներն  ու առաջադրումներն   ընդունվում են բաց մրցույթի հայտարարումից հետո 30 օրացուցային օրվա ընթացքում: Մրցույթին մասնակցելու իրավունք ունի յուրաքանչյուր ոք, ով բավարարում է սույն օրենքով սահմանված պայմանները։
4. Տնօրենի  թեկնածուն պետք է լինի Վրաստանի քաղաքացի, որն ունի հանրային ճանաչում և վստահություն,  ունի մագիստրոսի   կամ դրան հավասարեցված գիտական ​​աստիճան և առնվազն 10 տարվա աշխատանքային փորձ, այդ թվում, ղեկավար պաշտոնում աշխատելու առնվազն 3 տարվա փորձ և լրագրության, մարդու իրավունքների պաշտպանության և (կամ)  գիտամանկավարժական ոլորտներում աշխատելու առնվազն 5 տարվա փորձ:
5. Տնօրենի պաշտոնի համար թեկնածությունների առաջադրման  ժամկետը լրանալուց հետո 3 օրացուցային օրվա ընթացքում Հանրային հեռարձակողի   հոգաբարձուների խորհուրդը Հանրային հեռարձակողի Աջարիայի հեռուստատեսության և ռադիոյի պաշտոնական կայքում հրապարակում է տնօրենի թեկնածուների ցուցակը և առաջիկա 7 օրվա ընթացքում նշանակում տնօրեն։
6. Հանրային հեռարձակողի հոգաբարձուների խորհուրդը տնօրենի հետ կնքում է աշխատանքային պայմանագիր:
7. Տնօրենն առաջնորդվում է սույն օրենքով, Հանրային հեռարձակողի Աջարիայի հեռուստատեսության և ռադիոյի կանոնադրությամբ և Հանրային հեռարձակողի հոգաբարձուների խորհրդի կողմից տնօրենի հետ կնքված աշխատանքային պայմանագրով,  առաջնորդում է Հանրային հեռարձակողի Աջարիայի հեռուստատեսության և ռադիոյի գործունեությունը և ներկայացնում այն ​​երրորդ անձանց հետ հարաբերություններում:
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 3511. Հանրային հեռարձակողի Աջարիայի հեռուստատեսության և ռադիոյի տնօրենի վաղաժամկետ ազատման կարգն ու պայմանները 
1. Հանրային հեռարձակողի Աջարիայի հեռուստատեսության և ռադիոյի տնօրենը պաշտոնից վաղաժամկետ ազատվում է, եթե.
ա) նրա նկատմամբ օրինական ուժի մեջ մտնի դատարանի մեղադրական դատավճիռը,    կամ եթե դատարանը նրան անհայտ կորած  ճանաչի, մահացած   հայտարարի կամ աջակցություն ստացող  ճանաչի, եթե այլ բան սահմանված չէ դատարանի որոշմամբ՝ դատարանի որոշումն օրինական ուժի մեջ մտնելու օրվանից,
բ) նա խախտի շահերի բախման սույն օրենքով սահմանված նորմերը,
գ) առանց հարգելի պատճառի 2 ամիս անընդմեջ չիրականացնի տնօրենի լիազորությունը,
դ) 1 օրացուցային տարվա ընթացքում 3 ամսից ավելի չիրականացնի կամ չկարողանա իրականացնել տնօրենի լիազորությունը,
ե) Հանրային հեռարձակողի հոգաբարձուների խորհուրդը նրան անվստահություն   հայտնի՝ անվստահություն հայտնելու օրվանից,
զ) նա իսկ կամքով, իր իսկ գրավոր դիմումով հրաժարական տա պաշտոնից՝   դիմումը Հանրային հեռարձակողի հոգաբարձուների խորհրդին պաշտոնական ներկայացնելու օրվանից,
է) նա մահանա` մահվան օրվանից։
2. Սույն հոդվածի 1-ին կետի «ա»-«ե» ենթակետերով նախատեսված դեպքերում Հանրային հեռարձակողի հոգաբարձուների խորհրդի որոշմամբ տնօրենը վաղաժամկետ կազատվի պաշտոնից, իսկ նույն կետի «զ» և «է» ենթակետերով նախատեսված դեպքերում  տնօրենի պաշտոնանկության և մահվան մասին տեղեկությունն ի գիտություն   կընդունվի։   
3. Հանրային հեռարձակողի հոգաբարձուների խորհուրդն իրավազոր է   ամբողջական կազմի մեծամասնությամբ անվստահություն հայտնել տնօրենին, եթե դա գրավոր պահանջել է հոգաբարձուների խորհրդի առնվազն մեկ երրորդը:
4. Հանրային հեռարձակողի հոգաբարձուների խորհուրդը պարտավոր է տնօրենին անվստահություն հայտնելու մասին   առաջարկությունը քննարկել և այն քվեարկության դնել առաջարկությունը ներկայացնելուց հետո 10 օրացուցային օրվա ընթացքում։ Տնօրենն իրավազոր  է ներկա գտնվել հարցի քննարկմանը և ներկայացնել իր կարծիքը։
5. Եթե Հանրային հեռարձակողի հոգաբարձուների խորհուրդն անվստահություն չհայտնի տնօրենին, ապա անթույլատրելի է առաջիկա 2 ամիսների ընթացքում նրան անվստահություն հայտնելու հարց բարձրացնել։
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի մարտի 20-ի Վրաստանի № 3373 օրենք – կայք, 31.03.2015թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

Հոդված 3512. Հանրային հեռարձակողի Աջարիայի հեռուստատեսության և ռադիոյի ֆինանսավորումը
[1. Հանրային հեռարձակողի Աջարիայի հեռուստատեսությունը և ռադիոն ֆինանսավորվում են Վրաստանի հանրային հեռարձակողի բյուջեից՝ այս բյուջեի 17%-ով։ Հատկացված գումարը նշված բյուջեի հաստատումից հետո կփոխանցվի Հանրային հեռարձակողի Աջարիայի հեռուստատեսության և ռադիոյի հաշվեհամարին։ (Ուժի մեջ  մտնի 2026 թվականի հունվարի 1-ից)]  
2. Հանրային հեռարձակողի Աջարիայի հեռուստատեսության և ռադիոյի տնօրենը Հանրային հեռարձակողի հոգաբարձուների խորհրդին է ներկայացնում   Հանրային հեռարձակողի Աջարիայի հեռուստատեսության և ռադիոյի բյուջեի նախագիծը:
3. Հանրային հեռարձակողի հոգաբարձուների խորհուրդը  գլխավոր տնօրենի կողմից ներկայացված Հանրային հեռարձակողի բյուջեի նախագիծը և Հանրային հեռարձակողի Աջարիայի հեռուստատեսության և ռադիոյի  տնօրենի կողմից ներկայացված բյուջեի նաախագիծը զուգադրելու  հիման վրա հաստատում է  Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի հաջորդ տարվա բյուջեն։  
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2023 թվականի հուլիսի 3-ի Վրաստանի №3461 օրենք – կայք, 21.07.2023թ.

 [Հոդված 3512. Հանրային հեռարձակողի Աջարիայի հեռուստատեսության և ռադիոյի ֆինանսավորումը
1. Հանրային հեռարձակողի Աջարիայի հեռուստատեսությունը և ռադիոն ֆինանսավորվում են Հանրային հեռարձակողի բյուջեից՝ այս բյուջեի 21%-ով։ Հատկացված գումարը նշված բյուջեի հաստատումից հետո կփոխանցվի Հանրային հեռարձակողի Աջարիայի հեռուստատեսության և ռադիոյի հաշվեհամարին։
2. Հանրային հեռարձակողի Աջարիայի հեռուստատեսության և ռադիոյի տնօրենը Հանրային հեռարձակողի հոգաբարձուների խորհրդին է ներկայացնում Հանրային հեռարձակողի Աջարիայի հեռուստատեսության և ռադիոյի բյուջեի նախագիծը: 
3. Հանրային հեռարձակողի հոգաբարձուների խորհուրդը գլխավոր տնօրենի կողմից ներկայացված Հանրային հեռարձակողի բյուջեի նախագծի և Հանրային հեռարձակողի  Աջարիայի հեռուստատեսության և ռադիոյի տնօրենի կողմից ներկայացված Հանրային հեռարձակողի Աջարիայի հեռուստատեսության և ռադիոյի   բյուջեի նախագիծը զուգադրելու հիման վրա հաստատում է  Հանրային հեռարձակողի և Հանրային հեռարձակողի  Աջարիայի հեռուստատեսության և ռադիոյի հաջորդ  տարվա բյուջեն։ (Ուժի մեջ մտնի 2026 թվականի հունվարի 2-ից)]
2023 թվականի դեկտեմբերի 15-ի Վրաստանի № 4025 օրենք – կայք, 27.12.2023թ.

Հոդված 3513. (Հանվել է)
Վրաստանի 2013 թվականի հուլիսի 12-ի №833 օրենք – կայք, 25.07.2013թ.
Վրաստանի 2021 թվականի սեպտեմբերի 7-ի №930 օրենք – կայք, 09.09.2021թ.
Վրաստանի 2023 թվականի հուլիսի 3-ի №3461 օրենք – կայք, 21.07.2023թ.

Գլուխ IV. Մեդիածառայության  և տեսանյութերի փոխանակման հարթակի ծառայության ոլորտներում գործունեության լիցենզավորումը և ավտորիզացումը
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 36. Հեռարձակման ոլորտում գործունեության հիմքերը
1. Սույն հոդվածով նախատեսված ավտորիզացման և լիցենզավորման նպատակով հեռարձակման ոլորտին են հատկացվում մեդիածառայությունները  և տեսանյութերի փոխանակման հարթակի ծառայությունները:
2. Հեռարձակման ոլորտում գործունեությունն իրականացվում է սույն օրենքի հիման վրա ստեղծված Հանրային հեռարձակողի և Հանրային հեռարձակողի Աջարիայի հեռուստատեսության  և ռադիոյի կողմից, ինչպես նաև, այս գործունեության լիցենզավորման և (կամ)  ավտորիզացման հիման վրա:
3. Հեռարձակման ոլորտում  գործունեությունը, բացառությամբ եթերային ռադիոհեռարձակման, ենթակա է ավտորիզացման։
4. Լիցենզիան տրվում է միայն ռադիոհեռարձակման համար և միայն այն դեպքում, եթե այն իրականացվում է հեռարձակման հաղորդումների միջոցով՝ ռադիոհաճախականության սպեկտրի օգտագործմամբ:
2011 թվականի ապրիլի 8-ի Վրաստանի №4525 օրենք – կայք, 02.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 361. Լիցենզավորման կազմակերպումը
1. Հեռարձակման ոլորտում լիցենզավորող մարմինը Հանձնաժողովն է, որը հրապարակայնության սկզբունքի պահպանմամբ.
ա) սույն օրենքով նախատեսված գործունեության համար տրամադրում է լիցենզիաներ և վարում գերատեսչային լիցենզիայի ռեեստր,
բ) վերահսկում է լիցենզիայի պայմանների պահպանումը,
գ) սույն օրենքով սահմանված կարգով ձևափոխում, կասեցնում և երկարաձգում է լիցենզիայի գործողությունը,   չեղարկում է լիցենզիան,
դ) իրականացնում է լիցենզավորման ոլորտում օրենսդրությամբ վերապահված այլ լիազորություններ:
2. Հանձնաժողովի կողմից հեռարձակման ոլորտում լիցենզիաներ տրամադրելու վերաբերյալ որոշումները պետք է համապատասխանեն Վրաստանի ընդհանուր վարչական օրենսգրքի 52-րդ և 53-րդ հոդվածներով սահմանված պահանջներին:
3. Հեռարձակման ոլորտում գործունեությունը, որը կապված է անհրաժեշտ տեխնիկական կանոնակարգման և սահմանափակ ռեսուրսների օգտագործման հետ,   իրականացվում է միայն համապատասխան լիցենզիայի հիման վրա, բացառությամբ հանրային հեռարձակման և այն հեռարձակման, որի համար սույն օրենքով ավտորիզացում է նախատեսված:
2012 թվականի մայիսի 22-ի Վրաստանի №6256 օրենք – կայք, 06.06.2012թ.

Հոդված 362. Ավտորիզացման կազմակերպումը
Մեդիածառայության և տեսահոլովակների փոխանակման հարթակի ծառայության ոլորտներում գործունեության ավտորիզացումն իրականացնում է Հանձնաժողովը, որը սույն օրենքով սահմանված կարգով.
ա) կատարում է նույն օրենքով նախատեսված գործունեություն իրականացնող անձանց  ավտորիզացում և վարում ավտորիզացված անձանց գերատեսչային ռեեստր, 
բ) վերահսկում է ավտորիզացված անձանց կողմից մեդիածառայության  և տեսահոլովակների փոխանակման հարթակի ծառայության  ոլորտներում գործող Վրաստանի օրենսդրության, այդ թվում, հանձնաժողովի որոշումների ու վճիռների կատարումը,
գ) նույն օրենքով սահմանված կարգով կասեցնում և չեղարկում  է ավտորիզացումը,   
դ) իրականացնում է Վրաստանի օրենսդրությամբ իրեն վերապահված այլ լիազորություններ:
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 37. Հեռարձակման ոլորտում լիցենզավորված/ավտորիզացված անձ
1. Հեռարձակման ոլորտում լիցենզավորված/ավտորիզացված անձ կարող է լինել Վրաստանի քաղաքացին կամ Վրաստանի ռեզիդենտ  ֆիզիկական կամ իրավաբանական անձը։
2. Հեռարձակման ոլորտում լիցենզավորված/ավտորիզացված անձ չի կարող լինել.
ա) վարչական մարմինը, բացառությամբ բարձրագույն ուսումնական հաստատության, 
բ) վարչական մարմնի պաշտոնատար անձը, պետական ​​այլ պաշտոնյա,
գ) վարչական մարմնի հետ փոխկապակցված   իրավաբանական անձը,
դ) քաղաքական կուսակցությունը, կուսակցության պաշտոնատար անձը,
ե) օֆշորային գոտում գրանցված իրավաբանական անձը,
զ) իրավաբանական անձը, որի բաժնեմասը կամ բաժնետոմսերն ուղղակի կամ անուղղակի  պատկանում են օֆշորային գոտում գրանցված անձի,
է) անձը, որի շահառու սեփականատերն այլ պետության սույն կետի «դ» ենթակետով սահմանված անձ է։
3. Լիցենզավորված անձը/ավտորիզացված անձը (բացառությամբ սույն հոդվածի 2-րդ կետում նշված անձի) նաև չի կարող լինել այն անձը, որի շահառու սեփականատերը այլ պետության սույն հոդվածի 2-րդ կետի «ա», «բ» կամ «գ» ենթակետերով սահմանված անձ/մարմին է, բացառությամբ Վրաստանի միջազգային պայմանագրով նախատեսված դեպքի: Վրաստանի միջազգային պայմանագիրը կարող է նախատեսել, մի կողմից՝ այլ պետության սույն հոդվածի 2-րդ կետի «ա», «բ» կամ «գ» ենթակետերով սահմանված անձի/մարմնի կողմից հիմնադրված հեռարձակողին Վրաստանի տարածքում հեռարձակման իրավունքի շնորհում և, մյուս կողմից՝  սույն հոդվածի 2-րդ կետի «ա», «բ» կամ «գ» ենթակետերով սահմանված անձի կողմից հիմնադրված հեռարձակողին Վրաստանի սահմաններից դուրս հեռարձակման իրավունքի շնորհում։ 
2011 թվականի ապրիլի 8-ի Վրաստանի №4525 օրենք – կայք, 02.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2019 թվականի մայիսի 3-ի Վրաստանի №4547 օրենք – կայք, 10.05.2019թ.

Հոդված 371. Համապատասխանության հայտարարագիրը
1. Լիցենզիա հայցող/ավտորիզացում ցանկացող անձը պարտավոր է դիմումին կցել համապատասխանության հայտարարագիր, որտեղ պետք է նշվեն.
ա) լիցենզիա հայցող/ավտորիզացում ցանկացող անձի նույնականացման տվյալները,
բ) տվյալներ լիցենզիա հայցող/ավտորիզացում  ցանկացող անձի ղեկավար պաշտոնատար անձանց և մարմինների   մասին,
գ) հաստատում, որ լիցենզիա հայցող/ավտորիզացում ցանկացող անձը կամ նրա շահառու սեփականատերերը սույն օրենքի 37-րդ հոդվածի 2-րդ մասում նշված անձինք չեն,
դ) տեղեկություն լիցենզիա հայցող/ավտորիզացում ցանկացող անձի շահառու սեփականատերերի նույնականացման տվյալների   և նրանց սեփականության մեջ եղած բաժնեմասերի մասին։  
2. Համապատասխանության հայտարարագիրը լեցենզավորված անձը/ավտորիզացված    անձը Հանձնաժողով է ներկայացնում սույն օրենքով նախատեսված դեպքերում:
2011 թվականի ապրիլի 8-ի Վրաստանի №4525 օրենք – կայք, 02.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.

Հոդված 38. Հեռարձակման տեսակներն ու տարատեսակները, հեռարձակումը լիցենզավորելիս/ավտորիզացնելիս  և ըստ պահանջի տեսալսողական մեդիածառայություններ  ավտորիզացնելիս նշվելիք տեղեկությունները
1. Հեռարձակումն իրականացվում է ավտորիզացիայի կամ լիցենզիայի հիման վրա։ Ըստ պահանջի տեսալսողական մեդիածառայությունն իրականացվում է ավտորիզացիայի    հիման վրա:
2. Հեռարձակման տեսակներն են հեռուստահեռարձակումը և ռադիոհեռարձակումը: Հեռուստահեռարձակումը և ռադիոհեռարձակումը (բացառությամբ եթերային ռադիոհեռարձակման) իրականացվում է ավտորիզացիայի հիման վրա: Եթերային ռադիոհեռարձակումն իրականացվում է լիցենզիայի հիման վրա։
3. Հեռարձակման տարատեսակներն են  համայնքային հեռարձակումը, մասնավոր հեռարձակումը և համալսարանական հեռարձակումը:
4. Մասնավոր հեռարձակման ենթատեսակներն են ընդհանուր հեռարձակումը և մասնագիտացված հեռարձակումը: Մասնավոր մասնագիտացված հեռարձակումը լիցենզավորելիս/ավտորիզացնելիս նշվում են ծրագրերի   թեմատիկան/թեմատիկաները: Համալսարանական հեռարձակումը մասնագիտացված հեռարձակում է, որի ավտորիզացման ժամանակ նշվում է/են հեռարձակվող հաղորդումների թեմատիկան /թեմատիկաները:  
5. Ըստ աշխարհագրական տարածքի հեռարձակումը ազգային ​​է կամ տեղական։ 
6. Ըստ  ծրագրերի հասանելիության հեռարձակումը/ըստ պահանջի տեսալսողական մեդիածառայությունը կարող են լինել վճարովի կամ անվճար:
7. Հեռարձակման համար լիցենզավորելիս/ավտորիզացնելիս նշվում են.
ա) հեռարձակման լեզուն/լեզուները,  
բ) օր ու գիշերվա ընթացքում հեռարձակման նվազագույն տևողությունը։ Այն  եթերային հեռուստահեռարձակման դեպքում  պետք է լինի 12 ժամ,
գ) հեռարձակման տարածման տեխնոլոգիան,
դ) հեռարձակման մեկնարկի  ժամկետը,
ե) հեռարձակման սփռման ենթադրյալ աշխարհագրական գոտին։ 
8. Ըստ պահանջի տեսալսողական մեդիածառայությունները ավտորիզացնելիս նշվում են.
ա) ըստ պահանջի տեսալսողական մեդիածառայության լեզուն/լեզուները, 
բ) ըստ պահանջի տեսալսողական մեդիածառայության  մատուցման տեխնոլոգիան,
գ) ըստ պահանջի տեսալսողական մեդիածառայության  մեկնարկի  ժամկետը։
9. Հաճախականության սպեկտրի օգտագործմամբ ռադիոհեռարձակման տարանցումը թույլատրվում է միայն Վրաստանի օրենսդրությանը համապատասխան լիցենզավորված ռադիոհեռարձակողի ռադիոհեռարձակման անփոփոխ ձևով փոխանցման համար ազատ եթերային ժամանակվա ընթացքում, երբ  ռադիոհեռարձակման տարանցումն  ապահովող   անձը չի իրականացնում իր սեփական հեռարձակումը: Վրաստանի օրենսդրության համաձայն լիզենզավորված ռադիոհեռարձակողի ալիքի վրա այլ պետության ռեզիդենտ ռադիոհեռարձակողի տարանցում թույլ է տրվում միայն   սույն օրենքի 37-րդ հոդվածի 3-րդ կետով նախատեսված միջազգային պայմանագրի առկայության դեպքում:
2005 թվականի դեկտեմբերի 28-ի Վրաստանի №2565 օրենք – ՎՕՏ I, №4, 18.01.2006թ., հոդվ. 35
2011 թվականի ապրիլի 8-ի Վրաստանի №4525 օրենք – կայք, 02.05.2011թ.
Վրաստանի Սահմանադրական դատարանի 2012 թվականի ապրիլի 11-ի Որոշում №1/1/468 – կայք, 25.04.2012թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2016 թվականի ապրիլի 27-ի Վրաստանի №5020 օրենք – կայք, 13.05.2016թ.
2019 թվականի մայիսի 3-ի Վրաստանի №4547 օրենք – կայք, 10.05.2019թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 381. Հեռարձակման լեզուն/լեզուները
1. Վրաստանում ավտորիզացված ընդհանուր ազգային հեռարձակում իրականացնող հեռուստահեռարձակողը ծրագրերը պետք է տեղադրի Վրաստանի պետական ​​լեզվով,   բացառությամբ Վրաստանի օրենսդրությամբ և (կամ)  Հանձնաժողովի կողմից սահմանված դեպքերի:
2. Վրաստանում ավտորիզացված ընդհանուր տեղական հեռարձակում իրականացնող հեռուստահեռարձակողը   լուրերը և հասարակական-քաղաքական թեմատիկայով ծրագրերը պետք է տեղադրի նաև  Վրաստանի պետական ​​լեզվով, այդ թվում՝ լավագույն ժամանակ։
3. Վրաստանում ավտորիզացված  համալսարանական հեռարձակում իրականացնող հեռուստահեռարձակողը ծրագրերը պետք է տեղադրի   Վրաստանի պետական ​​լեզվով, բացառությամբ Վրաստանի օրենսդրությամբ և (կամ)  Հանձնաժողովի կողմից սահմանված դեպքերի: 
2016 թվականի ապրիլի 27-ի Վրաստանի №5020 օրենք – կայք, 13.05.2016թ.
2019 թվականի մայիսի 3-ի Վրաստանի №4547 օրենք – կայք, 10.05.2019թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 382. Ավտորիզացում/լիցենզիա  տրամադրելը, փոփոխելը, չեղարկելը
1. Լիցենզիայի տրամադրումը, փոփոխումը, գործողության ժամկետի երկարաձգումը, գործողության կասեցումը և չեղարկումն իրականացվում է  հանրային  ​​վարչական վարույթի կարգով:
2. Ավտորիզացումը, ավտորիզացման պայմանների ձևափոխումը, ավտորիզացված անձի նախաձեռնությամբ ավտորիզացման  կասեցումը կամ չեղարկումն իրականացվում են պարզ վարչական վարույթի կարգով: Հանձնաժողովի նախաձեռնությամբ ավտորիզացման կասեցումը կամ չեղարկումն իրականացվում է հանրային վարչական վարույթի կարգով:
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 39. Հեռարձակման ոլորտում լիցենզիայի ժամկետը
Հեռարձակման ոլորտում լիցենզիան տրվում է 10 տարի ժամկետով։ Լիցենզիայի գործողության ժամկետը լրանալուց հետո լիցենզիայի գործողության ժամկետը ավտոմատ կերպով երկարաձգվում է մեկ անգամ՝ նույն ժամկետով, եթե լիցենզավորված անձի նկատմամբ այս ժամանակահատվածում չեն կիրառվել սույն օրենքի 72-րդ հոդվածի 2-րդ մասով նախատեսված պատժամիջոցներ: Այս դեպքում լիցենզավորված անձը վճարում է լիցենզիայի տուրքը և օրենսդրությամբ  սահմանված դեպքերում՝ լիցենզիայի երկարաձգման պահին սահմանված լիցենզիայի վճարի սկզբնական չափը: Այլ դեպքերում լիցենզավորված անձը լիցենզիայի գործողության ժամկետը լրանալուց 6 ամիս առաջ մրցույթ հայտարարելու մասին դիմում է ներկայացնում Հանձնաժողով։ Հանձնաժողովը մրցույթ է անցկացնում մինչև սույն լիցենզիայի գործողության ժամկետի ավարտը:

Հոդված 40. Ընդհանուր հեռարձակման ծառայության գոտի
1. Հանձնաժողովի որոշման հիման վրա Վրաստանի տարածքը բաժանվում է հեռարձակման ծառայության գոտիների։
2. Լիցենզավորված անձը պետք է ապահովի ռադիոազդանշանի որակյալ ընդունման հասանելիություն իր ծառայության գոտու   բնակչության առնվազն 90%-ի համար:
3. Ազգային ռադիոհեռարձակման և տեղական ռադիոհեռարձակման լիցենզիաները տրվում են առանձին-առանձին:
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Հոդված 401. Ավտորիզացված անձանց կողմից հեռարձակման տարանցումը
1. Հանրային հեռարձակողը, համայնքային հեռարձակողը սույն օրենքի համաձայն ավտորիզացված ընդհանուր եթերային   և (կամ) արբանյակային հեռարձակողը, որը հեռարձակում է իրականացնում հեռարձակման տարանցման  համար ավտորիզացված անձի ծառայության մատուցման գոտում (արբանյակային հեռարձակողի հեռարձակման գոտին սույն հոդվածի իմաստով երկրի ամբողջ տարածքն է), ինչպես նաև ավտորիզացված ընդհանուր եթերային հեռարձակողը, որի հեռարձակումը եթերային հեռարձակում իրականացնելու արդյունքում հասանելի է  Վրաստանի բնակչության   առնվազն 20%-ին, իրավունք ունեն    հեռարձակման տարանցման համար ավտորիզացված  անձից պահանջելու նման հեռարձակողին   հեռուստաալիքի սպառողների համար առաջարկվող բոլոր փաթեթներում տեղադրել  («պարտադիր տարանցում»): Այս դեպքում հեռարձակողի մոտ չի ծագում հեռարձակման տարացման համար ավտորիզացված անձից հեռարձակողի ազդանշանի տարանցման համար հատուցում պահանջելու իրավունք։   
11. Արբանյակային հեռարձակման տարանցման համար ավտորիզացված անձի մոտ  սույն հոդվածի 1-ին կետով նախատեսված պարտավորություն կառաջանա, եթե  հեռարձակողը ավտորիզացված է    նաև արբանյակային հեռարձակման համար և իրականացնում է բաց  արբանյակային հեռարձակում:  
2. Հեռարձակողը կարող է պարտադիր տարանցման պահանջ ներկայացնել հեռարձակման տարանցման համար ավտորիզացված անձին` նրա իրավաբանական հասցեին ապահովագրված նամակ ուղարկելով: Նամակի պատճենը  ներկայացվում է Հանձնաժողով:
3. Հեռարձակողը պարտավոր է իր ծախսերով հեռարձակման տարանցման համար ավտորիզացված անձին միանվագ տրամադրել հեռարձակողի ազդանշանը ցանցում սփռելու համար անհրաժեշտ տեխնիկական միջոցներ և ապահովել հեռարձակողի ազդանշանի առաքումը արբանյակ: Տեխնիկական միջոցների միանվագ տրամադրման պարտավորությունը    չի տարածվում այն ​​հեռարձակողի վրա, որի հեռարձակման տարացում իրականացվում է   սույն հոդվածն ուժի մեջ մտնելիս։ Տեխնիկական հարցերի հետ կապված այլ փոխադարձ պարտավորություններ սահմանվում են կողմերի միջև կնքված տարանցման պայմանագրով: Տարանցման պայմանագրի յուրաքանչյուր կողմ պարտավոր է իր կայքում տեղադրել տարանցման պայմանագիրը կամ տարանցման իրականացման այլ իրավական հիմքը և գրավոր պահանջի դեպքում անմիջապես տրամադրել այդպիսի պայմանագրի պատճենը ցանկացած անձի:
4. Տեխնիկական միջոցների տեխնիկական տվյալները սահմանում է հանձնաժողովը: Հեռարձակման տարանցման համար ավտորիզացված  անձը պարտավոր է կատարել պարտադիր տարանցման պահանջը՝ համաձայն Հանձնաժողովի կողմից սահմանված տեխնիկական տվյալների՝ սույն հոդվածի առաջին կետում նշված հեռարձակողների կողմից տեխնիկական միջոցները տրամադրելուց հետո 14 օրվա ժամկետում։
5. Պարտադիր տարանցման պայմանները պարբերաբար վերանայվում են։
6. Հեռարձակման տարանցման համար ավտորիզացված անձը կարող է անվճար,  առանց համապատասխան հեռարձակողի թույլտվության իրականացնել սույն հոդվածի 1-ին կետում նշված հեռարձակողի հեռարձակման տարանցում, եթե հեռարձակողը խախտի սույն հոդվածի 8-րդ կետում նշված բարեխղճության պահանջը կամ խզի հեռարձակման տարանցման   համար ավտորիզացված անձի հետ տարանցման պայմանագիրը՝ խախտելով պայմանագրի պայմանները:
7. Եթե սույն հոդվածի 1-ին կետում նշված   հեռարձակողն իր ազդանշանի տարանցման համար հեռարձակման տարանցման համար ավտորիզացված անձից պահանջում է վճարել  հատուցում,   այդպիսի հեռարձակողի և հեռարձակման տարանցման համար ավտորիզացված անձի միջև կնքվում է վճարովի տարանցման պայմանագիր: Վճարովի տարանցման պայմանագրի յուրաքանչյուր կողմ պարտավոր է իր կայքում տեղադրել վճարովի տարանցման պայմանագիրը և գրավոր պահանջի դեպքում անմիջապես տրամադրել այդպիսի պայմանագրի պատճենը ցանկացած անձի:
8. Վճարովի տարանցման դեպքում սույն հոդվածի 1-ին կետում նշված հեռարձակողը և հեռարձակման տարանցման համար ավտորիզացված անձը պարտավոր են բարեխղճորեն բանակցություններ վարել վճարովի տարանցման պայմանագիր կնքելու համար: Բարեխղճության պահանջը չի համարվում կատարված, եթե կողմերից որևէ մեկը.
ա) անհիմն կերպով հրաժարվում է մասնակցել վճարովի տարանցման բանակցություններին,
բ) ակնհայտորեն ձգձգում է վճարովի տարանցման մասին բանակցությունները,
գ) տարանցման համար պահանջում է անհամապատասխան  բարձր կամ ցածր    վճար այն վճարի համեմատ, որը նույն հեռարձակողը պահանջում է այլ ավտորիզացված անձից։  Անհամապատասխանություն կա այն դեպքում, եթե տարանցման արժեքի և այլ հեռարձակողների կողմից պահանջվող  արժեքների միջև տարբերությունը գերազանցում է 10%-ը,
դ) պահանջում է վճարովի տարանցման այլ այնպիսի պայմաններ, որոնք մյուս կողմին դնում են ակնհայտ խտրական դիրքում՝   հեռարձակման կամ վճարովի տարանցման շուկայում այլ կազմակերպությունների համեմատ,
ե) մյուս կողմից պահանջում է որևէ գործարք չկնքել հեռարձակման կամ վճարովի տարանցման շուկայում այլ սուբյեկտների հետ,
զ) անհիմն կերպով հրաժարվում է քննարկել մյուս կողմի առաջարկները վճարովի տարանցման պայմանների վերաբերյալ,
է) երրորդ անձի հետ կնքում է այնպիսի գործարք, որի պայմաններից մեկն այդ կողմի՝ այլ անձի հետ վճարովի տարանցման պայմանագիր չկնքելու պարտավորությունն է։
9. Պարտադիր կամ վճարովի տարանցման դեպքում հեռարձակման տարանցման համար ավտորիզացված անձը   պարտավոր է հեռարձակման տարանցումն իրականացնել անփոփոխ տեսքով:
10. Հեռարձակողը, որի հեռարձակման տարանցումն իրականացվում է պարտադիր կամ վճարովի տարանցման հիման վրա, կարող է պահանջել հեղինակային իրավունքների պաշտպանություն՝ համաձայն «Հեղինակային  և հարակից իրավունքների մասին» Վրաստանի օրենքի և Վրաստանի քաղաքացիական դատավարության օրենսգրքով սահմանված կարգի:
11. Որևէ կողմի  կողմից սույն հոդվածի 1-ին, 3-րդ, 6-րդ, 7-րդ և (կամ) 8-րդ կետի խախտման դեպքում մյուս կողմը կարող է բողոք ներկայացնել Հանձնաժողով:
12. Կողմերը կարող են Հանձնաժողովի կայացրած որոշումը բողոքարկել դատարան և պահանջել ինչպես պարտավորության կատարում, այնպես էլ պատճառված վնասի հատուցում:
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի հունիսի 12-ի Վրաստանի № 3691 օրենք – կայք, 15.06.2015թ.

Հոդված 402. Կոմերցիոն ծածկում
1. Հեռարձակման/ըստ պահանջի տեսալսողական մեդիա ծառայության հաղորդման կոմերցիոն  ծածկումը կամ ձևափոխումը թույլատրվում է միայն հեռարձակողի/պահանջով տեսալսողական մեդիածառայություն մատուցողի համաձայնությամբ:
2. Հեռարձակողի/ըստ պահանջի տեսալսողական մեդիա ծառայություն  մատուցողի համաձայնություն չի պահանջվում, եթե կոմերցիոն  ծածկումը ծառայում է.
ա) սարքի կառավարման ինտերֆեյսին կամ ծրագրի նավիգացիայի այնպիսի միջոցներին,   ինչպիսիք են ձայնի կարգավորիչը, որոնման, նավիգացիայի, ալիքների ցանկի ֆունկցիոնալը, 
բ) հանրության համար կարևոր տեղեկատվության տարածումը։
3. Թույլատրվում է տվյալների սեղմման տեխնիկայի և այլ տեխնիկայի օգտագործում, որոնց նպատակն է համապատասխան ծառայության հարմարեցումը մեդիումին ՝     առանց հեռարձակման/ըստ պահանջի տեսալսողական մեդիածառայության բովանդակությունը փոխելու։
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 41. Լիցենզիայի տրման կարգը
1. Լիցենզիա ստանալու համար լիցենզիա  հայցողը   դիմում է Հանձնաժողով՝ դիմումով, որտեղ պետք է նշված լինի․  
ա) ֆիզիկական անձի համար` անունը, ազգանունը, ծննդյան վայրը և ամսաթիվը, ամիսը, տարեթիվը, գրանցման մասին տվյալները, հասցեն, քաղաքացիությունը,
բ) իրավաբանական անձի համար՝ ընկերության անվանումը, իրավական ձևը, իրավաբանական հասցեն (գտնվելու վայրը), ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրում գրանցման տվյալները, ներկայացուցչության համար  իրավազոր անձի անունը և ազգանունը, տվյալներ գործընկերների, ինչպես նաև այն բաժնետերերի մասին, որոնք տիրապետում են բաժնետոմսերի  5%-ին,  
գ) լիցենզիայի տեսակը, տարատեսակը և ենթատեսակը, որը պահանջում է ստանալ լիզենցիա հայցողը,  
դ) հեռարձակման սփռման ենթադրյալ աշխարհագրական գոտին,
ե) հեռարձակման ենթադրյալ տևողությունը օր ու գիշերվա ընթացքում։ 
2. Դիմումին պետք է կցվի.
ա) քաղվածք ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրից. ֆիզիկական անձի դեպքում՝ անձը հաստատող համապատասխան փաստաթղթի պատճենը,
բ) լիցենզիայի տուրքի վճարումը հաստատող փաստաթուղթ,   
գ) համապատասխանության հայտարարագիր,
դ) ֆիզիկական անձի համար` այս անձի և նրա ընտանիքի անդամների գույքային հայտարարագիր,
ե) իրավաբանական անձի համար` տեղեկանք թույլատրված կապիտալի և դրա կանխիկացված մասի վերաբերյալ, տեղեկանք ակտիվների և   պարտավորություններ մասին, տեղեկություն տեղաբաշխված  կապիտալի և ակտիվների սեփականության և ծագման մասին, զգալի բաժնեմասի տիրապետող գործընկերների/բաժնետերերի գույքի հայտարարագրեր,
զ) գործնական գործունեություն սկսելու  ժամկետը,
է) իրականացվելիք գործունեության ֆինանսավորման պլանը և տեղեկություն ֆինանսավորման աղբյուրների մասին,
ը) փաստաթղթեր ծրագրերի բաշխման համար օգտագործվելիք տեխնիկական միջոցների վերաբերյալ,
թ) իրականացվելիք հեռարձակման հայեցակարգը, որը պետք է համապատասխանի ռադիոհեռարձակման առաջնահերթություններին և սույն օրենքով սահմանված ծրագրային պահանջներին,
ժ) լիցենզիայի վճարի 10%-ի վճարումը հաստատող փաստաթուղթ։   Այս գումարը կփոխանցվի հանձնաժողովի հաշվեհամարին։ Լիցենզիան չստանալու դեպքում լիցենզիա հայցողին հանձնաժողովին գրավոր դիմում ներկայացնելուց հետո, 10 աշխատանքային օրվա ժամկետում   վերադարձվում է նշված գումարը`  հանած բանկային սպասարկման ծախսերը։   Մրցույթում հաղթելու դեպքում լիցենզավորված անձը մնացած գումարը կվճարի հանձնաժողովի կողմից սահմանված կարգով:
3. Լիցենզիան  տրվում են միայն Հանձնաժողովի կողմից: Այլ լիցենզիաների և թույլտվությունների սահմանումն ու պահանջումն արգելվում է (մեկ կանգառի սկզբունք):
4. Սույն հոդվածի 2-րդ կետի «է» և «թ» ենթակետերի համաձայն՝ լիցենզիա  հայցողի կողմից ներկայացված իրականացվելիք գործունեության ֆինանսավորման պլանը և իրականացվելիք       հեռարձակման հայեցակարգը լիցենզիա ստանալու դեպքում կսահմանվեն որպես լիցենզիայի պայմաններ։  
2005 թվականի հունիսի 2-ի Վրաստանի №1516 օրենք – ՎՕՏ I, №26, 06.06.2005թ., հոդվ. 176
2005 թվականի դեկտեմբերի 28-ի Վրաստանի №2565 օրենք – ՎՕՏ I, №4, 18.01.2006թ., հոդվ. 35
2008 թվականի հունիսի 27-ի Վրաստանի №66 օրենք – ՎՕՏ  I, №12, 14.07.2008թ., հոդվ. 88
2009 թվականի նոյեմբերի 3-ի Վրաստանի №1969 օրենք – ՎՕՏ I, No 35, 19.11.2009, հոդվ. 258
2011 թվականի ապրիլի 8-ի Վրաստանի №4525 օրենք - կայք, 02.05.2011թ.
2011 թվականի ապրիլի 19-ի Վրաստանի №4546 օրենք - կայք, 05.05.2011թ.
2012 թվականի մայիսի 22-ի Վրաստանի №6256 օրենք - կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2021 թվականի օգոստոսի 2-ի Վրաստանի №881 օրենք – կայք, 04.08.2021թ.

Հոդված 42. Դիմումի վարույթ ընդունումը մերժելու հիմքերը
Հանձնաժողովը վարույթ չի ընդունի.
ա) լիցենզիայի դիմումը, եթե լիարժեք չեն սույն օրենքով նախատեսված փաստաթղթերը,  
բ) լիցենզիայի դիմումը/ավտորիզացում ցանկացողի  դիմումը, եթե այն ներկայացրել է սույն օրենքի 37-րդ հոդվածի 2-րդ կետով սահմանված անձը/մարմինը,   
գ) նոր լիցենզիայի դիմումը, եթե այն ներկայացրել է լիցենզավորվածը   սույն օրենքով նախատեսված խախտման համար նրա նկատմամբ Հանձնաժողովի կողմից պատժամիջոց կիրառելու մասին  որոշում կայացնելու օրվանից հետո, 1 տարվա ընթացքում:
2008 թվականի հունիսի 27-ի Վրաստանի №66 օրենք – ՎՕՏ I, №12, 14.07.2008թ., հոդվ. 88
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Հոդված 43. Լիցենզիայի տրման համար մրցույթի անցկացման կարգը
1. Եթերային (հաճախականության սպեկտրի  օգտագործմամբ) հեռարձակման լիցենզիան տրվում է մրցույթի հիման վրա։ Մրցույթ հայտարարելու մասին Հանձնաժողովի որոշման մեջ նշվում է.
ա) տրվելիք լիցենզիայի տեսակը, տարատեսակը և ենթատեսակը,
բ) հեռարձակման նվազագույն տևողությունը և սփռման  աշխարհագրական գոտին,
գ) ծրագրավորման նվազագույն պահանջները, որոնք պետք է բավարարի լիցենզիա  հայցողի  կողմից ներկայացված հեռարձակման հայեցակարգը, 
դ) տեխնիկական պարամետրերը, որոնք պետք է բավարարի լիցենզիա  հայցողի  կողմից ներկայացված նախագիծը,
ե) լիցենզիայի վճարի չափը և վճարման կարգը,
զ) նախապատրաստական ​​նիստի, բանավոր լսումների և մրցույթի անցկացման ժամկետները։
2. Հանձնաժողովն ապահովում է մրցույթի հայտարման մասին    տեղեկատվության հրապարակումը և հրապարակման պահից 1 ամսվա ընթացքում լիցենզիայի դիմումների ընդունումը։
3. Հանձնաժողովը լիցենզիայի դիմումների ընդունման ավարտից հետո 3 աշխատանքային օրվա ընթացքում անցկացնում է նախապատրաստական ​​նիստ, որտեղ  քննարկվում են մրցույթին մասնակցելու մասին դիմումները և լիցենզիա հայցողների ներկայությամբ բացվում կից կապարակնքված փաստաթղթերը: Փաստաթղթերը ոչ լիարժեք ներկայացնելու դեպքում Հանձնաժողովը լիցենզիա  հայցողների համար սահմանում է    լրացուցիչ 5 աշխատանքային օրվա ժամկետ՝ ապահովելու համար փաստաթղթերի համապատասխանությունը սահմանված պահանջներին։ Արգելվում է մրցույթին մասնակցելու մասին դիմումը և կից փաստաթղթերը Հանձնաժողով ներկայացնել  փոստային առաքանու տեսքով։
4. Մրցույթին մասնակցության  մասին դիմումները և կից փաստաթղթերը առաջիկա 20 օրվա ընթացքում պետք է հասանելի լինեն հանրային քննարկման համար:
5. Փաստաթղթերը հանրային քննարկման ներկայացնելու մասին ծանուցումը հրապարակելուց 20 օր հետո Հանձնաժողովը անցկացնում է բանավոր լսումներ:  Փաստաթղթերի ոչ լիարժեքության, ինչպես նաև ծրագրավորման և ներդրումային պարտավորությունների նվազագույն պահանջները չպահպանելու դեպքում Հանձնաժողովը որոշում է կայացնում դիմումը թողնել առանց քննարկման և մերժել լիցենզիա հայցողի    մասնակցությունը մրցույթին։  
6. Հանձնաժողովը մրցույթն անցկացնում է հրապարակային նիստում:
7. Հանձնաժողովը փաստաթղթերը գնահատում է ըստ ծրագրավորման ասպեկտի։
8. Ըստ ծրագրավորման ասպեկտի մրցույթում հաղթողին որոշելիս նկատի են առնվում․  
ա) առաջարկվող ծրագրերի բազմազանությունը և դրանց համապատասխանությունը լսարանի հետաքրքրություններին, 
բ) ծառայության գոտու լսարանին հասանելի այլ հեռարձակողների ծրագրերի առկայությունը։ 
 81. Համայնքային ռադիոհեռարձակման լիցենզիա տրամադրելիս Հանձնաժողովը նկատի է ունենում․
ա) որքանով է առաջարկվող ծառայությունը համապատասխանում համայնքի ներկա և ապագա հետաքրքրություններին և լիցենզիա հայցողի  հնարավորություններին,
բ) համայնքի տեսակն ու բազմազանությունը,
գ) լիցենզիա հայցողի ենթադրյալ գործողությունների  գոտում գործող հեռարձակողների կողմից   մատուցվող ծառայությունների տեսակները։
9. Ըստ ծրագրավորման ասպեկտի մրցույթին մասնակցող լիցենզիա հայցողների  հավասար գնահատման դեպքում հաղթող է ճանաչվում մրցույթին մասնակցող այն լիցենզիա հայցողը, որը  նախկինում տրված լիցենզիայի հիման վրա իրականացնում էր հեռարձակում՝   օգտագործելով մրցույթի դրված հաճախականությունները:
10. Հանձնաժողովը կայացնում և հրապարակում է մանրամասն հիմնավորված որոշում մրցույթի հաղթողի որոշման վերաբերյալ:
11. Եթե մրցույթին մասնակցում է   1 լիցենզիա հայցող, նա հաղթող է  ճանաչվում նրա կողմից լիցենզիայի վճարի վճարումը հաստատելուց հետո:
111. Եթե մրցույթի հաղթող անձի կողմից  հեռարձակում իրականացնելիս  ռադիոհաճախականության սպեկտրից օգտվելու համար անհրաժեշտ է այլ գերատեսչությունների    թույլտվություն,   այն մեկ կանգառի սկզբունքով ստանալու համար, մրցույթի հաղթողն իրավունք ունի Հանձնաժողով ներկայացնել այդ թույլտվության համար Վրաստանի օրենսդրությամբ պահանջվող համապատասխան փաստաթղթերը, իսկ Հանձնաժողովը   կապահովի համապատասխան գերատեսչություններից համապատասխան թույլտվության ստացումը։   Այս դեպքում Հանձնաժողովը համապատասխան փաստաթղթերը ստանալուց հետո 5 աշխատանքային օրվա ժամկետում դիմում է համապատասխան գերատեսչություններին   և նրանց  ուղարկում մրցույթում հաղթող անձի կողմից ներկայացված փաստաթղթերը։ Եթե ​​առաջիկա 20 աշխատանքային օրվա ժամկետում համապատասխան գերատեսչությունից ստացվի թույլտվության տրամադրման մերժում,   դրանում պետք է հիմնավորված լինի    Վրաստանի օրենսդրությանն անհամապատասխանությունը և պետք է նշված լինեն  այդ անհամապատասխանությունը շտկելու ուղիները։ Մրցույթի հաղթողին տրվում է լրացուցիչ ժամկետ՝ նշված անհամապատասխանությունը շտկելու համար։
12. Մրցույթի հաղթողի կողմից լիցենզիայի վճարի 20%-ը Հանձնաժողովի որոշմամբ սահմանված ժամկետում չվճարելու դեպքում Հանձնաժողովը որոշում է կայացնում լիցենզիայի տրամադրումը մերժելու մասին: Այս դեպքում լիցենզիա հայցողի մրցույթին մասնակցելու իրավունքը  սահմանափակվում է 2 տարով։   
2005 թվականի հունիսի 2-ի Վրաստանի №1516 օրենք – ՎՕՏ I, №26, 06.06.2005, հոդվ. 176
2005 թվականի դեկտեմբերի 28-ի Վրաստանի №2565 օրենք – ՎՕՏ I, №4, 18.01.2006թ., հոդվ. 35
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Հոդված 44. Լիցենզիայի տրամադրումը  մերժելու հիմքերը
1. Հանձնաժողովը մերժում է լիցենզիա հայցողին լիզենցիա  տրամադրել, եթե լիցենցիա հայցողը   չի կարողացել հաղթել մրցույթում: Լիցենզիայի տրամադրումը մերժելը   ձևակերպվում է մրցույթում հաղթող  որոշելու մասին հանձնաժողովի որոշմամբ:
2. Հանձնաժողովի կողմից լիցենզիա տալու մերժումը կարող է բողոքարկվել դատարան:

Հոդված 45. Լիցենզիայի ձևափոխումը
1. Լիցենզիայի  ձևափոխման հիմք  կարող է լինել.
ա) Վրաստանի օրենսդրության մեջ կամ հեռարձակման առաջնահերթությունների մեջ փոփոխությունների և (կամ) լրացումների կատարումը, 
բ) լիցենզիայում փոփոխություններ և (կամ) լրացումներ կատարելու վերաբերյալ Հանձնաժողովի կամ լիցենզավորված անձի հիմնավորված պահանջը։
2. Հանձնաժողովը լիցենզիայի ձևափոխման մասին որոշում է կայացնում սույն օրենքով սահմանված կարգով` Վրաստանի ընդհանուր վարչական օրենսգրքով սահմանված ժամկետներում:
3. Արգելվում է եթերային հեռարձակման լիցենզիայի այնպես ձևափոխումը, որը կհանգեցնի լիցենզիայի տեսակի փոփոխության կամ լիցենզիայով սահմանված գործողությունների գոտու   չափի փոփոխության: Այս դեպքում օրենքով սահմանված կարգով պետք է տրվի նոր լիցենզիա։
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Հոդված 451. Ավտորիզացման կարգը
1. Համայնքային հեռարձակում, մասնավոր հեռարձակում, համալսարանական հեռարձակում կամ ըստ պահանջի տեսալսողական մեդիածառայություն  իրականացնել ցանկացող անձը դիմում է Հանձնաժողով, որի ձևը հաստատում է Հանձնաժողովը:
11. Տեսանյութերի փոխանակման հարթակի ծառայություն  մատուցել ցանկացող անձը Հանձնաժողով է ներկայացնում ավտորիզացման ծանուցում,  որի ձևը հաստատում է Հանձնաժողովը: Անձը համարվում է ավտորիզացված և իրավունք ունի սկսելու տեսանյութերի փոխանակման հարթակի ծառայություն իրականացնել  (տրամադրել) ավտորիզացման ծանուցումը Վրաստանի օրենսդրությամբ սահմանված կարգով Հանձնաժողով ներկայացնելու օրվանից։
12. Տեսանյութերի փոխանակման հարթակի ծառայություն տրամադրել ցանկացող անձի կողմից ավտորիզացման ծանուցումը Հանձնաժողով ներկայացնելուց հետո 5 աշխատանքային օրվա ընթացքում Հանձնաժողովը ստուգում է ավտորիզացման  ծանուցման համապատասխանությունը Վրաստանի օրենսդրության պահանջներին և, եթե նշված ավտորիզացման ծանուցումը համապատասխանում է Վրաստանի օրենսդրության պահանջներին, այդ անձին գրանցում է ավտորիզացված անձանց գերատեսչական ռեեստրում:
13. Եթե տեսանյութերի փոխանակման հարթակի ծառայություն մատուցել ցանկացող անձի կողմից Հանձնաժողովին ներկայացված ծանուցումը չի համապատասխանում Վրաստանի օրենսդրության պահանջներին,  Հանձնաժողովը որոշում է թերությունը և այդ անձին թերությունը շտկելու համար սահմանում առնվազն 5 աշխատանքային օր ժամկետ: Հանձնաժողովն իրավազոր է լրացուցիչ տեղեկությունների ներկայացման ժամկետը երկարաձգել միայն մեկ անգամ՝ ոչ ավելի, քան 15 աշխատանքային օրով։
14. Տեսանյութերի փոխանակման հարթակի ծառայություն մատուցել ցանկացող անձի կողմից թերությունը շտկելու դեպքում Հանձնաժողովը նրան գրանցում է ավտորիզացված անձանց գերատեսչական ռեեստրում: Հակառակ դեպքում Հանձնաժողովը ավտորիզացման մասին ծանուցումը  թողնում է չքննարկված և տվյալ անձին  բացատրում գործունեությունն առանց ավտորիզացման իրականացման սպասվելիք հետևանքները:
2. Հեռարձակման ոլորտում գործունեության  ավտորիզացում հայցող անձի դիմումի մեջ պետք է նշված լինի.
ա) ֆիզիկական անձի համար` անունը, ազգանունը, ծննդյան վայրը և ամսաթիվը, ամիսը, տարեթիվը,  գրանցման մասին տվյալները, հասցեն, քաղաքացիությունը,
բ) մասնավոր իրավունքի իրավաբանական անձի համար՝ ֆիրմային անվանումը, իրավական ձևը, իրավաբանական հասցեն (գտնվելու վայրը), ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրում գրանցման մասին տվյալները, ներկայացուցչության համար իրավազոր անձի անունը և ազգանունը, տվյալներ գործընկերների, ինչպես նաև այն բաժնետերերի մասին, որոնք տիրապետում են բաժնետոմսերի 5%-ին կամ  5%-ից ավելիին,  
գ) հանրային իրավունքի իրավաբանական անձի համար` անձը հաստատող տվյալները և ներկայացուցչության համար իրավազոր անձի անունը և ազգանունը,
դ) իրականացվելիք հեռարձակման տեսակը, տարատեսակը և ենթատեսակը, որոնց  ավտորիզացում պահանջում է  ավտորիզացում հայցողը,   
ե) հեռարձակման լեզուն/լեզուները, 
զ) օր ու գիշերվա ընթացքում հեռարձակման նվազագույն տևողությունը․ այն եթերային  հեռուստահեռարձակման դեպքում  պետք է լինի 12 ժամ,
է) հեռարձակման տարածման տեխնոլոգիան,
ը) հեռարձակման սփռման ենթադրյալ աշխարհագրական գոտին,
թ) իրականացվելիք գործունեության համառոտ նկարագրությունը,
ժ) հեռարձակման ենթադրյալ տևողությունը օր ու գիշերվա ընթացքում։
3. Ըստ պահանջի տեսալսողական մեդիածառայության  ավտորիզացում հայցող անձի դիմումում պետք է նշված լինի.
ա) ֆիզիկական անձի համար` անունը, ազգանունը, ծննդյան վայրը և ամսաթիվը, ամիսը, տարեթիվը, գրանցման մասին տվյալները, հասցեն, քաղաքացիությունը,
բ) մասնավոր իրավունքի իրավաբանական անձի համար՝ ֆիրմային անվանումը, իրավական ձևը, իրավաբանական հասցեն (գտնվելու վայրը), ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրում գրանցման մասին տվյալները, ներկայացուցչության համար իրավազոր անձի անունը և ազգանունը, տվյալներ գործընկերների, ինչպես նաև այն բաժնետերերի մասին, որոնք տիրապետում են բաժնետոմսերի  5%-ին կամ 5%-ից ավելիին,   
գ) հանրային իրավունքի իրավաբանական անձի համար` նույնականացման տվյալները և ներկայացուցչության համար իրավազոր անձի անունը և ազգանունը,
դ) կայքի հասցեն, ինչպես նաև տեղեկություններ էլեկտրոնային կապի ցանցերի և միջոցների մասին, որոնք օգտագործվում են ըստ պահանջի տեսալսողական մեդիածառայություն  տրամադրելու համար,
ե) իրականացվելիք գործունեության համառոտ նկարագրությունը,
զ) ըստ պահանջի տեսալսողական մեդիածառայության  թեմատիկան։ 
4. Տեսանյութերի փոխանակման հարթակի ծառայություն  մատուցել ցանկացող անձի կողմից Հանձնաժողով ներկայացված ավտորիզացման  ծանուցման մեջ պետք է նշվի.
ա) ֆիզիկական անձի համար` անունը, ազգանունը, ծննդյան վայրը և ամսաթիվը, ամիսը, տարեթիվը, գրանցման մասին տվյալները, հասցեն, քաղաքացիությունը,
բ) մասնավոր իրավունքի իրավաբանական անձի համար՝ ֆիրմային անվանումը, իրավական ձևը, իրավաբանական հասցեն (գտնվելու վայրը), ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրում գրանցման մասին տվյալները, ներկայացուցչության համար իրավազոր անձի անունը և ազգանունը, տվյալներ գործընկերների, ինչպես նաև այն բաժնետերերի մասին, որոնք տիրապետում են բաժնետոմսերի  5%-ին կամ 5%-ից   ավելիին,   
գ) հանրային իրավունքի իրավաբանական անձի համար` նույնականացման տվյալները, ներկայացուցչության համար իրավազոր անձի անունը և ազգանունը,
դ) տվյալներ ծառայության մասին, և եթե տեսանյութերի փոխանակման հարթակի ծառայությունը այլ ծառայության մաս է կազմում՝տվյալ ծառայության մասին տվյալներ,
ե) իրավազոր կոնտակտային անձի տվյալները,
զ) ծառայության նկարագրությունը, այդ թվում,  տվյալներ այն չափանիշների մասին, որոնց համաձայն ծառայությունը հատկացվում է սույն օրենքի 2-րդ հոդվածի «ժը4» ենթակետով նախատեսված տեսանյութերի փոխանակման հարթակին,  ծառայության տարածման միջոցը,
է) տեղեկություններ սույն օրենքի 1-ին հոդվածի 7-րդ–9-րդ կետերով նախատեսված չափանիշների մասին, որոնց համաձայն ծառայության վրա տարածվում է սույն օրենքի գործողությունը,
ը) կայքի հասցեն, ինչպես նաև տեղեկություն տեսանյութերի փոխանակման հարթակի ծառայության իրականացման (մատուցման) միջոցների մասին,
թ) տեսանյութերի փոխանակման հարթակի ծառայություն մատուցել ցանկացող անձի կողմից Հանձնաժողովին ներկայացվելիք ավտորիզացման    ծանուցման ձևը հաստատելու մասին Հանձնաժողովի որոշմամբ նախատեսված այլ տեղեկություններ։
5. Մեդիածառայության    ոլորտում ավտորիզացում հայցող անձի դիմումին պետք է կցվեն.
ա) քաղվածք ձեռնարկատերերի և ոչ ձեռնարկատիրական (ոչ առևտրային) իրավաբանական անձանց ռեեստրից, ֆիզիկական անձի դեպքում՝ նույնականացման համապատասխան փաստաթղթի պատճենը, հանրային իրավունքի իրավաբանական անձի դեպքում՝ հիմնադիր փաստաթղթերի վավերացված պատճենները,
բ) համապատասխանության հայտարարագիրը,
գ) իրականացվելիք գործունեության ֆինանսավորման պլանը և ֆինանսավորման աղբյուրների մասին տեղեկություններ,
դ) իրականացվելիք տեսալսողական մեդիածառայության կամ ռադիոհեռարձակման հայեցակարգը,
ե) ֆիզիկական անձի համար՝ այս անձի և նրա ընտանիքի անդամների գույքային հայտարարագիրը,
զ) մասնավոր իրավունքի իրավաբանական անձի համար`տեղեկանք թույլատրված կապիտալի և   դրա կանխիկացված մասի մասին, տեղեկանք   ակտիվների և պարտավորությունների մասին, տեղեկություն տեղաբաշխված կապիտալի և ակտիվների սեփականության և ծագման մասին, զգալի բաժնեմասի տիրապետող գործընկերների/ բաժնետերերի գույքային հայտարարագրերը,
է) համալսարանական հեռարձակում իրականացնել ցանկացող անձի համար` սույն կետի «ա»-«դ» ենթակետերով նախատեսված փաստաթղթերը, ավտորիզացումը հաստատող փաստաթուղթ, ինչպես նաև նույն կետի «զ» ենթակետով նախատեսված տեղեկությունը (դրա առկայության դեպքում)։                                                             
6. Հանձնաժողովը դիմումն ստանալուց հետո 10 աշխատանքային օրվա ժամկետում իրականացնում է անձանց ավտորիզացում՝ գրանցելով ավտորիզացված անձանց գերատեսչական ռեեստրում: Ավտորիզացված անձանց գերատեսչական ռեեստրում մուտքագրվում են նաև համապատասխանության հայտարարագրի տվյալները, և հայտարարագիրը հասանելի է ցանկացած անձի համար։  
7. Եթե ավտորիզացման դիմումը և կից փաստաթղթերը ոչ լիարժեք են ներկայացված,  Հանձնաժողովը ավտորիզացում հայցող անձին 5 աշխատանքային օր ժամկետ է սահմանում փաստաթղթերը լիարժեք   ներկայացնելու համար: Այս ժամկետում փաստաթղթերը չներկայացնելու դեպքում ավտորիզացում չի իրականացվի: Ավտորիզացում չստանալը անձին չի զրկում ավտորիզացման համար Հանձնաժողով կրկին դիմելու իրավունքից: Եթե ​​դիմումը ստանալուց հետո 10 աշխատանքային օրվա ժամկետում Հանձնաժողովը ավտորիզացում հայցող անձի համար ժամկետ չսահմանի  փաստաթղթերը լիարժեք  ներկայացնելու համար,  անձը կհամարվի ավտորիզացված:
8. Ավտորիզացված անձին 3 աշխատանքային օրվա ժամկետում տրվում է քաղվածք գերատեսչական ռեեստրից։   
9. Եթե ավտորիզացված անձը դադարեցնում է մեդիածառայության  կամ տեսանյութերի փոխանակման հարթակի ծառայության  տրամադրումը, կամ եթե ավտորիզացած անձը մտադիր է ձևափոխել ավտորիզացված գործունեությունը, այդ թվում, դրա տեսակը, ավտորիզացված անձը պարտավոր է 7 աշխատանքային օր առաջ այդ մասին տեղեկացնել Հանձնաժողովին: Ավտորիզացման դադարեցման մասին տեղեկությունը, ինչպես նաև ավտորիզացված գործունեության, այդ թվում տեսակի, ձևափոխման մասին տվյալները   մուտքագրվում են լիազորված անձանց գերատեսչական ռեեստր:
10. Ավտորիզացումն իրականացվում է անսահման ժամկետով:
11. Անձն իրավունք ունի սկսել մեդիածառայություն  իրականացնել (մատուցել) ավտորիզացված անձանց գերատեսչական ռեեստրում գրանցման օրվանից:
12. Ավտորիզացված անձը պարտավոր է.
ա) պահպանել մեդիածառայության  և տեսանյութերի փոխանակման հարթակի ծառայության ոլորտում գործող Վրաստանի օրենսդրությունը, ներառյալ Հանձնաժողովի որոշումներն ու վճիռները, իսկ մեդիածառայության  և տեսանյութերի փոխանակման հարթակի ծառայության ոլորտում գործող Վրաստանի օրենսդրության մեջ փոփոխություններ կատարելու դեպքում ապահովել ավտորիզացված գործունեության համապատասխանեցումը դրանց,
բ) պահպանել ավտորիզացման բոլոր պայմանները, որոնք արտացոլված են ավտորիզացման դիմումի մեջ/Հանձնաժողովին նրա կողմից ներկայացված  ծանուցման մեջ,
գ) իր գործունեությունն իրականացնելիս պաշտպանել անձանց իրավունքները, ազատությունները և օրինական շահերը, նախապես տեղեկացնել օգտատիրոջը ծառայության պայմանների հնարավոր փոփոխության  մասին,
դ) եթե հեռարձակող է,   ամեն շաբաթ հրապարակել և Հանձնաժողովին տրամադրել հաջորդ շաբաթվա ծրագրերի ժամանակացույցը` նշելով ծրագրերի անվանումները և համառոտ ծանոթագրությունը, իսկ եթե ավտորիզացված անձը տեսալսողական մեդիածառայություն մատուցող է, նա պարտավոր է ապահովել իր կատալոգներում զետեղված ծրագրերի մասին տեղեկատվության հրապարակումը և երկու շաբաթը մեկ տրամադրել այն Հանձնաժողովին,
ե) (հանվել է՝ 30.06.2023 թ., №3448),
զ) Հանձնաժողովին ներկայացնել ծրագրերի սփռման իրավազորությունը հաստատող փաստաթղթեր,  ավտորիզացիայով սահմանված գործունեության իրականացում սկսելուց    10 օր առաջ ապահովել ծրագրերի սփռման իրավազորությունը հաստատող փաստաթղթերի ներկայացում Հանձնաժողովին։   
13. Վրաստանում ավտորիզացված անձը իր կայքում պետք է ապահովի առնվազն հետևյալ տեղեկությունների պարզ և մշտական ​​հասանելիություն.
ա) ավտորիզացված անձի անունը,
բ) ավտորիզացված անձի իրավաբանական հասցեն և փաստացի հասցեն,
գ) ավտորիզացված անձի կոնտակտային տվյալները, այդ թվում, էլեկտրոնային փոստի հասցեն, որն ապահովում է նրա հետ արագ և արդյունավետ շփման հնարավորություն,
դ) տեղեկություններ այն մասին, որ Հանձնաժողովն այն իրավասու կարգավորող մարմինն է, որին ցանկացած շահագրգիռ անձ կարող է դիմել ավտորիզացված անձի կողմից Վրաստանի օրենսդրությամբ սահմանված  խախտում թույլ տալու դեպքում:
14. Հանձնաժողովն իրավազոր է կասեցնել ավտորիզացումը.
ա) ավտորիզացված անձի պահանջով` նրա կողմից նշված ժամկետով,
բ) սեփական նախաձեռնությամբ, եթե ավտորիզացված անձը 1 տարուց ավելի ժամկետով, միասնաբար․
բ.ա) չի իրականացնում ավտորիզացված գործունեություն,
բ.բ) Հանձնաժողովին չի ներկայացնում կարգավորման վճարի հաշվարկները կամ ներկայացնում է զրոյական հաշվարկ,
բ.գ) չի վճարում կարգավորման վճարը,
գ) սեփական նախաձեռնությամբ, եթե ավտորիզացված անձը խախտում է Վրաստանի օրենսդրության պահանջները, և այդ խախտման համար նրա նկատմամբ պատժամիջոցի տեսքով արդեն կիրառվել է գրավոր նախազգուշացում և տուգանք:
15. Ավտորիզացման կասեցում նշանակում է ավտորիզացված գործունեության արգելում մինչև դրա վերսկսումը:
16. Ավտորիզացումը կկասեցվի.
ա) ավտորիզացված անձի կողմից նշված ժամկետով,
բ) մինչև մեդիածառայության  և տեսանյութերի փոխանակման հարթակի ծառայության վերսկսման վերաբերյալ տեղեկությունը Հանձնաժողովին ներկայացնելը,
գ) մինչև խախտումը վերացնելը։
17. Սույն հոդվածի 14-րդ կետի «բ» և «գ» ենթակետերով նախատեսված դեպքերում ավտորիզացումը կասեցնելու դեպքում ավտորիզացված անձին որոշումը կայացնելուց հետո 7-օրյա ժամկետում գրավոր ծանուցվում է` նշելով դրդապատճառն ու հիմքերը։  
18. Սույն հոդվածի 14-րդ կետի «ա» կամ «բ» ենթակետերով նախատեսված դեպքում ավտորիզացումը կասեցնելու դեպքում մեդիածառայություն  մատուցողի ավտորիզացումը վերսկսվում է  Հանձնաժողովի կողմից ավտորիզացված անձի ավտորիզացված անձանց  գերատեսչական ռեեստրում մուտքագրելու պահից, իսկ տեսահոլովակների փոխանակման հարթակի ծառայություն մատուցողի ավտորիզացումը՝   ավտորիզացված անձի կողմից ավտորիզացումը   կասեցնելու համար նշված ժամկետը լրանալուն պես կամ այս անձի կողմից ավտորիզացումը վերսկսելու մասին տեղեկություն ներկայացնելուն պես։   Սույն կետով նախատեսված դեպքում Հանձնաժողովը ավտորիզացված  անձին ավտորիզացված անձանց գերատեսչային ռեեստրում գրանցում է ավտորիզացումը վերսկսելու մասին ծանուցում ստանալուց հետո  3 աշխատանքային օրվա ժամկետում:
19. Սույն հոդվածի 14-րդ կետի «գ» ենթակետով նախատեսված դեպքում ավտորիզացումը կասեցնելու դեպքում ավտորիզացումը վերսկսվում է ավտորիզացված անձի կողմից խախտման վերացումը հաստատելու  պահից 7 օրվա ժամկետում Հանձնաժողովի կողմից նրան ավտորիզացված անձանց գերատեսչային ռեեստրում գրանցելու պահից։   
20. Սույն հոդվածի 14-րդ կետով նախատեսված դեպքերում ավտորիզացումը կասեցնելու դեպքում   ավտորիզացված անձի կողմից մեդիածառայության վերսկսումը տեղի է ունենում  ավտորիզացված անձանց գերատեսչական ռեեստրում գրանցելուց հետո՝   գործունեության վերսկսման  մասին Հանձնաժողովին ծանուցում ուղարկելուց և Հանձնաժողովի կողմից սույն ծանուցումն ստանալուց հետո 3 աշխատանքային օրվա ընթացքում վարչական ակտ հրապարակելուց հետո:
21. Ավտորիզացումը կչեղարկվի․
ա) ավտորիզացված անձի դիմումի հիման վրա. այս դեպքում ավտորիզացված անձը պետք է կատարած լինի Հանձնաժողովի նկատմամբ բոլոր իրավական պարտավորությունները,
բ) ավտորիզացված անձի մահվան կամ լուծարման դեպքում։
22. Ավտորիզացման չեղարկումը չի խոչընդոտում, որ անձը օրենքով սահմանված կարգով կրկին անցնի ավտորիզացում։
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2016 թվականի ապրիլի 27-ի Վրաստանի №5020 օրենք – կայք, 13.05.2016թ.
2019 թվականի մայիսի 3-ի Վրաստանի №4547 օրենք – կայք, 10.05.2019թ.
2021 թվականի օգոստոսի 2-ի Վրաստանի №881 օրենք – կայք, 04.08.2021թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Գլուխ IV1. Ըստ պահանջի տեսալսողական մեդիածառայություն
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 452. Տեսալսողական մեդիածառայություն  մատուցողի պարտավորությունները՝ կապված սահմանափակ հնարավորություն ունեցող անձանց, անչափահասների և եվրոպական արտադրության արտադրանքի հետ
1. Ըստ պահանջի տեսալսողական մեդիածառայություն  մատուցողը պարտավոր է շարունակաբար և աստիճանաբար ապահովել իր ծրագրային կատալոգում սահմանափակ հնարավորություն ունեցող անձանց համար հարմարեցված, Հանձնաժողովի սահմանած կանոններին համապատասխան ծրագրերի տեղաբաշխում:
2. Եթե ըստ պահանջի տեսալսողական մեդիածառայության շրջանակներում իրականացվում է այնպիսի ծրագրերի   հեռարձակում,    որոնք կարող են վնասել անչափահասների ֆիզիկական, մտավոր և բարոյական զարգացմանը,   այդպիսի ծրագրերը պետք է տեղադրվեն այնպես, որ անչափահասները, որպես կանոն, չկարողանան տեսնել կամ լսել այդ հաղորդումները։ Նման ծրագրերը կարող են տեղադրվել միայն համապատասխան տարիքային մակնշման ուղեկցությամբ։ Ըստ պահանջի տեսալսողական մեդիածառայությունների շրջանակներում հեռարձակվող ծրագրերի համապատասխան տարիքային մակնշման կանոնները սահմանվում են սույն օրենքով և Հանձնաժողովի ենթաօրենսդրական նորմատիվ ակտով:
3. Ըստ պահանջի տեսալսողական մեդիածառայություն  մատուցողը պետք է առաջարկվող ծրագրի կատալոգի առնվազն 30%-ը տրամադրի եվրոպական արտադրության արտադրանքին և պետք է ապահովի ծրագրի կատալոգում դրանց տեսանելի տեղաբաշխում:
4. Սույն հոդվածի 3-րդ կետով նախատեսված պարտավորությունը չի տարածվում ըստ պահանջի տեսալսողական մեդիածառայություն  մատուցողների վրա, որոնք ունեն ցածր եկամուտներ կամ փոքրաթիվ լսարան: Սույն կետի նպատակներով ցածր եկամուտը և փոքրաթիվ լսարանը սահմանվում են Հանձնաժողովի կողմից մշակված ուղեցույց հրահանգների համաձայն:
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Գլուխ IV2. Մեդիածառայությունների ընդունումը, սփռումը և տարանցումը
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 453. Մեդիածառայությունների ընդունումը և սփռումը
1. Վրաստանի տարածքում թույլատրվում է այլ պետություններում  ավտորիզացված/ լիցենզավորված մեդիածառայությունների ազատ ընդունում և անսահմանափակ սփռում։
2. Հանձնաժողովն իրավազոր  է համապատասխան որոշման հիման վրա ժամանակավորապես արգելել սույն հոդվածի 1-ին կետով նախատեսված մեդիածառայությունների սփռումը Վրաստանի տարածքում, եթե նշված մեդիածառայություն մատուցողը բացահայտ և կոպտորեն խախտում է սույն օրենքի 561 և 562 հոդվածների պահանջները, վտանգ է ներկայացնում հանրային առողջապահությանը և այս կետով նախատեսված խախտումը վերջին տարվա ընթացքում առնվազն երկու անգամ կատարել է։   
3. Հանձնաժողովը գրավոր տեղեկացնում է մեդիածառայություն  մատուցողին ենթադրյալ խախտման և այն միջոցառումների մասին, որոնք Հանձնաժողովը նախատեսում է ձեռնարկել սույն հոդվածի 2-րդ կետով նախատեսված խախտումը կրկնելու դեպքում: Հանձնաժողովը պետք է մեդիածառայություն  մատուցողին հնարավորություն ընձեռի Հանձնաժողովի նիստում ներկայացնելու իր կարծիքը ենթադրյալ խախտման վերաբերյալ ինչպես գրավոր, այնպես էլ բանավոր:
4. (Հանվել է՝  30.06.2023 թ., №3448):
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Գլուխ IV3. Տեսանյութերի փոխանակման հարթակի ծառայությունը
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 454. Տեսանյութերի փոխանակման հարթակի ծառայություն մատուցողի պարտականությունները՝ կապված ոչ պատշաճ տեսահոլովակի, ծրագրի և տեսալսողական գովազդային հաղորդակցության  տարածման  հետ
Տեսանյութերի փոխանակման հարթակի ծառայություն մատուցողը պարտավոր է իրականացնել սույն օրենքով նախատեսված միջոցառումներ՝ պաշտպանելու հանրությանը նշված հարթակի միջոցով այնպիսի տեսահոլովակի, ծրագրի կամ տեսալսողական գովազդային հաղորդակցություն տարածելուց․  
ա) որը կարող է վնասել անչափահասի ֆիզիկական, մտավոր կամ բարոյական զարգացմանը,
բ) որը բռնություն կամ ատելություն (ատելության խոսք) է հրահրում անձի կամ անձանց խմբի նկատմամբ՝ սահմանափակ հնարավորության, էթնիկ կամ սոցիալական ծագման, գենդերի, սեռի, գենդերային հատկացման, ազգության, ռասայի, կրոնի կամ համոզմունքի, սեռական կողմնորոշման, մաշկի գույնի, գենետիկական բնութագրերի, լեզվի, քաղաքական կամ այլ հայացքի, ազգային փոքրամասնության անդամության, գույքի, ծննդյան վայրի կամ տարիքի նշանով, բացառությամբ այն դեպքի, երբ դա անհրաժեշտ է  տեսահոլովակի, ծրագրի կամ տեսալսողական գովազդային հաղորդակցության համատեքստի նախատեսմամբ և չկա ատելության խոսք տարածելու դիտավորություն։ Տեսահոլովակը, ծրագիրը կամ տեսալսողական  գովազդային հաղորդակցությունը չի կարող համարվել այս ենթակետով նախատեսված ատելության խոսք պարունակող միայն նրա անարգական կամ քննադատական   ​​բովանդակության պատճառով,
գ) որի տարածումը պարունակում է Վրաստանի Քրեական օրենսգրքով սահմանված հանցագործության նշաններ՝ ահաբեկչության հրապարակային կոչ, նախնական իմացությամբ, անչափահասի պատկեր պարունակող պոռնոգրաֆիկ ստեղծագործության տարածման, ռասայական խտրականության կամ մարդկանց իրավահավասարությունը խախտելու նշաններ։  
2022 թվականի դեկտեմբերի 22-ի Վրաստանի № 2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 455. Տեսանյութերի փոխանակման հարթակի ծառայություն մատուցողի պարտականությունները՝ կապված տեսալսողական գովազդային հաղորդակցության հետ  
1. Տեսանյութերի փոխանակման հարթակի ծառայություն մատուցողը պարտավոր է պահպանել   սույն հոդվածի 3-րդ կետով սահմանված պահանջները՝ կապված այն տեսալսողական գովազդային հաղորդակցության հետ, որի մարկեթինգը, վաճառքը և կազմակերպումը իրականացնում է նա։   
2. Տեսանյութերի փոխանակման հարթակի ծառայություն մատուցողը պարտավոր է իրականացնել սույն օրենքով սահմանված միջոցառումները, որպեսզի պահպանված լինեն սույն հոդվածի 3-րդ մասով սահմանված պահանջները ՝ կապված այն տեսալսողական գովազդային հաղորդակցության հետ, որի  մարկեթինգ, վաճառք և կազմակերպում նա չի իրականացնում։  
3. Տեսալսողական գովազդային հաղորդակցությունը պետք է բավարարի հետևյալ պահանջները.
ա) տեսալսողական գովազդային հաղորդակցությունը պետք է հեշտությամբ ճանաչելի լինի․ գաղտնի տեսալսողական գովազդային հաղորդակցությունն արգելված է,
բ) տեսալսողական գովազդային հաղորդակցություն տեղադրելիս չպետք է օգտագործվի ենթագիտակցության վրա ազդող տեխնիկա,
գ) տեսալսողական գովազդային հաղորդակցությունը.
գ.ա) չպետք է ոտնահարի մարդու արժանապատվությունը,
գ.բ) չպետք է ներառի կամ խրախուսի խտրականություն սեռի, ռասայական կամ էթնիկական ծագման, ազգության, կրոնի կամ համոզմունքի, սահմանափակ հնարավորության, տարիքի կամ սեռական կողմնորոշման նշանով,
գ.գ) չպետք է ներառի այնպիսի վարքագծի խրախուսում, որը  վնաս է հասցնում առողջությանը կամ անվտանգությանը,
գ.դ) չպետք է ներառի այնպիսի վարքագծի խրախուսում, որը  էական վնաս է պատճառում շրջակա միջավայրին,  
դ) արգելվում են ծխախոտի և ծխախոտի այլ արտադրատեսակների, ինչպես նաև էլեկտրոնային սիգարետի և տարաների տեսալսողական գովազդային հաղորդակցության բոլոր ձևերը,
ե) ալկոհոլային խմիչքների տեսալսողական գովազդային հաղորդակցությունը չպետք է կոնկրետ ուղղված լինի անչափահասներին և չպետք է խրախուսի այդպիսի խմիչքների չափից ավելի օգտագործումը,
զ) արգելվում է դեղատոմսով թողարկվող դեղերի և բժշկական սարքերի տեսալսողական գովազդային հաղորդակցությունը,
է) տեսալսողական գովազդային հաղորդակցությունը չպետք է ֆիզիկական, մտավոր կամ բարոյական վնաս պատճառի անչափահասներին, այն չպետք է ուղղակիորեն կոչ անի անչափահասներին գնել ապրանք կամ ծառայություն՝ օգտագործելով նրանց անփորձությունը կամ վստահությունը, չպետք է ուղղակիորեն խրախուսի նրանց, որ  համոզեն իրենց ծնողներին կամ ուրիշներին գնել գովազդվող ապրանքը կամ ծառայությունը, չպետք է օգտագործի անչափահասների հատուկ վերաբերմունքը ծնողների, ուսուցիչների կամ այլ անձանց նկատմամբ, անչափահասներին չպետք է դնի վտանգավոր վիճակի մեջ։ 
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 456. Տեսանյութերի փոխանակման հարթակի ծառայություն մատուցողի պարտավորությունների կատարման միջոցառումները
Տեսանյութերի փոխանակման հարթակի ծառայություն  մատուցողը սույն օրենքով նախատեսված իր պարտավորությունները կատարելու համար պետք է իրականացնի և մշակի հետևյալ միջոցառումներն ու մեխանիզմները.
ա) օգտատերերի գեներացված տեսանյութերի, ծրագրերի և տեսալսողական գովազդային հաղորդակցությունների նկատմամբ սույն օրենքով նախատեսված պահանջների արտացոլում ծառայության մատուցման պայմանների և կանոնների մեջ,  
բ) այնպիսի գործառույթի ստեղծում, որի միջոցով տեսահոլովակներ վերբեռնող օգտատերերը կարողանան նրա հայտարարում, որ տեսահոլովակները պարունակում են տեսալսողական գովազդային հաղորդակցություն այնքանով, որքանով նրանք գիտեն կամ պետք է իմանային այդ մասին,
գ) տեսանյութերի փոխանակման հարթակի օգտատիրոջ  համար թափանցիկ և հարմար մեխանիզմների ստեղծում և գործարկում, որպեսզի օգտատերը կարողանա տեղեկացնել կամ մատնանշել տեսանյութերի փոխանակման հարթակի ծառայության մատակարարին նյութը սույն օրենքի խախտմամբ տեղադրելու մասին, ինչպես նաև գնահատել նշված հարթակում այդ նյութը առկա վարկանշի միջոցով, 
դ) ստեղծել այնպիսի գործող համակարգ, որի միջոցով տեսանյութերի փոխանակման հարթակի ծառայություն մատուցողը կբացատրի տեսանյութերի փոխանակման հարթակի օգտատերերին սույն հոդվածի «գ» ենթակետով նախատեսված ծանուցման և ցուցումների հետևանքները,
ե) տեսանյութերի փոխանակման հարթակի օգտատերերի համար տարիքի ստուգման և ծնողական հսկողության համակարգերի ստեղծում այնպիսի նյութի առնչությամբ, որը կարող է վնասել  անչափահասների ֆիզիկական, մտավոր կամ բարոյական զարգացումը,  
զ) մշակել և գործարկել օգտատերերի բողոքների քննարկման և համապատասխան որոշումներ կայացնելու թափանցիկ, հեշտ օգտագործելի և արդյունավետ ընթացակարգեր,
է) ապահովել մեդիագրագիտության ուղղությամբ  արդյունավետ միջոցառումներ  և գործիքներ և բարձրացնել օգտատերերի շրջանում այդ միջոցների ու գործիքների վերաբերյալ իրազեկվածությունը:
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 457. Տեսանյութերի փոխանակման հարթակի ծառայություն  մատուցողի կողմից իրականացվելիք միջոցառումների համարժեքությունն ու համաչափությունը 
1. Տեսանյութերի փոխանակման հարթակի ծառայություն մատուցողի կողմից սույն օրենքով նախատեսված միջոցառումները պետք է լինեն համարժեք և համաչափ: Միջոցառումների պայմանները և ծավալը որոշվում են հարթակում տեղադրված նյութի բնույթին համապատասխան, նկատի են առնվում   նյութի տեղադրման հետևանքով պատճառված ենթադրյալ վնասը, պաշտպանվելիք անձանց խմբի բնութագրերը, ինչպես նաև տեսանյութերի փոխանակման հարթակի ծառայություն մատուցողների, տեսանյութերի փոխանակման հարթակում  նյութեր ներբեռնող օգտատերերի և հանրության օրինական շահերը:
2. Հանձնաժողովը գնահատում է տեսանյութերի փոխանակման հարթակի ծառայություն մատուցողի կողմից ձեռնարկվող միջոցառումների համարժեքությունը, այդ թվում,   ծառայություն մատուցողի չափի, նրա կողմից առաջարկված ծառայության բնույթի և օգտատերերի թվի նախատեսմամբ։  
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 458. Տեսանյութերի փոխանակման հարթակի ծառայություն մատուցողի կողմից պարտավորությունների կատարման վերահսկողությունը
Տեսանյութերի փոխանակման հարթակի ծառայություն մատուցողի կողմից օրենքով նախատեսված պարտավորությունների կատարումը վերահսկում է Հանձնաժողովը։
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

			Գլուխ V. Համայնքային հեռարձակում
Հոդված 46. Համայնքային հեռարձակման նպատակը
1. Համայնքային հեռարձակումը պետք է.
ա) ծառայի համայնքի շահերին,
բ) ապահովի հեռարձակման գործընթացում իր կողմից սպասարկվող հանրության ներկայացուցիչների մասնակցությունը,
գ) ապահովի համապատասխան սպասարկման գոտում ապրող փոքրամասնությունների կարծիքների լուսաբանումը:
2. Համայնքային ռադիոհեռարձակման համար հաճախականությունների սպեկտրը հատկացնում է Հանձնաժողովը:
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Հոդված 47. (Հանվել է)
2015 թվականի հունիսի 12-ի Վրաստանի №3691 օրենք – կայք, 15.06.2015թ.


Գլուխ VI. Լիցենզիայի/ավտորիզացիայի պայմանները և բովանդակային պահանջները
		2012 թվականի մայիսի 22-ի Վրաստանի №6256 օրենք – կայք, 06.06.2012թ.

Հոդված 48. Լիցենզիայի/ավտորիզացիայի պայմանները
Լիցենզիայի/ավտորիզացիայի պայմանները սահմանվում են Վրաստանի օրենսդրությամբ, ինչպես նաև ավտորիզացիայի և (կամ)  լիցենզիայի դիմումի մեջ ստանձնած պարտավորություններով:
2009 թվականի մարտի 27-ի Վրաստանի №1130 օրենք – ՎՕՏ I, №9, 13.04.2009 թ., հոդվ. 30
2012 թվականի մայիսի 22-ի Վրաստանի №6256 օրենք – կայք, 06.06.2012թ.

	Հոդված 481. Լիցենզիայի փոխանցումը
Լիցենզիան այլ անձի կարող է փոխանցվել միայն Հանձնաժողովի նախնական համաձայնությամբ:
2012 թվականի մայիսի 22-ի Վրաստանի №6256 օրենք – կայք, 06.06.2012թ.

Հոդված 49. Արխիվը
Յուրաքանչյուր ավտորիզացված/լիցենզավորված անձ պարտավոր է ստեղծել արխիվ և առնվազն 1 ամսվա ընթացքում պահպանել իր կողմից հեռարձակված ծրագրերը, տեսանյութերը և տեսալսողական գովազդային հաղորդակցությունները։ Վեճի դեպքում, վեճի հետ կապված ծրագրերը, տեսահոլովակները և տեսալսողական գովազդային հաղորդակցությունները պահպանվում են մինչև վեճն ավարտվելը:
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 50. Վարքականոնը
1. Հանձնաժողովը, հիմնվելով մեդիածառայություն մատուցողների, տեսանյութերի փոխանակման հարթակի ծառայություն  մատուցողների և հանրության ներկայացուցիչների հետ խորհրդակցությունների վրա, հանրային վարչական վարույթի միջոցով ընդունում է մեդիածառայություններ մատուցողների վարքականոն և տեսանյութերի փոխանակման հարթակի ծառայություն  մատուցողների վարքականոն:
2. Սույն հոդվածի 1-ին կետը չի սահմանափակում մեդիածառայություն  մատուցողներին և տեսահոլովակների փոխանակման հարթակի ծառայություն մատուցողներին սեփական նախաձեռնությամբ, համատեղ կամ ինքնուրույն մշակել  վարքականոններ՝ իրենց կողմից գործունեություն իրականացնելիս:
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 51. Եվրոպական արտադրության արտադրանքին նպաստելը   
1. Հեռարձակողը պարտավոր է, որտեղ դա հնարավոր է,   ապահովել, որ հեռուստատեսային ժամանակի (հանած լրատվական ծրագրերի, սպորտային միջոցառումների և խաղերի, գովազդի, հեռատեքստի և հեռավաճառքի) մեծ մասի տրամադրում եվրոպական արտադրության արտադրանքին։ Եվրոպական արտադրության արտադրանքին հատկացված ժամանակի այս մասն օգտագործվում է աստիճանաբար՝ համապատասխան չափանիշների հիման վրա հեռուստադիտողների և ունկնդիրների հանդեպ  հեռարձակողի տեղեկատվական, կրթական, ժամանցային և մշակութային պարտավորությունների նախատեսմամբ:
2. Հեռարձակողն իր հեռուստատեսային ժամանակի առնվազն 10%-ը (հանած լրատվական ծրագրերի, սպորտային միջոցառումների և խաղերի, գովազդի, հեռատեքստի և հեռավաճառքի ժամանակը) կամ փոխատեղմամբ իր ծրագրերի բյուջեի առնվազն 10%-ը պետք է տրամադրի հեռուստահեռարձակողից անկախ պրոդյուսերների կողմից ստեղծված եվրոպական արտադրության արտադրանքին:
3. Սույն հոդվածի 2-րդ կետի համաձայն՝ եվրոպական արտադրության արտադրանքի համար հեռուստաժամանակի բաշխման համաչափությունը պահպանված կլինի, եթե հեռուստաժամանակ հատկացվի այնպիսի  արտադրանքին, որը հեռարձակվում է դրա ստեղծումից հետո 5 տարվա ընթացքում։
4. Սույն հոդվածը տարածվում է միայն ազգային հեռարձակողների վրա:
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3449 օրենք – կայք, 18.07.2023թ.

Հոդված 511. Հեռարձակողի կողմից ֆիլմի տեղադրումը եթերում
1. Ոչ պետական ​​լեզվով նկարահանված ֆիլմը հեռարձակողի եթերում պետք է տեղադրվի   միայն Վրաստանի պետական ​​լեզվով կրկնօրինակված, բացառությամբ սույն հոդվածի 2-րդ կետով սահմանված դեպքի:
2. Հանձնաժողովն իրավազոր է   որոշումով սահմանել   ընդհանուր և մասնագիտացված հեռարձակողների պարտավորություն ամենշաբաթյա  հեռարձակման ցանցում տեղադրել ոչ պետական ​​լեզվով ֆիլմ, որը նկարահանված է (բացառությամբ սերիալների)  առաջնային արտադրության լեզվով (լեզուներով), առանց վրացական պետական ​​լեզվով կրկնօրինակման, Վրաստանի պետական ​​լեզվով ենթագրերով: Հանձնաժողովի որոշմամբ սահմանվում է նաև ընդհանուր և մասնագիտացված հեռարձակողների  սույն հոդվածով նախատեսված պարտավորությունների կատարման կարգը:
2009 թվականի հուլիսի 31-ի Վրաստանի №1555 օրենք – ՎՕՏ I, № 24, 13.08.2009, հոդվ. 135
2010 թվականի փետրվարի 26-ի Վրաստանի №2672 օրենք – ՎՕՏ I, №8, 10.03.2010, հոդվ. 30
2012 թվականի մայիսի 22-ի Վրաստանի №6256 օրենք – կայք, 06.06.2012թ.

Հոդված 512. Սահմանափակ հնարավորություն ունեցող անձանց իրավունքները
1. Տեսալսողական մեդիածառայություն մատուցող  և հեռարձակման տարանցման համար ավտորիզացված անձը պարտավոր են շարունակաբար և աստիճանաբար իրենց ծառայություններն ավելի մատչելի դարձնել սահմանափակ հնարավորություն ունեցող անձանց համար՝ կիրառելով համաչափ միջոցառումներ։ Հանձնաժողովը սահմանում է սահմանափակ հնարավորություն ունեցող անձանց համար մեդիածառայությունների շարունակական և աստիճանաբար աճող հասանելիության չափորոշիչներ:
2. Տեսալսողական մեդիածառայություններ մատուցողը և հեռարձակման տարանցման համար ավտորիզացված անձը 3 տարին մեկ անգամ պետք է  հաշվետվություն  ներկայացնեն Հանձնաժողովին սույն հոդվածի 1-ին կետով նախատեսված միջոցառումների կատարման վերաբերյալ:
3. Տեսալսողական մեդիածառայություն մատուցողը և հեռարձակման տարանցման համար ավտորիզացված անձը կազմում են գործողությունների ծրագիր՝ ապահովելու իրենց ծառայությունների հասանելիությունը սահմանափակ հնարավորություն ունեցող անձանց և այն ներկայացնում են Հանձնաժողով 3 տարին մեկ անգամ:
4. Սպառողների շահերի հանրային պաշտպանի ծառայությանը կից Հանձնաժողովի սահմանած կարգով ստեղծվում է միասնական, հեշտ, հանրությանը հասանելի (այդ թվում, սահմանափակ հնարավորություն ունեցող անձանց համար) առցանց կոնտակտային հարթակ, որի վերաբերյալ կտեղադրվի տեղեկատվություն և որի միջոցով հնարավոր կլինի բողոքներ ստանալ սահմանափակ հնարավորություն ունեցող անձանց տեսալսողական մեդիածառայությունների հասանելիության վերաբերյալ։
5. Տեսալսողական մեդիածառայություններ մատուցողը Հանձնաժողովի կողմից սահմանված կարգով պետք է ապահովի արտակարգ տեղեկությունների, այդ թվում՝ հանրային հաղորդագրությունների և տարերային աղետների իրավիճակների մասին հայտարարությունների տարածում այնպես, որ հասանելի լինի սահմանափակ հնարավորություն ունեցող անձանց համար:
6. Լսողության խանգարումներ ունեցող, խուլ, տեսողական խնդիրներ ունեցող և կույր անձանց համար հարմարեցված (ձայնային նկարագրությամբ, հեռուստատեքստային ծառայությամբ, ենթագրերով և ժեստերի լեզվով) հաղորդումների պատրաստման և տեղադրման կանոնները, այդ թվում, նման ծրագրերի պատրաստման  և տեղադրման հետ կապված  հեռարձակողների, հեռարձակման տարանցման ավտորիզացված անձանց և   ըստ պահանջի տեսալսողական մեդիա ծառայություն մատուցողների իրավունքներն ու պարտականությունները սահմանում է Հանձնաժողովը։  
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 52. Փաստի պատշաճ ճշգրտությունը և պատասխանելու իրավունքը
1. Հեռարձակողը պարտավոր է ձեռնարկել բոլոր միջոցները ծրագրի մեջ ներկայացված (հեռարձակված) փաստի պատշաճ ճշգրտությունն ապահովելու և սխալը ժամանակին շտկելու համար։
2. Շահագրգիռ անձը, որի օրինական շահերը, մասնավորապես, հեղինակությունը և անունը, ոտնահարվել են հեռարձակողի ծրագրում ոչ ճիշտ (սխալ) փաստի ներկայացմամբ (հեռարձակմամբ), ունի պատասխանելու իրավունք սույն հոդվածով սահմանված կարգով:
3. Շահագրգիռ անձն իրավունք ունի նախնական հայտարարություն անելու   (այդ թվում՝ փաստը բերելուց)   օրվանից 10 օրվա ընթացքում համապատասխան հեռարձակողից պահանջել իրեն հնարավորություն ընձեռել համաչափ միջոցներով և ձևով շտկելու կամ հերքելու հեռարձակողի եթերում սկզբնական հայտարարության մեջ բերված ոչ ճիշտ (սխալ) փաստը ՝ սկզբնական հայտարարության տևողությամբ և մոտավորապես այն ժամանակ, երբ արվել է սկզբնական հայտարարությունը։  
4. Հեռարձակողն իրավազոր է մերժել անձին պատասխանելու իրավունքը, եթե.
ա) փաստը շտկելու կամ հերքելու մասին պահանջ չի ներկայացվել նախնական հայտարարություն անելուց  հետո 10 օրվա ընթացքում,
բ) նախնական հայտարարությունը վերաբերում է անձանց անսահման շրջանակի, կամ բողոքաբերը դիմումի մեջ միանշանակ չի նույնականացված, 
գ) փաստի ուղղումը կամ հերքումը ուղղակի կապ չունի սկզբնական հայտարարության հետ, կամ փաստի ուղղման կամ հերքման չափը, ձևը և բովանդակությունը գերազանցում են սկզբնական հայտարարության մեջ նշված փաստը համաչափ միջոցներով և ձևով ուղղելու կամ հերքելու համար անհրաժեշտ շրջանակները, կամ տեղի է ունենում սկսզբնական հայտարարության մեջ արտահայտված կարծիքի և ոչ թե դրանում բերված փաստի ուղղում կամ հերքում,    
դ) փաստի ուղղումը կամ հերքումը կհանգեցնի հեռարձակողին քաղաքացիական պատասխանատվության նշանակման, պարունակում է զրպարտություն, վարչական իրավախախտման կամ հանցագործության նշաններ կամ անպարկեշտություն, 
ե) փաստի ուղղումը կամ հերքումը անհիմն կերպով վերաբերում է երրորդ անձին,
զ) բողոքաբերը չի կարող հիմնավորել իր օրինական շահը։
5. Սույն հոդվածով նախատեսված պատասխանի իրավունքն առկա է միայն հեռարձակողի ծրագրում ոչ ճիշտ (սխալ) փաստի ներկայացման (հեռարձակման) դեպքում և չի տարածվում կարծիքի/տեսակետի հեռարձակման վրա:
6. Պատասխան տալու իրավունքի Հեռարձակողի մերժումը   կարող է բողոքարկվել Հանձնաժողով կամ դատարան:
2012 թվականի մայիսի 22-ի Վրաստանի № 6256 օրենք – կայք, 06.06.2012թ.
2022 թվականի դեկտեմբերի 22-ի Վրաստանի № 2482 օրենք – կայք, 30.12.2022թ.
2023 թվականի հունիսի 30-ի Վրաստանի № 3448 օրենք – կայք, 18.07.2023թ.

Հոդված 521. (Հանվել է)
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի № 3448 օրենք – կայք, 18.07.2023թ.

Հոդված 53. Ժամանակացույցը և դասակարգումը
1. Հեռարձակողները պարտավոր են ամենշաբաթյա կտրվածքով հրապարակել հաջորդ շաբաթվա ծրագրերի ժամանակացույցը՝   ծրագրերի անվանումների և կարճ ծանոթագրության նշմամբ, դասակարգել ծրագրերը, այդ թվում՝ ֆիլմերը՝ նրանց տալով կատեգորիա և համապատասխան նույնացուցիչ նշան։
2. Անչափահասների վրա վնասակար ազդեցություն ունեցող ֆիլմերի՝ կատեգորիաների հատկացման չափանիշները սահմանվում են վարքականոնով։  
2012 թվականի մայիսի 22-ի Վրաստանի № 6256 օրենք – կայք, 06.06.2012թ.

Հոդված 54. Արդարությունը և անաչառությունը
1. Հեռարձակողները պարտավոր են ապահովել փաստերի ճշգրիտ և արդարացի լուսաբանում, փաստի և կարծիքի հստակ տարանջատում և կարծիքի հեղինակի նույնականացում:
2. Հեռարձակողները պարտավոր են լուրերի ծրագրերում ապահովել փաստերի և իրադարձությունների հետ կապված բոլոր ուշագրավ  տարբեր կարծիքների պատշաճ կերպով ներկայացում ՝ առանց որևէ խմբի կամ կարծիքի խտրականության:
2012 թվականի մայիսի 22-ի Վրաստանի № 6256 օրենք – կայք, 06.06.2012թ.

Հոդված 55. Նախընտրական բանավեճերը
1. Ընդհանուր հեռարձակողը պետք է հեռարձակի նախընտրական բանավեճեր իր սպասարկման գոտում  ընտրական քարոզարշավի ընթացքում։
2. Ընդհանուր հեռարձակողն իր սպասարկման գոտում  ընտրական քարոզարշավի ժամանակ, ինչպես նաև Հանրային հեռարձակողը նախընտրական բանավեճերը  պետք է լուսաբանեն առանց խտրականության։  Ինչպես նաև, վերոնշյալ հեռարձակողը պարտավոր է նախընտրական բանավեճերի հրավիրել բոլոր մյուս քաղաքական կուսակցություններին, որոնք վերջին խորհրդարանական ընտրությունների բանավեճերին մասնակցած կուսակցության  նման կամ նրանից ավելի լավ արդյունքներ են ցույց տվել։
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2020 թվականի հուլիսի 2-ի Վրաստանի №6727 օրենք – կայք, 03.07.2020թ.

Հոդված 551. Քաղաքական քննարկում Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի եթերում 
Հանրային հեռարձակողը, Հանրային հեռարձակողի Աջարիայի հեռուստատեսությունը և ռադիոն պարտավոր են ընտրությունների միջև ընկած ժամանակահատվածում ամեն շաբաթ իրենց եթերում  տեղադրել  հաղորդումներ, որոնց նպատակն է երկրում տեղի ունեցող կարևորագույն գործընթացների հետ կապված  քաղաքական քննարկումների անցկացումը, և ոչ խտրական ապահովել այս հաղորդումներում Վրաստանի խորհրդարանում առկա քաղաքական ուժերի (խմբակցությունների), ինչպես նաև այն քաղաքական միավորումների ներկայացուցչությունը,  որոնք ֆինանսավորվում են  Վրաստանի պետական ​​բյուջեից։   
2008 թվականի հոկտեմբերի 31-ի Վրաստանի №437 օրենք – ՎՕՏ I, №31, 12.11.2008թ., հոդվ. 207
2013 թվականի հուլիսի 12-ի Վրաստանի №833 օրենք – կայք, 25.07.2013թ.

Հոդված 552. Ատելության խոսք և ահաբեկչության կոչեր պարունակող ծրագրի և գովազդի տարածման արգելումը 
1. Արգելվում է անպիսի ծրագիր կամ գովազդ հեռարձակել, որը բռնություն կամ ատելություն է հրահրում անձի կամ անձանց խմբի նկատմամբ՝ սահմանափակ հնարավորության, էթնիկ կամ սոցիալական ծագման, գենդերի, սեռի, գենդերային հատկացման, ազգության, ռասայի, կրոնի կամ համոզմունքի, սեռական կողմնորոշման, մաշկի գույնի, գենետիկական հատկանիշների, լեզվի, քաղաքական կամ այլ հայացքի, ազգային փոքրամասնության անդամության, գույքի, ծննդյան վայրի կամ տարիքի նշանով, բացառությամբ այն դեպքի, երբ սա անհրաժեշտ է ծրագրի համատեքստի նախատեսմամբ և գոյություն չունի ատելության խոսքի տարածման դիտավորություն։   Ծրագիրը կամ գովազդը չի կարող համարվել որպես սույն կետով նախատեսված  ատելության խոսք պարունակող միայն նրա վիրավորական կամ քննադատական ​​բովանդակության պատճառով:
2. Արգելվում է այնպիսի ծրագրի կամ գովազդի տարածումը, որը պարունակում է ահաբեկչության կոչ։
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 56. Ծրագրային   սահմանափակումներ
1. Արգելվում է պատերազմի քարոզչության ցանկացած ձև:
2. (Հանվել է՝  22.12.2022 թ., №2482)։
3. (Հանվել է՝   22.12.2022 թ., №2482)։
4. (Հանվել է՝ 19.10.2023 թ., №3597)։
5. (Հանվել է՝   19.10.2023 թ., №3597)։
6. (Հանվել է՝   19.10.2023 թ., №3597)։
7. Հեռարձակման միջոցով տարածված ծրագրերի   համապատասխան տարիքային մակնշման կանոնները և համապատասխան եթերաժամանակի որոշման կանոնները սահմանվում են սույն օրենքով և Հանձնաժողովի ենթաօրենսդրական նորմատիվ ակտով:
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2019 թվականի սեպտեմբերի 20-ի Վրաստանի №5021 օրենք – կայք, 27.09.2019թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.
2023 թվականի հոկտեմբերի 19-ի Վրաստանի №3597 օրենք – կայք, 03.11.2023թ.

Հոդված 561. Անչափահասների պաշտպանությունը վնասակար ազդեցությունից
1. Հեռարձակողը պարտավոր է ապահովել անչափահասների պաշտպանությունը նրանց համար վտանգ պարունակող տեղեկատվությունից։
2. Հեռարձակողին արգելվում է առանց համապատասխան տարիքային մակնշման և եթերաժամանակի սահմանման եթեր հեռարձակել ծրագիր կամ ծրագրի մեջ տեղադրել այնպիսի նյութ, որը կարող է վնաս պատճառել անչափահասի ֆիզիկական, հոգեբանական, մտավոր և հոգևոր զարգացմանը, հոգեկան և ֆիզիկական առողջությանը և սոցիալականացմանը։
3. Արգելվում է պոռնոգրաֆիա պարունակող ծրագրի կամ գովազդ  հեռարձակել, ինչպես նաև անձի/քաղաքացու արժանապատվությունը, հիմնարար իրավունքներն ու ազատությունները ոտնահարող այնպիսի ծրագիրը կամ գովազդը, որն անպարկեշտություն է պարունակում։ Սույն կետով նախատեսված ծրագիրը կամ գովազդը (բացառությամբ մարդու հիմնարար իրավունքներն ու ազատությունները ոտնահարող ծրագրի կամ գովազդի) կարող է տեղադրվել միայն կոդավորված ձևով՝ օգտատիրոջ հետ անհատապես կնքված պայմանագրի հիման վրա։
4. Հեռարձակողը պարտավոր է ծրագրերի կատեգորիաները որոշելու նպատակով կիրառել սույն օրենքի 562 հոդվածով նախատեսված ծրագրերի կատեգորիաների որոշման չափանիշները և ծրագրերը տեղադրել հեռարձակման ցանցում՝ սույն հոդվածով սահմանված ժամանակային սահմանափակումներին համապատասխան:
5. Հեռարձակողը պարտավոր է պլանավորել հեռարձակման ցանցը՝   հետևյալ սահմանափակումների նախատեսմամբ.
ա) մինչև 18 տարեկան անչափահասների համար անպատշաճ ծրագիր չտեղադրել հեռարձակման ցանցում   ժամը 6-ից մինչև ժամը 24-ը, 
բ) մինչև 15 տարեկան անչափահասների համար անպատշաճ ծրագիր չտեղադրել հեռարձակման ցանցում    ժամը 6-ից մինչև ժամը 23-ը,   
գ) մինչև 12 տարեկան անչափահասների համար անպատշաճ ծրագիր չտեղադրել հեռարձակման ցանցում   ժամը 6-ից մինչև ժամը 21-ը,   
դ) մինչև 7 տարեկան անչափահասների համար անպատշաճ ծրագիր չտեղադրել հեռարձակման ցանցում  ժամը 6-ից մինչև ժամը 21-ը։     
 6. Չնայած սույն հոդվածի 5-րդ կետով նախատեսված պարտավորությանը, եթե առկա է հանրային մեծ հետաքրքրություն, նման ծրագիրը հեռարձակման ցանցում կարող է տեղադրվել միայն համապատասխան և հստակ նախազգուշացմամբ, որ այն պարունակում է համապատասխան տարիքի անչափահասների համար ոչ պատշաճ նյութ: Նախազգուշացումը ներառում է հատուկ տեսողական մակնշում նյութի փոխանցման ժամանակ շարունակաբար, ինչպես նաև նախապես տեքստային և բանավոր նախազգուշացում՝ նյութի հաղորդումից առաջ։
7. Վճարովի հեռարձակման ալիքն իրավազոր է  անչափահասների համար ոչ պատշաճ ծրագիր ցանցում տեղադրել  օրվա ցանկացած հատվածում, եթե գործում է  պարտադիր PIN-կոդով պաշտպանված համակարգ կամ արգելափակման այլ համակարգ, որն ապահովում է տվյալ ծրագրի հասանելիություն միայն իրավազոր չափահաս բաժանորդի համար։   
8. Սույն հոդվածով սահմանված պահանջների խախտումն առաջացնում է սույն օրենքով սահմանված պատասխանատվության նշանակում:
2019 թվականի սեպտեմբերի 20-ի Վրաստանի №5021 օրենք – կայք, 27.09.2019թ.
2020 թվականի մայիսի 21-ի Վրաստանի №5921 օրենք – կայք, 25.05.2020թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.
2023 թվականի հոկտեմբերի 19-ի Վրաստանի №3597 օրենք – կայք, 03.11.2023թ.

Հոդված 562. Ծրագրերի կատեգորիաների որոշման չափանիշները
1. Ծրագիրը (անոնսը) համարվում է ոչ պատշաճ մինչև 18 տարեկան անչափահասների համար, եթե այն պարունակում է.
ա) սեռական ակտի, սեռական տեսարանի կամ սեռական բռնության տեսարանի գրաֆիկական պատկեր,  
բ) այնպիսի սեռական հարաբերություն պատկերող տեսարան,  որին մասնակցում է անչափահասը կամ որը կատարվում է այլասերված կերպով,
գ) անպարկեշտ գործողություն և (կամ)  բռնի կամ վտանգավոր գործողություն, որը հեշտ է ընդօրինակել անչափահասներին,
դ) բռնություն պատկերող տեսարան մոտիկից (բացառությամբ ճանաչողական-կրթական, պատմական, ֆանտաստիկ կամ կատակերգական ժանրի ծրագրերի),
ե) թմրամիջոցների օգտագործման տեսարան, դրա պատրաստման կամ օգտագործման եղանակի բացատրություն  և դրա օգտագործման արդարացում կամ հավանություն, 
զ) ծխախոտի կամ ալկոհոլի օգտագործման արդարացում կամ հավանություն, 
է) թմրամիջոցի, ներարկման սարքի,   թմրամիջոցի պատրաստման տեխնոլոգիայի կամ օգտագործման գործընթացի բացատրություն,
ը) տեսարան, որը   ինքնախեղման  կամ ինքնասպանության քարոզչություն է անում, նկարագրում է ինքնասպանության գործընթաց կամ միջոց,
թ) տեսարան, որտեղ պատկերված է հեշտ հասանելի կենցաղային գործիքի օգտագործում (դանակ, կացին  և այլն)՝ վնաս պատճառելու կամ սպանության  համար,
ժ) պարունակում է մոլախաղը պատկերող տեսարան, դրա մասսայականացմանը նպաստող տեղեկատվություն և անում է   մոլախաղերի մասնակցության քարոզչություն՝ ստեղծելով հեշտ շահում  ստանալու տպավորություն,
ժա) տեղեկատվություն, որը դրական է գնահատում հանցավոր արարքը կամ իդեալականացնում է հանցագործին,
ժբ) օկուլտիզմ կամ նմանատիպ երևույթներ պատկերող նյութ։
2. Ծրագիրը (անոնսը) համարվում է ոչ պատշաճ մինչև 15 տարեկան անչափահասների համար, եթե այն պարունակում է.
ա) սույն հոդվածի 1-ին կետով սահմանված տեսարան կամ պատմություն,
բ) մերկություն  սեռական համատեքստում, սեռական տեսարան կամ դրա գրաֆիկական պատկեր,
գ) վիրավորական բառապաշար, բացառությամբ այն դեպքերի, երբ դա արդարացված է համատեքստով,
դ) թմրամիջոցների կամ դրանց օգտագործման հետ կապված տերմինաբանություն։
3. Ծրագիրը (անոնսը) համարվում է ոչ պատշաճ մինչև 12 տարեկան անչափահասների համար, եթե այն պարունակում է.
ա) սույն հոդվածի 2-րդ կետով սահմանված տեսարան կամ սյուժե,
բ) վիրավորական բառապաշար։
4. Մինչև 7 տարեկան անչափահասների համար ոչ պատշաճ է համարվում ծրագիրը (անոնսը), որը  պարունակում է սույն հոդվածի 3-րդ կետով սահմանված տեսարան կամ սյուժե,    ինչպես նաև գեղարվեստական, վավերագրական կամ անիմացիոն ֆիլմը, որը պարունակում է   այս տարիքային խմբի վրա ուժեղ էմոցիոնալ (բացասական) ազդեցություն ունեցող տեսարան կամ սյուժե։   
2019 թվականի սեպտեմբերի 20-ի Վրաստանի №5021 օրենք – կայք, 27.09.2019թ.
2020 թվականի մայիսի 21-ի Վրաստանի №5921 օրենք – կայք, 25.05.2020թ.

Հոդված 563. Անչափահասի անձնական տվյալները կոմերցիոն նպատակներով օգտագործելու արգելքը
Արգելվում է մեդիածառայություն  և տեսանյութերի փոխանակման հարթակի ծառայություն  մատուցողների կողմից  հավաքագրված  կամ նրանց կողմից այլ կերպ գեներացված    անչափահասների անձնական տվյալները  մշակել  կոմերցիոն նպատակներով, այդ թվում,  ուղղակի մարքեթինգի, հավաքագրված տեղեկատվության հիման վրա անչափահասի պրոֆիլի ստեղծման, վարքագծին միտված գովազդային առաջարկության նպատակով։  
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 57. Ենթագիտակցության վրա ազդելու անթույլատրելիությունը
Մեդիածառայություն  մատուցողին արգելվում է հեռարձակել ծրագիր կամ գովազդ, որը կարող է տեխնիկական տեսողական կամ լսողական խմբագրման միջոցով կարճ ժամանակահատվածում տեղեկատվություն փոխանցել կամ ունկնդրի  և հեռուստադիտողի ենթագիտակցության վրա ներգործությամբ ազդել նրանց մտքերի վրա այնպես, որ նրանք այդ ներգործությունը կամ ազդեցությունն ամբողջությամբ կամ մասնակի գիտակցած չլինեն։  
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 58. Գլխավոր իրադարձություն
1. Հանձնաժողովը հասարակական կարծիքի ուսումնասիրության հիման վրա հանրային վարչական վարույթի կարգով 3 տարին մեկ որոշում և հրապարակում է գլխավոր իրադարձությունների ցանկը։  
2. Գլխավոր իրադարձությունների Վրաստանի պետական ​​լեզվով (լեզուներով) բացառիկ հեռարձակում  կարող են իրականացնել միայն սույն օրենքի համաձայն լիցենզավորված/ ավտորիզացված հեռարձակողները:
3. Թույլ չի տրվում գլխավոր իրադարձությունների բացառիկ հեռարձակում, բացառությամբ սպորտային ռեպորտաժների, միջազգային փառատոների և մրցումների: Այս դեպքերում գլխավոր իրադարձությունների բացառիկ հեռարձակումն իրականացնում է եթերային հեռարձակողը,   որի հեռարձակման ցանցն անվճար հասանելի է Վրաստանի բնակչության առնվազն 90%-ին։
4. Հեռուստահեռարձակողները, որոնք հեռարձակում են գլխավոր իրադարձություն՝ կարճ լրատվական ծրագրերում լուսաբանելու նպատակով, պարտավոր են արդար, ողջամիտ և ոչ խտրական պայմաններով ապահովել այլ հեռարձակողների թույլտվություն՝ հեռարձակելու գլխավոր  միջոցառումը: Գլխավոր իրադարձության հեռարձակման թույլտվության պայմանները թույլտվություն հայցողին պետք է  ժամանակին տեղեկացվեն այնպես, որ նա բավարար ժամանակ ունենա  գլխավոր  միջոցառումը հեռարձակելու համար։  
5. Եթե հեռուստահեռարձակողն ունի գլխավոր իրադարձություն լուսաբանելու բացառիկ իրավունք, ապա այդ իրադարձությունները լրատվական հաղորդումներում լուսաբանելու թույլտվությունը պետք է ձեռք բերվի սույն հոդվածի 4-րդ կետի համաձայն:
6. Սույն հոդվածի 4-րդ կետի համաձայն գլխավոր միջոցառման հեռարձակման թույլտվությունն ապահովելու համար հեռուստահեռարձակողներին պետք է հնարավորություն տրվի  ազատորեն ընտրել կարճ հատվածներ հեռուստահեռարձակողի տրամադրած ազդանշանից ՝ առնվազն նշելով դրանց տեղեկատվական աղբյուրները, բացառությամբ այն դեպքերի, երբ դա գործնականում անհնար է:
7. Կարճ հատվածները պետք է օգտագործվեն միայն լրատվական թողարկման նպատակով: Ըստ պահանջի տեսալսողական մեդիածառայության  շրջանակներում կարճ հատվածներ կարող են օգտագործվել միայն այն դեպքում, եթե նույն ծրագիրը  ըստ պահանջի տեսալսողական մեդիածառայություն մատուցող հեռարձակողի կողմից առաջարկված է ձայնագրության տեսքով:
8. Հեռուստահեռարձակողի կողմից տրամադրվող ազդանշանից կարճ հատվածների տևողությունը չպետք է գերազանցի 90 վայրկյանը: Հեռուստահեռարձակողն իրավունք ունի փոխհատուցում պահանջել կարճ հատվածի օգտագործման համար։ Այս դեպքում փոխհատուցման չափը չպետք է գերազանցի թույլտվության  ապահովումից ուղղակիորեն ծագած լրացուցիչ ծախսերի չափը:
2012 թվականի մայիսի 22-ի Վրաստանի №6256 օրենք - կայք, 06.06.2012թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 59. Լրատվական և հասարակական-քաղաքական ծրագրերը
Հանրային հեռարձակողը, Հանրային հեռարձակողի Աջարիայի հեռուստատեսությունը և ռադիոն, ինչպես նաև ընդհանուր հեռարձակողը պարտավոր են   լավագույն ժամանակ հեռարձակել լրատվական և հասարակական-քաղաքական հաղորդումներ և ապահովել լսարանի ժամանակին իրազեկում  իրենց սպասարկման գոտում  Վրաստանում և աշխարհում ընթացիկ իրադարձությունների մասին:
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Հոդված 591. Խախտմանն արձագանքելը
1. Սույն օրենքի 52-րդ, 54-րդ, 56-րդ և 59-րդ հոդվածներով նախատեսված նորմերի, ինչպես նաև վարքականոնով սահմանված էթիկայի նորմերի և մասնագիտական ​​ չափորոշիչների խախտումներին   արձագանք կարող է տեղի ունենալ  միայն սույն օրենքի 14-րդ հոդվածով սահմանված հեռարձակողի ինքնակարգավորման մեխանիզմի շրջանակներում:
2. Սույն օրենքի 52-րդ, 54-րդ, 56-րդ և 59-րդ հոդվածներով նախատեսված նորմերի, վարքականոնով սահմանված էթիկայի նորմերի և մասնագիտական ​​չափորոշիչների մեկնաբանման հետ կապված հարցերի,   ինչպես նաև սույն օրենքի 14-րդ հոդվածով սահմանված հեռարձակողի ինքնակարգավորման մեխանիզմի շրջանակներում ընդունված որոշումները  դատարան, Հանձնաժողով կամ վարչական մարմին բողոքարկելն անթույլատրելի է, բացառությամբ սույն օրենքի 14-րդ հոդվածով նախատեսված  դեպքերի: 
3. Հանձնաժողովը սույն օրենքի 561 կամ 562 հոդվածներով սահմանված պահանջների խախտումներին արձագանքում է նույն օրենքի IX գլխով սահմանված ընթացակարգերի պահպանմամբ:
4. Սույն օրենքի 552 հոդվածի պահանջների խախտմամբ մարդու իրավունքների ոտնահարման դեպքում Հանձնաժողովն իրավազոր է  համապատասխանաբար արձագանքել սույն օրենքի IX գլխով սահմանված կարգով։   
2006 թվականի դեկտեմբերի 29-ի Վրաստանի №4319 օրենք – ՎՕՏ I, №2, 04.01.2007, հոդվ․ 37
Վրաստանի Սահմանադրական դատարանի 2009 թվականի նոյեմբերի 10-ի Որոշում №1/3/421,422 – ՎՕՏ IV, №82, 17.11.2009թ., էջ 1
2019 թվականի սեպտեմբերի 20-ի Վրաստանի №5021 օրենք – կայք, 27.09.2019թ.
2020 թվականի մայիսի 21-ի Վրաստանի №5921 օրենք – կայք, 25.05.2020թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.
2023 թվականի հոկտեմբերի 19-ի Վրաստանի №3597 օրենք – կայք, 03.11.2023թ.

Հոդված 592. «Ընտանեկան արժեքների և անչափահասի պաշտպանության մասին» Վրաստանի օրենքով սահմանված պահանջների պահպանումը 
Հեռարձակողը պարտավոր է իր եթերով չտարածել այնպիսի տեղեկատվություն, որն ուղղված է մարդուն ոչ մի  կենսաբանական սեռի չհատկացնելու և (կամ) նրա կենսաբանական սեռից տարբեր սեռի  հատկացնելու,  նույն կենսաբանական սեռի ներկայացուցիչների միջև սեռական կողմնորոշման նշանով արտահայտված կապի կամ  ինցեստի մասսայականացմանը։     Այս արգելքը հեռարձակողի եթերում ստեղծագործական աշխատանքի տեղադրման նկատմամբ   նկատի ունի միայն   միևնույն կենսաբանական սեռի ներկայացուցիչների միջև սեռական   կողմնորոշման նշանով արտահայտված   ինտիմ հարաբերություն  կամ ինցեստ պատկերող տեսարանը հեռարձակողի եթերով տարածման անթույլատրելիությանը։   Սույն հոդվածի նպատակներով   «մասսայականացում» տերմինը սահմանվում է «Ընտանեկան արժեքների և անչափահասի պաշտպանության մասին» Վրաստանի օրենքի համաձայն։ Սույն հոդվածով սահմանված արգելքը խախտելը   հեռարձակողին չի վերագրվի, եթե նա համապատասխան տեղեկատվության տարածման նկատմամբ փաստացի վերահսկողություն չէր իրականացնում։
2024 թվականի սեպտեմբերի 17-ի Վրաստանի №4448 օրենք – կայք, 03.10.2024թ.

		Գլուխ VII. Ավտորիզացված անձի/լիցենզավորված անձի  սեփականությունը
		2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 60. Հեռարձակողի սեփականության կենտրոնացման արգելքը
1. Անձն իրավունք ունի յուրաքանչյուր սպասարկման գոտում ինքնուրույն կամ իր հետ փոխկապակցված անձի հետ ունենալ ոչ ավելի, քան 1 ընդհանուր եթերային հեռուստաալիք և 1 ընդհանուր եթերային ռադիոալիք:
2. «Էլեկտրոնային հաղորդակցության մասին» Վրաստանի օրենքով նախատեսված թվային վերգետնյա  հեռուստացանց ապահովելու համար ռադիոհաճախականության սպեկտրից օգտվելու համար լիցենզավորված անձն իրավազոր է իր ցանցով անցկացնել մեկ անձի կամ նրա հետ փոխկապակցված անձի տիրապետման մեջ եղած ոչ ավելի, քան   5 հեռուստահեռարձակողի։  
2015 թվականի հունիսի 12-ի Վրաստանի №3691 օրենք – կայք, 15.06.2015թ.

Հոդված 61. Ավտորիզացված անձի/ լիցենզավորված անձի սեփականության թափանցիկությունը
1. Ավտորիզացված անձը/ լիցենզավորված անձը պարտավոր է ամեն տարի  հրապարակել և Հանձնաժողով ներկայացնել հետևյալ տեղեկությունները.
ա) համապատասխանության հայտարարագիր, 
բ) մեդիածառայության և տեսանյութերի փոխանակման հարթակի ծառայության ավտորիզացման մասին,
գ) մեդիածառայություն մատուցող  և տեսանյութերի փոխանակման հարթակի ծառայություն մատուցող սուբյեկտներում բաժնեմասի կամ բաժնետոմսերի տիրապետման մասին,
դ) պարբերական տպագիր հրատարակության տիրապետման մասին,
ե) պարբերական տպագիր հրապարակման մեջ բաժնեմասի կամ բաժնետոմսերի տիրապետման մասին,
զ) լրատվական գործակալության տիրապետման մասին,
է) լրատվական գործակալությունում բաժնեմասի կամ բաժնետոմսերի տիրապետման մասին,
ը)   այլ ձեռնարկության կամ այլ ձեռնարկության մեջ բաժնեմասի կամ բաժնետոմսերի  5%-ի կամ 5%-ից ավելիի տիրապետման մասին,
2. Ավտորիզացված անձը/լիցենզավորված անձը սույն հոդվածի 1-ին կետով նախատեսված   տեղեկատվությունը Հանձնաժողով է ներկայացնում ոչ ուշ, քան մինչև հաջորդ տարվա փետրվարի 1-ը:
3. Ավտորիզացված անձը/լիցենզավորված անձը պարտավոր է նաև տեղեկատվություն հրապարակել և ներկայացնել Հանձնաժողով, եթե նրա բաժնեմասի կամ բաժնետոմսերի տիրապետողը,  հիմնադիրը, այլ անդամ, ղեկավարը, նվիրատուն կամ նրանց ընտանիքի անդամը միաժամանակ տիրապետում է.
ա) մեդիածառայության և տեսանյութերի փոխանակման հարթակի ծառայության ոլորտներում այլ ավտորիզացված անձի բաժնեմասի կամ բաժնետոմսերի,
բ) բաժնեմասի կամ բաժնետոմսի պարբերական հրատարակության մեջ,
գ) բաժնեմասի  կամ բաժնետոմսի լրատվական գործակալությունում:
4. Ավտորիզացված անձը/ լիցենզավորված անձը իր կայքում հրապարակում է համապատասխանության հայտարարագիրը:
2011 թվականի ապրիլի 8-ի Վրաստանի №4525 օրենք – կայք, 02.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 62. Ավտորիզացված անձի/ լիցենզավորված անձի սեփականության  փոփոխությունը
1. Իր բաժնեմասի տիրապետողների և բաժնետերերի, ղեկավար մարմինների անդամների և պաշտոնատար անձանց փոփոխության դեպքում ավտորիզացված անձը/ լիցենզավորված անձը պարտավոր է համապատասխան փոփոխությունից հետո 10-օրյա ժամկետում Հանձնաժողով ներկայացնել համապատասխանության մասին հայտարարագիր: Նա պարտավոր է նաև հրապարակել այս տեղեկատվությունը իր կայքում։
2. Հանձնաժողովը զանգվածային լրատվության միջոցներում բազմակարծությունը խթանելու միջոցառումների մասին  Վրաստանի համար իրավական ուժ ունեցող միջազգային իրավական նորմերով և Վրաստանի օրենսդրությամբ նախատեսված  միջոցներ է ձեռնարկում  փոփոխության արդյունքում ավտորիզացված անձի/ լիցենզավորված անձի   սեփականության արգելված  կենտրոնացման առաջացումից խուսափելու համար։  
2011 թվականի ապրիլի 8-ի Վրաստանի №4525 օրենք – կայք, 02.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

		Գլուխ VIII. Գովազդը, հեռավաճառքը, հովանավորությունը
Հոդված 63. Ընդհանուր դրույթներ
1. Գովազդի հետ կապված կիրառվում են «Գովազդի մասին» Վրաստանի օրենքով սահմանված կանոնները, եթե այլ բան նախատեսված չէ սույն օրենքով:
2. Արգելվում է անպատշաճ, անբարեխիղճ, անվստահելի, ոչ էթիկական և ակնհայտ կեղծ գովազդի կամ հեռավաճառքի տեղադրումը:
21. Արգելվում է ծխախոտի արտադրանքի, ծխախոտի պարագաների և (կամ)  ծխախոտի օգտագործման համար նախատեսված սարքի գովազդ:
22. Արգելվում է մոլախաղերի, տոտալիզատոր, լոտո, բինգո, մոլախաղեր կազմակերպողի, տոտալիզատորի կազմակերպչի, լոտոյի կազմակերպչի և բինգոյի կազմակերպչի վերաբերյալ գովազդը, հովանավորության հայտարարությունը և արտադրանքի (ապրանքի/ծառայության) տեղադրումը ծրագրում։ 
23. Տեսալսողական գովազդային հաղորդակցությունը պետք է հեշտությամբ ճանաչելի լինի: Գաղտնի տեսալսողական գովազդային հաղորդակցությունն արգելված է։
24. Գովազդում արգելվում է պատերազմի քարոզչության ցանկացած ձև:
25. Արգելվում է մարդու արժանապատվությունը ոտնահարող, սահմանափակ հնարավորության, էթնիկական ծագման, սեռի, ազգության, ռասայի, կրոնի կամ համոզմունքի, սեռական կողմնորոշման կամ տարիքի նշանով խտրականությունը և (կամ)  նման խտրականության խրախուսումը։
26. Պոռնոգրաֆիա պարունակող գովազդը կարող է տեղադրվել միայն կոդավորված ձևով` սպառողի հետ կնքված անհատական ​​պայմանագրի հիման վրա:
27. Արգելվում է շրջակա միջավայրին էական վնաս պատճառող վարքագիծ խրախուսող գովազդի տեղադրումը:
28. Արգելվում է այնպիսի գովազդի տեղադրումը, որը խրախուսում է  առողջության  և անվտանգությանը համար վտանգավոր վարքը։
[29. Արգելվում է մարդու օրգանի, հյուսվածքի և բջջի անհրաժեշտության և հասանելիության, մարդու օրգանի դոնացիայի, ինչպես նաև մարդու օրգանի փոխպատվաստում կատարող բժշկական հաստատության և առողջապահական անձնակազմի գովազդը, բացառությամբ «Մարդու օրգանների փոխպատվաստման մասին» Վրաստանի օրենքի 6-րդ հոդվածի 1-ին և 2-րդ կետերով  նաև «Մարդու հյուսվածքների և բջիջների օգտագործման մասին»    Վրաստանի օրենքի 8-րդ հոդվածի 3-րդ կետով նախատեսված համապատասխան միջոցառումների, որոնք կարող են իրականացվել նաև սոցիալական գովազդի միջոցով։  (Ուժի մեջ   մտնի 2026 թվականի սեպտեմբերի 1-ից)]  
210. Արգելվում է գովազդի, հեռավաճառքի կամ հովանավորչական հայտարարության տեղադրումը կամ ծրագրում այնպիսի արտադրանքի (ապրանքների/ծառայությունների) տեղադրումը, որն ուղղված է խթանելու անձի ոչ մի կենսաբանական սեռի և (կամ)  նրանց կենսաբանական սեռից տարբեր սեռի պատկանելը, նույն կենսաբանական սեռի ներկայացուցիչների միջև սեռական կողմնորոշման նշանով արահայտված հարաբերության կամ ինցետի «մասսայականացումը»: Սույն կետի նպատակներով «մասսայականացում» տերմինը սահմանվում է «Ընտանեկան արժեքների և անչափահասների պաշտպանության մասին» Վրաստանի օրենքի համաձայն:
3. Մեդիածառայություն մատուցողը պատասխանատվություն չի կրում նախընտրական և սոցիալական գովազդի բովանդակության համար։ Նախընտրական և սոցիալական գովազդի բովանդակության համար պատասխանատվության է կրում համապատասխան գովազդի պատվիրատուն՝ Վրաստանի օրենսդրությամբ սահմանված կարգով։
4. Գովազդը և հեռավաճառքը պետք է նույնականացվեն և հստակ տարանջատվեն ծրագրից: Գովազդը և հեռավաճառքը պետք է հստակորեն առանձնացված լինեն այլ մասերից օպտիկական, ձայնային և (կամ)  տարածական մասերով:
5. Արգելվում է լրատվական, հասարակական-քաղաքական կամ նախընտրական բանավեճերի ծրագիրը վարողի կամ լրագրողի ցանկացած ձևով մասնակցությունը գովազդին կամ հեռավաճառքին:
6. Երեխաներին ուղղված կամ երեխաների մասնակցությամբ գովազդը չպետք է վնասի նրանց շահերը:
7. Հեռավաճառքը չի կարող ուղղված լինել անչափահասներին։
71. «Գովազդի մասին» Վրաստանի օրենքի 8-րդ հոդվածով նախատեսված պահանջները տարածվում են ալկոհոլային խմիչքների հետավաճառքի վրա: «Գովազդի մասին» Վրաստանի օրենքի 9-րդ հոդվածով սահմանված պահանջները տարածվում են դեղագործական արտադրանքի հեռավաճառքի վրա։
8. Արգելվում է Հանրային հեռարձակողի, Հանրային հեռարձակողի Աջարիայի հեռուստատեսության և ռադիոյի ալիքներում հեռավաճառքի տեղադրումը, իսկ հովանավորչական և առևտրային գովազդը թույլատրվում է միայն սույն օրենքի 64-րդ հոդվածով նախատեսված բացառիկ դեպքերում:
81. Արգելվում է համալսարանական հեռարձակում իրականացնող հեռարձակողի կողմից հեռավաճառքի   տեղադրումը:
9. (Հանվել է՝ 19.02.2015 թ., № 3088)։
10. Հեռարձակողի ալիքում, բացառությամբ մասնագիտացված գովազդային և (կամ) հեռավաճառքի ալիքի, գովազդ կամ հեռավաճառք կարող է տեղադրվել  ծրագրերի միջև: Սույն օրենքով սահմանված կարգով գովազդ կարող է տեղադրվել նաև ծրագրում, բայց այնպես, որ պահպանվի ծրագրի արժեքավորությունը։
11. Արգելվում է գովազդով կամ հեռավաճառքով ընդհատել հետևյալ միջոցառումների և ծրագրերի հեռարձակումը.
ա) պետական ​​պաշտոնական միջոցառումը, բարձրաստիճան պետական-քաղաքական պաշտոնյայի պաշտոնական ելույթը,
բ) կրոնական արարողությունը,
գ) ծրագիրը, այդ թվում հասարակական-քաղաքական, կրոնական, նախընտրական բանավեճի ծրագիրը կամ վավերագրական ֆիլմը, որի տևողությունը 15 րոպեից պակաս է։
12. Բնական դադարներից բաղկացած սպորտային կամ գեղարվեստական ​​ներկայացման մեջ և նման կերպ անցկացված միջոցառմանը նվիրված ծրագրում գովազդ կամ հեռավաճառք կարող է տեղադրվել միայն բնական դադարի ընթացքում:
13. Լրատվական ծրագիրը կարող է ընդհատվել գովազդի կամ հեռավաճառքի միջոցով ոչ ավելի, քան 30 րոպեն մեկ անգամ:
14. Մանկական հաղորդումը, որի տևողությունը 30 րոպեից պակաս է, չի կարող ընդհատվել գովազդով, իսկ մանկական ծրագիրը, որի տևողությունը 30 րոպեից ավելի է, գովազդով կարող է ընդհատվել 30 րոպեն մեկ անգամ:   Թույլ չի տրվում մանկական հաղորդումն ընդհատել հեռավաճառքով:
15. Գեղարվեստական ​​ֆիլմը կամ հեռուստատեսային ֆիլմը  կամ ֆիլմի(բացառությամբ  սերիալի և վավերագրական ֆիլմի)  սերիան, որի  տևողությունը 30 րոպեից ավելի է,  գովազդով կամ հեռավաճառքով   կարող է ընդհատվել ոչ ավելի, քան 30 րոպեն մեկ անգամ:
16. Ծածկույթի տեսքով (այդ թվում՝ «շարժվող տող» օգտագործելով) գովազդելիս չեն կիրառվում սույն հոդվածով սահմանված, ժամանակի հետ կապված սահմանափակումները։ Ծածկույթի չափը չպետք է գերազանցի կադրի մակերեսի 10%-ը:
17. Լրատվական ծառայություններ մատուցող անձին արգելվում է լրատվական ծրագրում տեղադրել որևէ ապրանքի կամ ծառայության գովազդ:
2011 թվականի ապրիլի 19-ի Վրաստանի №4546 օրենք – կայք, 05.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի փետրվարի 19-ի Վրաստանի №3088 օրենք – կայք, 12.03.2015թ.
2017 թվականի մայիսի 17-ի Վրաստանի №863 օրենք – կայք, 30.05.2017թ.
2019 թվականի մայիսի 3-ի Վրաստանի №4547 օրենք – կայք, 10.05.2019թ.
2021 թվականի դեկտեմբերի 22-ի Վրաստանի №1189 օրենք – կայք, 28.12.2021թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.
2023 թվականի նոյեմբերի 1-ի Վրաստանի №3618 օրենք – կայք, 22.11.2023թ.
2024 թվականի սեպտեմբերի 17-ի Վրաստանի №4448 օրենք – կայք, 03.10.2024թ.
2024 թվականի դեկտեմբերի 13-ի Վրաստանի №126 օրենք – կայք, 30.12.2024թ.

Հոդված 64. Առևտրային գովազդի և հեռաշոփինգի տեղադրման առանձնահատկությունները
1. Հանրային հեռարձակողի, Հանրային հեռարձակողի Աջարիայի հեռուստատեսության և ռադիոյի ալիքներով առևտրային գովազդ չի կարող տեղադրվել ոչ աշխատանքային օրերին, ինչպես նաև լավագույն ժամանակ՝ այլ օրերին, բացառությամբ սպորտային ռեպորտաժի, միջազգային փառատոնի և մրցույթի շրջանակներում,  մրցութային ծրագրի սկզբում, բնական դադարի  և ավարտի ժամանակ: Սպորտային ռեպորտաժի, միջազգային փառատոնի և մրցույթի շրջանակներում,  մրցութային ծրագրի սկզբում, բնական դադարի  և ավարտի ժամանակ առևտրային գովազդ տեղադրելու դեպքում առևտրային գովազդի ծավալն օր ու գիշերվա ընթացքում  չպետք է գերազանցի 60 րոպեն,    յուրաքանչյուր ժամում 12 րոպեն (20%), իսկ մնացած բոլոր դեպքերում կոմերցիոն գովազդի ծավալը չպետք է գերազանցի ժամում 3 րոպեն (5%-ը):
11. Հանրային հեռարձակողի, Հանրային հեռարձակողի Աջարիայի հեռուստատեսության և   ռադիոյի ալիքներով թույլատրվում է միայն սպորտային ռեպորտաժի, միջազգային փառատոնի/ մրցույթի, ժամանցային հաղորդման և  սերիալի հովանավորություն:
2. Հեռարձակողի ալիքում, բացառությամբ մասնագիտացված գովազդի և (կամ) հեռավաճառքի ալիքի, առևտրային գովազդը  և (կամ)  հեռաշոփինգը (Teleshopping Spot) գովազդային դադարներում  պետք է այնպես տեղադրվեն, որ դրանց ծավալը ժամը 6-ից մինչև ժամը 18-ն ընկած ժամանակահատվածում չգերազանցի այս ժամանակահատվածի 20%-ը և ժամը 18-ից մինչև ժամը 24-ն ընկած ժամանակահատվածում  այս ժամանակահատվածի 20%-ը:   Այս սահմանափակումը չի տարածվում հեռարձակողի կողմից սեփական  և (կամ)  անկախ ծրագրերի հետ կապված արված  հայտարարության վրա, այս ծրագրից բխող և նրա հետ ուղղակիորեն կապված արտադրանքի վրա, հովանավորության հայտարարության  և     ծրագրում արտադրանքի   (ապրանքի/ծառայության) տեղադրման վրա, փոխկապակցված հեռարձակողների ծրագրերի և տեսալսողական մեդիածառայությունների հետ կապված և չեզոք շրջանակների վրա, որոնք տեղադրվում են ծրագրերի և գովազդի կամ հեռավաճառքի ընդհատումների միջև և անհատական գովազդային ընդհատումների միջև։   
3. Հեռարձակողի ալիքում, բացառությամբ մասնագիտացված գովազդի և (կամ) հեռավաճառքի ալիքի, հեռարձակման ծրագրի տեսքով փոխանցված հեռառևտրին (Teleshopping Window) տրմադրվում է շարունակաբար   առնվազն 15 րոպե։ Հեռավաճառքը (Teleshopping Window)   պետք է նույնականացվի և հստակ տարանջատվի այլ ծրագրերից:
31. Հեռարձակողի ալիքում, բացառությամբ բնական դադարներից բաղկացած սպորտային միջոցառումների հեռարձակման, առանձին առևտրային գովազդի և հեռավաճառքի տեղադրում  թույլ չի  տրվում:
4. (Հանվել է՝19.02.2015 թ., №3088)։
5. (Հանվել է՝ 19.02.2015 թ., №3088)։
6. (Հանվել է՝ 19.02.2015 թ., №3088)։
7. (Հանվել է՝ 19.02.2015 թ., №3088)։
8. (Հանվել է՝19.02.2015 թ., №3088)։
9. (Հանվել է՝ 19.02.2015 թ., №3088)։
10. (Հանվել է՝19.02.2015 թ., №3088)։
11. (Հանվել է՝19.02.2015 թ., №3088)։
12. (Հանվել է՝19.02.2015 թ., №3088)։
2007 թվականի մարտի 2-ի Վրաստանի №4416 օրենք – ՎՕՏ I, №7, 02.03.2007, հոդվ. 70
2011 թվականի ապրիլի 19-ի Վրաստանի №4546 օրենք – կայք, 05.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի փետրվարի 19-ի Վրաստանի №3088 օրենք – կայք, 12.03.2015թ.
2018 թվականի փետրվարի 21-ի Վրաստանի №1966 օրենք – կայք, 05.03.2018թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 65. Սոցիալական գովազդ
1. Հեռարձակողը պարտավոր է եթերում տեղադրման նպատակով ներկայացված սոցիալական գովազդին անվճար և ոչ խտրական   3 ժամվա ընթացքում տրամադրել ընդհանուր առմամբ առնվազն 90 վայրկյան։   
2. Հանրային հեռարձակողը, Հանրային հեռարձակողի Աջարիայի հեռուստատեսությունը և ռադիոն, ինչպես նաև համայնքային հեռարձակողը պարտավոր են եթերում տեղադրման նպատակով ներկայացված սոցիալական գովազդին անվճար և ոչ խտրական տրամադրել  3 ժամվա ընթացքում ընդհանուր առմամբ առնվազն 90 վայրկյան,   որից առնվազն 10 վայրկյանը  համապատասխան գովազդային հոլովակ ներկայացնելու դեպքում Հանրային հեռարձակողը  պետք է տրամադրի  ՆԱՏՕ-ին և Եվրամիությանը ինտեգրման հետ կապված սոցիալական գովազդին։   Հանրային հեռարձակողը, Հանրային հեռարձակողի Աջարիայի հեռուստատեսությունը և ռադիոն, ինչպես նաև համայնքային հեռարձակողը պարտավոր են իրենց սպասարկման գոտում նախընտրական քարոզարշավի ընթացքում հանրությանը սոցիալական գովազդի տեսքով տրամադրել տեղեկություններ ընտրական սուբյեկտների և կարևոր ընտրական ընթացակարգերի մասին։   Տեղեկությունը պետք է լինի ճշգրիտ և պետք է ներառի հետևյալ տվյալները.
ա) ընտրական տեղամասերի հասցեները,
բ) ընտրությունների ամսաթիվը, ամիսը, տարեթիվը,  
գ) ընտրական ընթացակարգային իրավունքները և պարտականությունները։ 
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2012 թվականի դեկտեմբերի 26-ի Վրաստանի №156 օրենք – կայք, 30.12.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2014 թվականի հոկտեմբերի 31-ի Վրաստանի №2759 օրենք – կայք, 18.11.2014թ.
2015 թվականի փետրվարի 19-ի Վրաստանի №3088 օրենք – կայք, 12.03.2015թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2018 թվականի փետրվարի 21-ի Վրաստանի №1966 օրենք – կայք, 05.03.2018թ.

Հոդված 66. Նախընտրական գովազդը 
1. Հանրային հեռարձակողը, Հանրային հեռարձակողի Աջարիայի հեռուստատեսությունը/ռադիոն, ինչպես նաև համայնքային հեռարձակողը պարտավոր են իրենց ծառայության գոտում նախընտրական քարոզարշավի ընթացքում իրենց եթերում անվճար և ոչ խտրական եղանակով յուրաքանչյուր ժամում ոչ ավելի, քան 60 վայրկյանով տեղադրել իրեն  ներկայացված նախընտրական  գովազդը: Հանրային հեռարձակողը, Հանրային հեռարձակողի Աջարիայի հեռուստատեսությունը/ռադիոն, պարտավոր է,  բացի լիազորված կուսակցությունից, ժամանակ հատկացնել բոլոր կուսակցությունների նախընտրական գովազդի տեղադրման համար, որն այդ ընտրական սուբյեկտների միջև հավասարապես կբաշխվի: Ընտրական սուբյեկտի կողմից չօգտագործված ժամանակը չի կարող ավելացվել իրեն պատկանող այլ ժամանակի:
2. Ընդհանուր հեռարձակում իրականացնող ազգային հեռարձակողը պարտավոր է նախընտրական քարոզարշավի ընթացքում յուրաքանչյուր 3 ժամը մեկ, ոչ ավելի, քան 90    վայրկյան տևողությամբ, իր եթերում անվճար և ոչ խտրական կերպով տեղադրել յուրաքանչյուր լիազորված կուսակցության կողմից իրեն ներկայացված նախընտրական գովազդը։ Ընտրական սուբյեկտի կողմից չօգտագործված ժամանակը չի կարող ավելացվել իրեն պատկանող այլ ժամանակի:
3. Հեռարձակողը (բացառությամբ սույն հոդվածի 1-ին և 2-րդ կետերում նշված հեռարձակողի) պարտավոր է քվեարկության օրվան նախորդող վերջին 30 օրվա ընթացքում նախընտրական գովազդ անվճար տեղադրել, եթե իր սպասարկման գոտում նախընտրական քարոզարշավի ժամանակ նա տեղադրի   ընտրություններին մասնակցող կուսակցության վճարովի նախընտրական գովազդ: Այս դեպքում տեղական հեռարձակողը կամ կաբելային հեռարձակողը պարտավոր է իր եթերում յուրաքանչյուր 3 ժամում  7,5 րոպե տրամադրել  անվճար նախընտրական գովազդն անվճար տեղադրելու համար և հավասարապես ու ոչ խտրական տեղադրել յուրաքանչյուր լիազորված կուսակցության կողմից իրեն ներկայացված նախընտրական գովազդը, այն պայմանով, որ  այս ժամանակաշրջանում մեկ ընտրական սուբյեկտի համար տրամադրված գովազդային   ժամանակը   չի կարող գերազանցել 90 վայրկյանը (ընտրական սուբյեկտը կարող է այս ժամանակը բաժանել մի քանի մասի): Ընտրական սուբյեկտի կողմից չօգտագործված անվճար գովազդային ժամանակը չի կարող ավելացվել իրեն պատկանող այլ ժամանակի։
4. (Հանվել է՝ 02.07.2020 թ., №6727)։
5. Սույն հոդվածով նախատեսված  անվճար գովազդային  ժամանակ տրամադրելու պարտավորությունը միջանկյալ ընտրությունների   ժամանակ   տարածվում է միայն տեղական հեռարձակողի վրա։
6. Քաղաքական/նախընտրական գովազդը պետք է ունենա ժեստերի լեզվով թարգմանություն, որի ապահովումը  գովազդը ներկայացնող անձի պարտավորությունն է։
7. (Հանվել է՝   02.07.2020 թ., №6727)։
2008 թվականի հունիսի 27-ի Վրաստանի №66 օրենք – ՎՕՏ I, №12, 14.07.2008թ., հոդվ. 88
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2014 թվականի մարտի 7-ի Վրաստանի №2094 օրենք – կայք, 14.03.2014թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2020 թվականի հուլիսի 2-ի Վրաստանի №6727 օրենք – կայք, 03.07.2020թ.

Հոդված 661. Հեռարձակողի ֆինանսավորման անթույլատրելիությունը
1. Արգելվում է վարչական մարմնին, քաղաքական կուսակցությանը, պաշտոնատար անձին կամ հանրային ծառայողին ֆինանսավորել հեռարձակողին, ինչպես նաև գնել նրա ծառայությունը և ծրագրեր  պատրաստելը  և (կամ) եթեր հեռարձակելը ուղղակի   կամ անուղղակի  ֆինանսավորել կամ համաֆինանսավորել,  բացառությամբ սույն հոդվածի 2-րդ և 3-րդ–5-րդ կետերով նախատեսված դեպքերի, ինչպես նաև հեռարձակողի  կրթական, մշակութային, հանրային անվտանգության և իրավակարգի  պաշտպանությանն առնչվող ծրագրերի վարչական մարմնի կողմից ֆինանսավորման կամ համաֆինանսավորման դեպքերի:  
2. Վարչական մարմինն իրավազոր է գնել հեռարձակողի ծառայությունը՝ սոցիալական գովազդի տեղադրման համար  սույն օրենքի 65-րդ հոդվածով սահմանված նվազագույն ժամանակի տևողության նվազագույն սահմանաչափից դուրս  սոցիալական գովազդի տեղադրման և (կամ)  հանրության համար կարևոր տեղեկատվություն տարածելու նպատակով  և միայն այն դեպքում, եթե դա նախատեսված է նրա բյուջեի առանձին հոդվածով։     Նման դեպքում, եթե վարչական մարմինը գնումներ կատարող կազմակերպություն է՝ համաձայն «Պետական ​​գնումների մասին» Վրաստանի օրենքի, գնումն իրականացվում է «Պետական ​​գնումների մասին» Վրաստանի օրենքով սահմանված կարգով։
[2. Վարչական մարմինն իրավազոր է գնել հեռարձակողի ծառայությունը՝ սոցիալական գովազդի տեղադրման համար  սույն օրենքի 65-րդ հոդվածով սահմանված նվազագույն ժամանակի տևողության նվազագույն սահմանաչափից դուրս  սոցիալական գովազդի տեղադրման   և (կամ) հանրության համար կարևոր տեղեկատվության տարածման նպատակով, և միայն այն դեպքում,  եթե դա նախատեսված է նրա բյուջեի առանձին հոդվածով: Նման դեպքում, եթե վարչական մարմինը գնումներ կատարող կազմակերպություն է՝ համաձայն «Հանրային գնումների մասին» Վրաստանի օրենքի, գնումն իրականացվում է «Հանրային ​​գնումների մասին» Վրաստանի օրենքով սահմանված կարգով։ (Ուժի մեջ մտնի 2027 թվականի հունվարի 1-ից)]
21. Եթե վարչական մարմինը և հեռարձակողը չեն կարողանում համաձայնության գալ, թե արդյոք վարչական մարմնի կողմից հեռարձակողին տրամադրվող նյութը սոցիալական գովազդ է և (կամ) այն պարունակում է արդյոք հանրության համար կարևոր տեղեկատվություն, վեճը լուծում է Հանձնաժողովը՝ կողմերից մեկի կողմից իրեն համապատասխան դիմում ներկայացնելուց հետո, 10-օրյա ժամկետում՝ Վրաստանի ընդհանուր վարչական օրենսգրքով սահմանված կարգով։ 
3. Ընտրական վարչակազմն իրավազոր է ձեռք բերել հեռարձակողի ծառայություն  միայն ընտրական օրենսդրությամբ նախատեսված տեղեկատվության պատրաստման և (կամ) եթեր հեռարձակման համար:
4. Բարձրագույն ուսումնական հաստատության կողմից իրականացվող համալսարանական հեռարձակումը ֆինանսավորվում է սեփական միջոցներից, այդ թվում,  տնտեսական գործունեությունից ստացված եկամուտներով:
5. Վարչական մարմինն իրավազոր է ֆինանսավորել հեռարձակողի կողմից հեռուստատեսային ժամանցային/ճանաչողական հաղորդումը սահմանափակ հնարավորություն ունեցող անձանց հարմարեցնելու համար կատարվող լրացուցիչ ծախսերը այս հաղորդումը եթեր հեռարձակումից հետո: Այս դեպքում հեռարձակողը վարչական մարմնին և Հանձնաժողովին պետք է հաշվետվություն ներկայացնի սահմանափակ հնարավորություն ունեցող անձանց համար հաղոդումը  հարմարեցնելու հետ կապված լրացուցիչ ծախսերի մասին, որին պետք է կցի համապատասխան առաջնային ֆինանսական փաստաթղթերը (ապրանքագիր, ընդունման-հանձնման ակտ, պայմանագիր և այլն): Հանձնաժողովը պետք է մշտադիտարկի և հաստատի, որ եթեր հեռարձակված  հեռուստատեսային ժամանցային/ճանաչողական հաղորդումը համապատասխանում էր Հանձնաժողովի կողմից սահմանափակ հնարավորություն ունեցող անձանց համար ժեստերի լեզվով, ենթագրերով և աուդիո նկարագրությամբ հաղորդումներ պատրաստելու և տեղադրելու   ուղեցույց կանոններին։  
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2013 թվականի սեպտեմբերի 20-ի Վրաստանի №1254 օրենք – կայք, 02.10.2013թ.
2014 թվականի հոկտեմբերի 31-ի Վրաստանի №2759 օրենք - կայք, 18.11.2014թ.
2019 թվականի մայիսի 3-ի Վրաստանի №4547 օրենք – կայք, 10.05.2019թ.
2020 թվականի հունիսի 12-ի Վրաստանի №6345 օրենք – կայք, 15.06.2020թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի փետրվարի 9-ի Վրաստանի №2550 օրենք – կայք, 27.02.2023թ.
2024 թվականի սեպտեմբերի 5-ի Վրաստանի №4418 օրենք – կայք, 23.09.2024թ.

Հոդված 67. Հովանավորության անթույլատրելիությունը
1. Ծրագրի հովանավոր չեն կարող լինել վարչական մարմինը, կոլեգիալ վարչական մարմնի անդամը կամ հանրային ծառայողը, քաղաքական կուսակցությունը, քաղաքական կուսակցության առաջնորդը կամ պաշտոնատար անձը, քաղաքական կուսակցությունների կոալիցիան կամ դաշինքը և այլ ընտրական սուբյեկտներ:
2. Ծրագրի հովանավոր չի կարող լինել ֆիզիկական կամ իրավաբանական անձը, որի հիմնական գործունեությունն այնպիսի ապրանքի արտադրությունն է կամ ծառայության մատուցումը, որի գովազդն արգելված է «Գովազդի մասին» Վրաստանի օրենքով։
3. Հովանավորության ընթացքում չի թույլատրվում ապրանքի/ծառայության ձեռքբերման, տրամադրման կամ սպառման ուղղակի կոչ անել կամ  հատուկ հղում անել ապրանքին և (կամ)  ծառայությանը:
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի փետրվարի 19-ի Վրաստանի №3088 օրենք – կայք, 12.03.2015թ.

Հոդված 68. Հովանավորների կողմից ֆինանսավորված ծրագրի նույնականացումը
Հովանավորի կողմից մասնակի կամ ամբողջությամբ ֆինանսավորված ծրագրում հովանավորը պետք է հստակորեն նշվի իր անվան, ապրանքային նշանի  կամ այլ նույնականացնող  նշանի միջոցով՝ ծրագրի սկզբում, ընթացքում և (կամ)  վերջում:
2015 թվականի փետրվարի 19-ի Վրաստանի №3088 օրենք – կայք, 12.03.2015թ.

Հոդված 69. Ծրագրի բովանդակության և տևողության վրա հովանավորի և գովազդատուի ազդեցության արգելքը 
1. Հովանավորին կամ գովազդատուին արգելվում է ազդել իր կողմից հովանավորվող ծրագրի բովանդակության և տևողության վրա կամ միջամտել մեդիածառայություն մատուցողի խմբագրական անկախությանը և պատասխանատվությանը:
2. Արգելվում է հետևյալ ծրագրերի հովանավորությունը.
ա) լրատվական ծրագրերը (բացառությամբ մարզական մեկնաբանության  և եղանակի կանխատեսման, եթե դրանք հեռարձակվում են որպես ծրագրի ինքնավար մասեր),
բ) քաղաքական հարցերի վերաբերյալ ծրագրերը,
գ) սպառողների իրավունքներին վերաբերող ծրագրերը, ընտրություններին կամ նախընտրական քարոզարշավին անմիջականորեն առնչվող ծրագրերը։
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2015 թվականի փետրվարի 19-ի Վրաստանի №3088 օրենք – կայք, 12.03.2015թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 691. Ծրագրում արտադրանքի (ապրանքի/ծառայության) տեղաբաշխումը 
1. Ծրագրում թույլատրվում է արտադրանքի (ապրանքի/ծառայության) տեղադրումը, բացառությամբ սույն հոդվածի 2-րդ կետով նախատեսված դեպքերի:
2. Ապրանքի տեղադրումն արգելվում է.
ա) լրատվական ծրագրերում,
բ) սպառողների իրավունքների  մասին ծրագրերում,
գ) կրոնական ծրագրերում,
դ) մանկական ծրագրերում։
3. Ծրագրում արտադրանքի (ապրանքի/ծառայության) տեղադրումը պետք է այնպես կատարվի, որ.
ա) այն չազդի ծարգրի բովանդակության և ծրագրերը ժամանակացույցում տեղադրելու վրա՝  հեռարձակման դեպքում կամ կատալոգում տեղադրման վրա՝  ըստ պահանջի տեսալսողական մեդիածառայության դեպքում, այդ թվում, մեդիածառայություն  մատուցողի խմբագրական անկախության  և պատասխանատվության վրա,  
բ) այն չպարունակի ապրանքը ձեռք բերելու ուղղակի կոչ,
գ) այն արտադրանքին   չափազանցված կարևորություն չշնորհի։ 
4. Ծրագրում արտադրանքի (ապրանքի/ծառայության) տեղաբաշխումը պետք է հստակորեն նույնականացված լինի: Այն ծրագրի սկզբում և վերջում, ինչպես նաև յուրաքանչյուր գովազդային կամ այլ դադարից հետո, որում տեղադրվում է արտադրանքը (ապրանքը/ծառայությունը), այդ մասին պետք է հստակ նշվի: Այս պահանջը չի տարածվում հեռարձակողի կողմից  հեռարձակման ցանցում և (կամ)  ըստ պահանջի տեսալսողական մեդիածառայություն մատուցողի կողմից իր ծառայության շրջանակներում տեղադրված անկախ ծրագրի վրա:
5. Ծրագրում արգելվում է այն դեղամիջոցների և բուժման միջոցների տեղադրումը, որոնք դեղատոմսով են տրվում։  
6. Չի թույլատրվում ծրագրում տեղադրել այնպիսի ապրանք, որի գովազդն արգելված է «Գովազդի մասին» Վրաստանի օրենքով։
2015 թվականի փետրվարի 19-ի Վրաստանի №3088 օրենք – կայք, 12.03.2015թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

	Գլուխ IX. Հաշվետվողականությունը և պատժամիջոցները

Հոդված 70. Հաշվետվողականությունը  
1. Մեդիածառայություն  մատուցողը պարտավոր է ապահովել, որ իր կողմից փոխանցված/սփռված ծրագիրը, գովազդը և հովանավորների մասին տեղեկատվությունը համապատասխանի  Վրաստանի օրենսդրությանը և լիցենզիայի/ավտորիզացման պայմաններին: Տեսանյութերի փոխանակման հարթակի ծառայություն  մատուցողը պարտավոր է իրականացնել սույն օրենքով նախատեսված միջոցառումներ, որոնք նրան հնարավորություն են տալիս ապահովել իր կողմից սփռված ծրագրի, օգտատիրոջ գեներացված տեսահոլովակի և  տեսալսողական գովազդային հաղորդակցության  համապատասխանությունը Վրաստանի օրենսդրությանը։   
2. Մեդիածառայություն  և տեսահոլովակների փոխանակման հարթակի ծառայություն մատուցողների գործունեությունը Վրաստանի օրենսդրությանը  համապատասխանելու վերահսկողությունն ու  հսկողությունն իրականացնում է միայն  Հանձնաժողովը,    բացառությամբ հարկային և իրավապահ մարմինների կողմից իրենց լիազորությունների շրջանակներում իրականացվող վերահսկողության և  հսկողության:
3. Ազգային հեռարձակողը պարտավոր է վարել հաշվապահական հաշվառում և ֆինանսական հաշվետվողականություն՝ համաձայն «Հաշվապահական հաշվառման, հաշվետվողականության և աուդիտի մասին» Վրաստանի օրենքի: Հաշվապահական հաշվառումը և ֆինանսական հաշվետվողականությունը պետք է համապատասխանեն հաշվապահական հաշվառման և ֆինանսական հաշվետվողականության միջազգային չափորոշիչներին:
4. Ավտորիզացված անձը/լիցենզավորված անձը պարտավոր է մինչև յուրաքանչյուր տարվա մայիսի 1-ը Հանձնաժողով ներկայացնել և իր պաշտոնական կայքում հրապարակել նախորդ տարվա հաշվետվությունը Վրաստանի օրենսդրության, ավտորիզացման/ լիցենզիայի պայմանների և վարքականոնի պահանջների կատարման և   ֆինանսավորման աղբյուրների  վերաբերյալ: Հեռարձակողը պետք է հաշվետվությանը կցի աուդիտի եզրակացությունը:
5. Ազգային հեռարձակողը պարտավոր է մինչև յուրաքանչյուր տարվա մայիսի 1-ը Հանձնաժողովին տրամադրել տեղեկատվություն նախորդ տարվա իր ակտիվների և պարտավորությունների, ինչպես նաև նախորդ տարում կատարված ներդրումների (դրանց չափի և ներդրողների նշմամբ) մասին:
6. Հանձնաժողովը սահմանում է մեդիածառայություն  մատուցողի    հաշվետվության էլեկտրոնային ձև  և տեսանյութերի փոխանակման հարթակի ծառայություն մատուցողի   էլեկտրոնային հաշվետվության ձև: Մեդիածառայություն  մատուցողի էլեկտրոնային հաշվետվության ձևի մեջ, սույն օրենքով նախատեսված այլ տեղեկություններից բացի, պետք է նախատեսված լինի տեղեկություն մեդիածառայություն մատուցողի ֆինանսավորման աղբյուրների մասին, այդ թվում՝ առանձին-առանձին գովազդից, հովանավորությունից, հեռավաճառքից և տեսալսողական մեդիածառայություն  մատուցողի կամ որևէ այլ անձի կողմից արված նվիրատվությունից ստացված եկամուտների մասին: Այս հաշվետվական ձևի մեջ պետք է նախատեսված լինի  նաև տեղեկատվություն մեդիածառայություն մատուցողին մատուցվող ծառայության մասին, այդ թվում, նրա սեփականատիրոջ կամ որևէ այլ անձի կողմից մատուցվող վճարովի կամ անվճար ծառայության մասին։ Տեսանյութերի փոխանակման հարթակի ծառայություն մատուցողի էլեկտրոնային հաշվետվության ձևի մեջ պետք է արտացոլված լինեն    տեսանյութերի փոխանակման հարթակի ծառայություն  մատուցողի կողմից մատուցվող ծառայության, ստացված եկամուտների, նրա կողմից սույն օրենքով նախատեսված միջոցառումների իրականացման մասին տվյալներ և Հանձնաժողովի կողմից սահմանված այլ տեղեկություններ: Մեդիածառայություն  մատուցողը, տեսահոլովակների փոխանակման հարթակի ծառայություն  մատուցողը պարտավոր են յուրաքանչյուր եռամսյակի ավարտից հետո մինչև հաջորդ ամսվա 15-ը Հանձնաժողովին ներկայացնել համապատասխան էլեկտրոնային հաշվետվության ձև։ 
7. Սույն հոդվածի 6-րդ կետով սահմանված, մեդիածառայություն,    մեդիածառայության  հարթակի ծառայություն  մատուցողների կողմից լրացված հաշվետվական ձևերը Հանձնաժողովը հրապարակում է հաշվետվությունների ձևաթղթերը ստանալուց հետո 7 օրվա ընթացքում։ 
8. Հանձնաժողովը հանրայնացնում է այն անձի ինքնությունը, որի կողմից մեդիածառայություն  և տեսահոլովակների փոխանակման հարթակի ծառայություն  մատուցողներում վերջին 3 ամսվա ընթացքում տեղակայված գովազդը կամ հեռավաճառքը, իրականացված հովանավորությունը կամ մատուցված ծառայությունը կամ նվիրատվությունը կազմել է ավելի քան 7000 լարի:  
9. Հանձնաժողովն իրավազոր է պահանջել, իսկ մեդիածառայություն  և տեսահոլովակների փոխանակման ծառայություն մատուցողները պարտավոր են Հանձնաժողովին ամբողջությամբ և սահմանված ժամկետում տրամադրել սույն օրենքով և Հանձնաժողովի նորմատիվ ակտերով նախատեսված խնդիրների   և գործառույթների կատարման հետ կապված պահանջված տեղեկությունները իրենց գործունեության վերաբերյալ, այդ թվում,   Վրաստանի օրենսդրության, լիզենզիայի/ավտորիզացման պայմանների և վարքականոնի պահանջների կատարման մասին, ինչպես նաև  Հեղինակային և հարակից իրավունքների մասին Վրաստանի օրնեսդրությամբ սահմանված պահանջները կատարելու մասին փաստաթղթեր։ Հանձնաժողովի համար ոչ ճիշտ կամ թերի տեղեկատվության տրամադրումը համարվում է տեղեկատվության չտրամադրում։ Մեդիածառայություն  և տեսանյութերի փոխանակման հարթակի ծառայություն մատուցողները պահանջվող տեղեկատվությունը պետք է Հանձնաժողովին ներկայացնեն պահանջելուց հետո  15 օրվա ընթացքում, եթե Հանձնաժողովի կողմից այլ  ժամկետ սահմանված չէ։ Հանձնաժողովն իրավազոր է Վրաստանի օրենսդրության պահանջներին  և լիցենզիայի/ավտորիզացման պայմաններին չհամապատասխանելու դեպքում կիրառել Վրաստանի օրենսդրությամբ սահմանված պատժամիջոցներ։
10. Հանձնաժողովի գերատեսչական ռեեստրում արտացոլվում է տեղեկատվություն այն չափանիշի մասին, որի համաձայն մեդիածառայություն  և տեսանյութերի փոխանակման  հարթակի ծառայություն մատուցողների վրա տարածվում է սույն օրենքի 1-ին հոդվածով նախատեսված իրավադատությունը: Մեդիածառայություն  տրամդրողները և տեսանյութերի փոխանակման հարթակ  տրամադրողները պարտավոր են Հանձնաժողովին ծանուցել ցանկացած փոփոխության մասին, որը կարող է ազդել սույն օրենքի 1-ին հոդվածով նախատեսված իրավասության սահմանման վրա՝ փոփոխությունն իրականացնելուց ոչ ուշ, քան 1 ամիս հետո։
2006 թվականի դեկտեմբերի 29-ի Վրաստանի №4319 օրենք – ՎՕՏ I, №2, 04.01.2007, հոդվ․ 37
2011 թվականի ապրիլի 8-ի Վրաստանի №4525 օրենք – կայք, 02.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 71. Պատժամիջոցներ 
1. Մեդիածառայություն  մատուցողի կամ տեսանյութերի փոխանակման հարթակի ծառայություն  մատուցողի կողմից Վրաստանի օրենսդրության խախտման, Հանձնաժողովի որոշումը չկատարելու կամ լիցենզիայի/ավտորիզացման պայմանների խախտման դեպքում Հանձնաժողովը պարտավոր է քննարկել համապատասխան հարցը: Եթե ​​խախտումը հաստատվել է, Հանձնաժողովն իրավազոր է խախտողին գրավոր նախազգուշացնել: Հանձնաժողովի կողմից պատժամիջոց կիրառելու նպատակը պետք է լինի խախտումը վերացնելը կամ կանխելը։ Հանձնաժողովը խախտողին ողջամիտ ժամկետ է սահմանում խախտումը վերացնելու կամ այն ​​կանխելու համար միջոցառումներ իրականացնելու համար:
2. (Հանվել է՝  30.06.2023 թ., №3448):
3. Հանձնաժողովը պարտավոր է մեդիծառայություն  և տեսանյութերի փոխանակման   հարթակի ծառայություն մատուցողների նկատմամբ տուգանք կիրառել, եթե նրանք սույն հոդվածի 1-ին կետով նախատեսված նախազգուշացման մեջ նշված ժամկետում չեն վերացրել խախտումը կամ չեն կատարել Հանձնաժողովի որոշումը, ինչպես նաև, եթե նրանք նոր խախտում են թույլ տվել նշված նախազգուշացումը ստանալուց հետո 1 տարվա ընթացքում: 
4. (Հանվել է՝   30.06.2023 թ., №3448):
5. Միայն Հանձնաժողովն  ունի լիցենզիայի գործողությունը կասեցնելու/ ավտորիզացումը կասեցնելու կամ    լիցենզիան/ավտորիզացումը չեղարկելու իրավունք:
(Ուժը կորցրած է ճանաչվել 71-րդ հոդվածի 4-րդ և 5-րդ կետերի այն նորմատիվային բովանդակությունը, որը նախատեսում է հեռարձակողի նկատմամբ պատժամիջոցի  կիրառման հնարավորություն ուղիղ եթերի ընթացքում անչափահասների համար վտանգ պարունակող տեղեկատվության/նյութի հեռարձակման համար  այնպիսի պայմաններում, երբ   հեռարձակողը, չնայած համապատասխան հանգամանքներում զգուշության  բոլոր հնարավոր  միջոցառումներին դիմելուն, չի կարողացել կանխատեսել և չէր կարող նախապես կանխատեսել նման նյութը եթերում հայտնվելու հնարավորությունը) -  Վրաստանի Սահմանադրական դատարանի 2023 թվականի փետրվարի 22-ի Որոշում №1/1/1537  – կայք, 27.02.2023 թ.
6. (Հանվել է՝  30.06.2023թ., №3448):
7. Հանձնաժողովի որոշումը նախազգուշացման, տուգանքի, լիցենզիայի/ավտորիզացման կասեցման կամ լիցենզիայի/ավտորիզացման չեղարկման մասին    կարող է բողոքարկվել դատարան՝ Վրաստանի Վարչական դատավարության օրենսգրքով սահմանված կարգով։ Լիցենզավորված անձը/ավտորիզացված անձն իրավունք ունի լիցենզիայի/ավտորիզացման ապօրինի կասեցման կամ լիցենզիայի/ավտորիզացման ոչ օրինաչափ չեղարկման պատճառով պահանջելու վնասի հատուցում: Վնասի հատուցման չափը որոշում է դատարանը։
2005 թվականի հունիսի 2-ի Վրաստանի №1516 օրենք – ՎՕՏ I, №26, 06.06.2005թ., հոդվ. 176
2005 թվականի դեկտեմբերի 28-ի Վրաստանի №2565 օրենք – ՎՕՏ I, №4, 18.01.2006թ., հոդվ. 35
2006 թվականի դեկտեմբերի 29-ի Վրաստանի №4319 օրենք – ՎՕՏ I, No 2, 04.01.2007, հոդվ. 37
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2016 թվականի ապրիլի 27-ի Վրաստանի №5020 օրենք – կայք, 13.05.2016թ.
2019 թվականի սեպտեմբերի 20-ի Վրաստանի №5021 օրենք – կայք, 27.09.2019թ.
2020 թվականի մայիսի 21-ի Վրաստանի №5921 օրենք – կայք, 25.05.2020թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
Վրաստանի Սահմանադրական դատարանի 2023 թվականի փետրվարի 22-ի Որոշում №1/1/1537– կայք, 27.02.2023թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 72. Տուգանքի չափը և վճարման կարգը
1. Սույն օրենքի 71-րդ հոդվածով նախատեսված դեպքում Հանձնաժողովն իրավազոր է խախտողի նկատմամբ կիրառել տուգանք նրա տարեկան եկամտի 0,5 տոկոսից ոչ ավելի, բայց ոչ պակաս, քան 2 500 լարիի չափով:
2. Մեդիածառայություն  կամ տեսանյութերի փոխանակման   հարթակի ծառայություն   մատուցողի  տուգանումից հետո նրա կողմից շարունակական բնույթի խախտումը շարունակելու   և (կամ)  տուգանվելուց հետո 1 տարվա ընթացքում նոր միանվագ բնույթի խախտում կատարելու դեպքում    Հանձնաժողովն իրավազոր է խախտողի նկատմամբ կիրառել տուգանք՝  ոչ ավելի, քան նրա տարեկան եկամտի   1%-ի, բայց ոչ պակաս, քան 5000 լարիի չափով, կամ հարուցել  հանրային վարչական վարույթ լիցենզիայի գործողությունը  կասեցնելու/ավտորիզացումը կասեցնելու համար։
3. Մեդիածառայություն կամ տեսանյութերի փոխանակման   հարթակի  ծառայություն մատուցողին երկրորդ անգամ տուգանելուց հետո, նրա կողմից  շարունակական բնույթի խախտումը շարունակելու   և (կամ)  երկրորդ անգամ տուգանվելուց հետո, բայց առաջին տուգանումից հետո 1 տարվա ընթացքում, յուրաքանչյուր նոր խախտման դեպքում, Հանձնաժողովն իրավազոր է խախտողի նկատմամբ կիրառել տուգանք՝ ոչ ավելի, քան նրա տարեկան եկամտի   3%-ի, բայց ոչ պակաս, քան 10 000 լարիի չափով, կամ սկսել  հանրային վարչական վարույթ լիցենզիայի գործողությունը  կասեցնելու/ավտորիզացումը կասեցնելու համար։
4. Տուգանելու մասին որոշումը՝ նշելով դրդապատճառներն ու հիմքերը, որոշումը ընդունելուց հետո 7 օրվա ընթացքում, գրավոր ծանուցվում է մեդիածառայություն կամ տեսանյութերի փոխանակման հարթակի ծառայություն մատուցողին։
5. Տուգանքը պետք է վճարվի մեդիածառայություն կամ տեսանյութերի փոխանակման հարթակի ծառայություն  մատուցողին տուգանքի մասին որոշումը փոխանցելու պահից 1 ամսվա ընթացքում։
6. Մեդիածառայություն կամ տեսանյութերի փոխանակման հարթակի ծառայություն մատուցողի կողմից տուգանման մասին որոշումը չկատարելու դեպքում որոշումն ի կատար կածի  Վրաստանի արդարադատության նախարարության կառավարման ոլորտում գործող  հանրային իրավունքի իրավաբանական անձը՝ Հարկադիր կատարման   ազգային բյուրոն: Տուգանքի գումարը կփոխանցվի Վրաստանի պետական ​​բյուջե։
2008 թվականի հուլիսի 15-ի Վրաստանի №215 օրենք – ՎՕՏ I, №  17, 28.07.2008թ., հոդվ.131
2011 թվականի ապրիլի 19-ի Վրաստանի №4546 օրենք – կայք, 05.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.

Հոդված 73. Լիցենզիայի գործողության կասեցումը
1. Լիցենզիայի գործողության կասեցում նշանակում է լիցենզիայով   թույլատրված գործունեության արգելում մինչև լիցենզիայի վերսկսումը։
2. Հանձնաժողովը քննարկում է լիցենզիայի գործողության կասեցման հարցը, եթե լիցենզավորված անձը խախտում է Վրաստանի օրենսդրության պահանջները կամ լիցենզիայի պայմանները, և այդ խախտման համար նրա նկատմամբ արդեն կիրառվել է գրավոր նախազգուշացում և տուգանք:
3. Լիցենզիայի գործողությունը կասեցվում է մինչև սույն հոդվածի 2-րդ կետով նախատեսված խախտումների վերացումը, բայց ոչ ավելի, քան լիցենզիայի գործողության կասեցման մասին որոշման օրվանից 3 ամիս հետո:
4. Լիցենզիայի գործողության կասեցման մասին որոշումը՝ նշելով դրդապատճառներն ու հիմքերը, գրավոր տեղեկացվում է լիցենզավորված անձին՝ որոշումը կայացնելուց հետո 7 օրվա ընթացքում:
5. Այն խախտումը վերացնելուց հետո, որի համար լիցենզիայի գործողությունը կասեցվել է, լիցենզիայի գործողության ժամկետը կվերսկսվի Հանձնաժողովի որոշմամբ՝ լիցենզավորված անձի դիմումի հիման վրա:
2006 թվականի դեկտեմբերի 29-ի Վրաստանի №4319 օրենք – ՎՕՏ I, №2, 04.01.2007, հոդվ. 37

Հոդված 74. Լիցենզիայի չեղարկումը
1. Լիցենզիայի չեղարկման հիմք է․
ա) լիցենզավորված անձի  տիրոջ դիմումը,
բ) լիցենզավորված անձի մահը (լուծարումը),
գ) լիցենզավորված անձի կողմից լիցենզիայով սահմանված գործունեության կասեցումը տարեկան ավելի քան 3 ամիս անընդմեջ կամ տարեկան 120 օրվա ընթացքում,   
դ) լիցենզիայի գործողության կասեցման ժամկետը լրանալը, եթե լիցենզավորված անձը այս ժամկետում չի վերացնում Հանձնաժողովի կողմից նշված խախտումը,
ե) լիցենզիայով սահմանված գործունեությունը չսկսելը հանձնաժողովի որոշմամբ սահմանված ժամկետում։
2. Լիցենզիայի չեղարկման  իրավունք ունի միայն Հանձնաժողովը:
3. Լիցենզիայի գործողության ժամկետը լրանալուց հետո լիցենզիան համարվում է չեղարկված:
4. Լիցենզիան չեղարկելու մասին որոշումը լիցենզավորված անձին գրավոր ծանուցվում է 7 աշխատանքային օրվա ընթացքում:

			Գլուխ X. Ռադիոհաճախականություններից օգտվելը
2005 թվականի դեկտեմբերի 28-ի Վրաստանի №2565 օրենք – ՎՕՏ I, №  4, 18.01.2006թ., հոդվ.35

Հոդված 75. Ռադիոհաճախականություններից օգտվելը
1. Եթերային հեռարձակում իրականացնող մասնավոր և (կամ) համայնքային հեռարձակման լիցենզիայի  հեռարձակման հաճախականությունները (ալիքները) սահմանվում են մասնավոր և (կամ) համայնքային հեռարձակման լիցենզիայով:
2. Հանձնաժողովը հեռարձակողին ռադիոհաճախականությունները օժանդակ  տեխնոլոգիական նպատակներով  օգտագործման համար հատկացնում է  հեռարձակում իրականացնելու ժամկետով։   Հեռարձակողը (բացառությամբ Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի) ռադիոհաճախականության սպեկտրը օժանդակ  տեխնոլոգիական նպատակներով օգտագործման համար ռադիոհաճախականության սպեկտրից օգտվելու իրավունք ձեռք բերելու համար վճարում է  ռադիոհաճախականության սպեկտրից օգտվելու վճար։    Լիցենզիայի գործողության կասեցման/ավտորիզացիայի  կասեցման և վերսկսման  ժամանակ համապատասխանաբար պետք է կասեցվի և վերսկսվի  նաև Հանձնաժողովի կողմից շնորհված ռադիոհաճախականությունների օգտագործումը:
3. (Հանվել է՝   23.12.2017 թ., №1928)։
4. Առանց լիցենզիայի կամ առանց շնորհման ռադիոհաճախականության սպեկտրի օգտագործումն   արգելված է և պատժվում է Վրաստանի վարչական իրավախախտումների օրենսգրքի համաձայն։  
2005 թվականի դեկտեմբերի 28-ի Վրաստանի №2565 օրենք – ՎՕՏ I, №4, 18.01.2006թ., հոդվ. 35
2012 թվականի մայիսի 22-ի Վրաստանի № 6256 օրենք – կայք, 06.06.2012թ.
2013 թվականի հուլիսի 12-ի Վրաստանի №833 օրենք – կայք, 25.07.2013թ.
2015 թվականի հունիսի 12-ի Վրաստանի №3691 օրենք – կայք, 15.06.2015թ.
2017 թվականի դեկտեմբերի 23-ի Վրաստանի №1928 օրենք – կայք, 11.01.2018թ.

 		Գլուխ XI. Անցումային և եզրափակիչ դրույթներ
Հոդված 76. Անցումային և եզրափակիչ դրույթներ
1. Սույն օրենքն ուժի մեջ մտնելու պահին նշանակված Հանձնաժողովի անդամներն իրենց լիազորությունը պահպանում են այն ժամկետով, որով նրանք նշանակվել են: Հանձնաժողովի մնացած անդամները նշանակվում են սույն օրենքով սահմանված կարգով` սույն օրենքն ուժի մեջ մտնելուն պես։
2. Հանձնաժողովը մինչև 2009 թվականի հունվարի 1-ն ընդունի   վարքականոն։  
3. (Հանվել է):
4. Հանձնաժողովը սույն օրենքն ուժի մեջ մտնելուց հետո 2 տարվա ընթացքում ապահովի իր նորմատիվ ակտերի համապատասխանեցում  սույն օրենքին:
5. Սույն օրենքն ուժի մեջ մտնելուց մինչև Հանրային հեռարձակողի հոգաբարձուների խորհրդի անդամների նշանակումը «Վրաստանի հեռուստատեսություն և ռադիոհեռարձակում» հանրային իրավունքի իրավաբանական անձը վերակազմավորվի   Հանրային հեռարձակողի։ Վրաստանի կառավարությունը սույն օրենքն ուժի մեջ մտնելուց հետո 1 ամսվա ընթացքում ապահովի «Վրաստանի հեռուստատեսություն և ռադիոհեռարձակում» հանրային իրավունքի իրավաբանական անձի օգտագործման մեջ եղած   պետական ​​գույքի փոխանցում  Հանրային հեռարձակողի  սեփականությանը։
6. Վրաստանի կառավարությունը սույն օրենքն ուժի մեջ մտնելուց հետո 1 ամսվա ընթացքում ապահովի «Վրաստանի հեռուստառադիոկենտրոն» ՍՊԸ-ի հաշվեկշռի վրա գտնվող տեխնիկական միջոցների փոխանցում Հանրային հեռարձակողին, որոնք ապահովում են միայն «Վրաստանի հեռուստատեսություն և ռադիոհեռարձակում» հանրային իրավունքի իրավաբանական անձի հեռուստառադիոծրագրերի սփռում:
7. «Վրաստանի Հեռուստառադիոկենտրոն» ՍՊԸ-ն ապահովի Հանրային հեռարձակողի և հեռարձակման ոլորտում բոլոր լիցենզիավորված անձանց ոչ խտրական,  հավասար, ուղղակի թույլտվություն իր ձեռքի տակ եղած տեխնիկական միջոցների և ծառայությունների յուրաքանչյուր ազատ տարրին,   ծախսերին ուղղված, ոչ խտրական սակագնով: Տվյալ պայմանները չկատարելու պատճառով ծագած վեճերը կքննարկի Հանձնաժողովը:
8. Հոգաբարձուների խորհրդի անդամության թեկնածուների նախնական ընտրությունն իրականացվի սույն օրենքի ընթացակարգերի պահպանմամբ։   Մրցույթը հայտարարվում է սույն օրենքն ուժի մեջ մտնելուց հետո 3 ամսվա ընթացքում՝ Վրաստանի նախագահի հրամանագրի հիման վրա։
9. 2005 թվականին Վրաստանի նախագահը, սույն օրենքի 9-րդ հոդվածի 10-րդ կետի և 25-րդ հոդվածի 7-րդ կետի համաձայն, Վրաստանի խորհրդարան   կներկայացնի համապատասխանաբար  Հանձնաժողովի անդամության առնվազն 2  և հոգաբարձուների խորհրդի անդամության առնվազն 2 թեկնածու յուրաքանչյուր թափուր պաշտոնի համար:
91. Սույն օրենքի 9-րդ հոդվածի 13-րդ կետի և 26-րդ հոդվածի 3-րդ կետի պահանջները չեն տարածվում 2005 թվականին Հանձնաժողովի անդամության և հոգաբարձուների խորհրդի անդամության թեկնածուների ընտրության ընթացակարգերի վրա: Եթե 9-րդ, 25-րդ և 26-րդ հոդվածների և 76-րդ հոդվածի 8-րդ կետի համաձայն  հնարավոր չի եղել լրացնել հանձնաժողովի  անդամների և հոգաբարձուների խորհրդի անդամների բոլոր թափուր պաշտոնները,   Վրաստանի նախագահն իրավազոր է 50-օրյա ժամկետում Վրաստանի խորհրդարանին առաջադրել թեկնածուներ  այն թեկնածուների ցուցակից, որոնք առաջադրվել են և հայտ են ներկայացրել սույն հոդվածի 1-ին և 8-րդ կետերի համաձայն հայտարարված մրցույթին։ Բացի այդ, կարող է առաջադրվել ցանկացած թեկնածու, բացառությամբ այն անձի, ով առաջին առաջադրման պահին խորհրդարանում քվեարկության ժամանակ ավելի շատ հակառակորդներ ուներ, քան կողմնակիցներ։ Սույն կետին համապատասխան առաջադրվելու դեպքում թեկնածուի նշանակման համաձայնությունը համարվում է տրված, եթե նա ստացել է ավելի շատ ձայն, քան մյուս թեկնածուները, բայց ոչ պակաս, քան խորհրդարանի ամբողջական կազմի   մեկ երրորդը:
10. Սույն օրենքն ուժի մեջ մտնելուց հետո նշանակված հոգաբարձուների խորհրդի անդամների միջև անցկացվում է վիճակահանություն, որի արդյունքում որոշվում է հոգաբարձուների խորհրդի անդամների լիազորության ժամկետը   այնպես, որ հոգաբարձուների խորհրդի կազմի մեկ երրորդի լիազորության ժամկետը լինի   2 տարի, մեկ երրորդինը`   4 տարի, իսկ մեկ երրորդինը` 6 տարի:
11. Հանձնաժողովը մինչև 2006 թվականի հուլիսի 1-ը որոշում   ընդունի տեղական հեռարձակման գոտիական բաժանման մասին:
12. Հանձնաժողովը սույն օրենքն ուժի մեջ մտնելուց հետո 1 տարվա ընթացքում ձևափոխի տրված լիցենզիաները՝ օրենսդրությանը համապատասխանությունն ապահովելու նպատակով, այդ թվում՝ կապված հեռարձակողների պարտավորությունների հետ:
13. Հանձնաժողովը սույն օրենքն ուժի մեջ մտնելուց հետո 2 տարվա ընթացքում ձևափոփի այն լիցենզիաները, որոնց գործողության գոտին ավելի փոքր է, քան տեղական հեռարձակման գոտիական բաժանման մասին Հանձնաժողովի որոշմամբ սահմանված գործողության գոտիները:
14. Սույն օրենքի 45-րդ հոդվածի 3-րդ կետով նախատեսված արգելքը լիցենզիայի այնպիսի ձևափոխման մասին,   որը հանգեցնում է գործողության գոտու չափերի փոփոխության, ուժի մեջ  մտնի սույն օրենքի 76-րդ հոդվածի 11-րդ կետով սահմանված պարտավորությունների կատարումից հետո:
15. Սույն օրենքի 64-րդ հոդվածի 4-րդ կետի «դ» և «ե» ենթակետերով, 8-րդ, 9-րդ և 10-րդ կետերով, 65-րդ հոդվածի 1-ին կետով և 66-րդ հոդվածի 1-ին կետով նախատեսված գովազդի և հեռավաճառքի տեղադրման և  տևողության հետ կապված պարտավորությունները մասնավոր հեռարձակման և համայնքային հեռարձակման լիցենզավորում ունեցողների նկատմամբ ուժի մեջ մտնի սույն օրենքն ուժի մեջ մտնելուց 5 տարի հետո։   Սույն օրենքի և «Գովազդի մասին» Վրաստանի օրենքի միջև հակասության դեպքում Հանրային հեռարձակողի նկատմամբ կիրառվում են  սույն օրենքի դրույթները:
16. Սույն օրենքն ուժի մեջ մտնելուց հետո 1 տարվա ընթացքում Վրաստանի խորհրդարանն   ապահովի «Գովազդի մասին» Վրաստանի օրենքի համապատասխանեցում սույն օրենքին:
17. Վրաստանի կառավարությունը մինչև 2011 թվականի հունվարի 1-ը Վրաստանի օրենսդրությամբ սահմանված կարգով իրականացնի հեռարձակման ոլորտում լիզենզավորված,   պետական ​​բաժնեմասի մասնակցությամբ ստեղծված մասնավոր իրավունքի իրավաբանական անձանց պետական ​​բաժնեմասի մասնավորեցում կամ համապատասխան իրավաբանական անձանց լուծարում:
18. Սույն օրենքն ուժի մեջ մտնելուց հետո 6 ամսվա ընթացքում, Վրաստանի օրենսդրությամբ սահմանված կարգով տեղի ունենա հեռուստառադիոհեռարձակում իրականացնող հանրային իրավունքի իրավաբանական անձանց (բացառությամբ հանրային իրավունքի իրավաբանական անձանց՝ «Վրաստանի հեռուստատեսություն և ռադիոհեռարձակում» և Աջարիայի Ինքնավար Հանրապետության պետական ​​հեռուստատեսության) վերակազմավորում որպես  մասնավոր իրավունքի իրավաբանական անձ, իսկ առաջիկա 6 ամսվա ընթացքում՝ կանոնադրական կապիտալում  պետական ​​բաժնեմասի մասնավորեցում։
19. Վրաստանի կառավարությունը ոչ ուշ, քան մինչև  2011 թվականի նոյեմբերի 1-ը նախապատրաստի առաջարկներ   Աջարիայի Ինքնավար Հանրապետության պետական ​​հեռուստատեսության վերակազմավորման վերաբերյալ:
20. Սույն օրենքն ուժի մեջ մտնելուց մինչև 2006 թվականի հունվարի 1-ը հանրային հեռարձակման ֆինանսավորումն իրականացվում է «Վրաստանի 2005 թվականի պետական ​​բյուջեի մասին» Վրաստանի օրենքի համաձայն:
21. (Հանվել է):
22. Սույն օրենքն ուժի մեջ մտնելուց հետո 5 տարվա ընթացքում սույն օրենքի 2-րդ հոդվածի «ա» և «ը» ենթակետերով, 40-րդ հոդվածի 2-րդ կետով և 58-րդ հոդվածի 2-րդ կետով սահմանված բնակչության առնվազն 90%-անոց սահմանափակման փոխարեն գործում է բնակչության առնվազն 70%-անոց սահմանափակում:
23. (Հանվել է):
24. Եթե սույն օրենքով սահմանված է հեռարձակման ոլորտում լիցենզիաներ տրամադրելու և լիցենզիայի պայմանների կատարման ստուգում իրականացնելու «Լիցենզիաների և թույլտվությունների մասին» Վրաստանի օրենքից տարբեր կարգ, ինչպես նաև,    պատասխանատվության այլ ձև և (կամ)  չափ, ապա կիրառվում է սույն օրենքը:
25. (Հանվել է՝ 22.05.2012 թ., №6256)։
26. Հանձնաժողովի կողմից լիցենզիայի հիման վրա տրված և (կամ) Հանձնաժողովի որոշմամբ տրված ռադիոհաճախականության փոփոխում կարելի է լիցենզիայի գործողության ժամկետում և (կամ) Հանձնաժողովի որոշմամբ սահմանված ժամկետում՝ լիցենզավորված անձի հետ համաձայնությամբ: Ռադիոհաճախականության փոփոխության հետևանքով անձին վնաս պատճառելու դեպքում պատճառված վնասի փոխհատուցման չափը որոշվում է անկախ աուդիտորական եզրակացության հիման վրա, իսկ վճարման պայմաններն ու ձևը՝ փոխադարձ համաձայնությամբ հանձնաժողովի կողմից։
27. Հեռարձակողները սույն օրենքի 14-րդ հոդվածի 1-ին կետով սահմանված պահանջների կատարումն ապահովեն մինչև 2007 թվականի հուլիսի 1-ը:
28. Հանձնաժողովը սույն օրենքի 511 հոդվածով նախատեսված որոշումն ընդունի մինչև 2009 թվականի սեպտեմբերի 1-ը:
29. Հեռարձակման ոլորտում լիցենզավորված անձը պարտավոր է ոչ ուշ, քան մինչև 2012 թվականի հունվարի 1-ը ապահովել սույն օրենքով նախատեսված պահանջների բավարարում և համապատասխանության հայտարարագրի ներկայացում Հանձնաժողով, ինչպես նաև համացանցի միջոցով հրապարակել համապատասխանության հայտարարագիրը իր կայքում:
30. Հեռարձակողի, որի եթերային հեռուստատեսային հեռարձակման լիցենզիայի ժամկետը լրանում է մինչև 2015 թվականի հունիսի 17-ը,  լիցենզիան երկարաձգվում է պարզ վարչական ընթացակարգով մինչև Վրաստանում թվային վերգետնյա հեռուստատեսային հեռարձակման անցումը՝ մինչև 2015 թվականի հունիսի 17-ը, հանձնաժողովի որոշմամբ: Այս դեպքում հեռարձակողը վճարում է լիցենզիայի տուրքը, ինչպես նաև լիցենզիայի երկարաձգման պահին սահմանված լիցենզիայի վճարի սկզբնական չափը՝ լիցենզիայի գործողության ժամկետի ուղիղ համեմատականությամբ։
31. Սույն օրենքի 68-րդ հոդվածով նախատեսված հովանավորի կողմից մասամբ կամ ամբողջությամբ ֆինանսավորվող ծրագրում և հեռարձակողի կողմից սեփական և (կամ) անկախ ծրագրի հետ կապված հայտարարության մեջ հովանավորին հղումը պետք է լինի հակիրճ և չպետք է գերազանցի հեռարձակման մեկ ժամում 4 րոպեն:
32. Սույն օրենքի 63-րդ հոդվածի 13-րդ կետով նախատեսված լրատվական ծրագիրը կարող է ընդհատվել գովազդով կամ հեռավաճառքով ոչ ավելի, քան 15 րոպեն մեկ անգամ:
33. Հանձնաժողովը մինչև 2016 թվականի հունվարի 15-ը պետք է սահմանի հովանավորին նշելու համար ուղեցույց հանձնարարականներ,   տեսալսողական մեդիածառայության ապահովման հետ կապված անդամ պետությունների օրենքներով,  կանոնակարգերով կամ վարչական ակտերով նախատեսված  որոշ դրույթների համակարգման մասին Եվրախորհրդարանի և Խորհրդի   2010 թվականի մարտի 10-ի 2010/13/ԵՄ դիրեկտիվի (Տեսալսողական մեդիածառայությունների դիրեկտիվ) համաձայն և Եվրամիության անդամ  պետություններում առկա փորձի նախատեսմամբ։  
34. Այն լիցենզիայի գործողությունը, որի սույն օրենքի համաձայն երկարաձգված գործողության ժամկետը   լրանում է 2025 թվականի դեկտեմբերի 31-ին, անվճար երկարաձգվի  մինչև 2026 թվականի դեկտեմբերի 31-ը, Հանձնաժողովի կողմից պարզ վարչական վարույթի կարգով ընդունված որոշմամբ: Այս դեպքում լիցենզավորված անձը լիցենզիայի գործողության ժամկետը երկարաձգելու մասին դիմումով պետք է դիմի    Հանձնաժողով լիցենզիայի գործողության ժամկետը լրանալուց 1 ամիս առաջ։
35. Հանձնաժողովը մինչև 2025 թվականի հունվարի 1-ը սահմանի սահմանափակ հնարավորություն ունեցող անձանց համար հարմարեցված  (աուդիո նկարագրությամբ, տելետեքստային ծառայության, ենթագրերով և ժեստերի լեզվով) ծրագրերի պատրաստման և տեղադրման կարգը:
36. Մեդիածառայություն  մատուցողը և հեռարձակման տարանցման համար ավտորիզացված   անձը պարտավոր են մինչև 2029 թվականի հունվարի 1-ն ապահովել սահմանափակ հնարավորություն  ունեցող անձանց համար հեռարձակվող հաղորդումների հավասար հասանելիություն:
37. Հանձնաժողովը մինչև 2024 թվականի հուլիսի 1-ն ընդունի ըստ պահանջի տեսալսողական մեդիածառայություն   մատուցողների և տեսանյութերի փոխանակման հարթակի ծառայություն   մատուցողների վարքականոն: Մինչև սույն ակտի ընդունումը չեն գործում սույն օրենքի 14-րդ հոդվածով նախատեսված պարտավորությունները ըստ պահանջի  տեսալսողական մեդիածառայություն  մատուցողների համար և սույն օրենքի 456  հոդվածով նախատեսված միջոցառումների իրականացման պարտավորությունները՝ տեսանյութերի փոխանակման հարթակի ծառայություններ մատուցողների համար:
38. Հանձնաժողովը մինչև 2024 թվականի հուլիսի 1-ը պետք է ուղեցույց հրահանգներ մշակի եվրոպական արտադրության արտադրանքի հետ կապված    պարտավորությունից ազատվելու նպատակով ցածր եկամուտ  և (կամ)  փոքր լսարան ունեցող տեսալսողական մեդիածառայություն  մատուցողի սահմանման վերաբերյալ։  Մինչև այս ուղեցույց հրահանգների մշակումը, ըստ պահանջի տեսալսողական մեդիածառայություն  մատուցողի վրա տարածվում է եվրոպական արտադրության արտադրանքի հետ կապված պարտավորությունը։  
39. (Հանվել է՝   30.06.2023թ., №3448):
40. Հանձնաժողովը մինչև 2024 թվականի հուլիսի 1-ը սահմանի սահմանափակ հնարավորություն  ունեցող անձանց մեդիածառայությունների շարունակական և աստիճանական հասանելիության և այդ անձանց համար տեսալսողական մեդիածառայության հասանելիության մասին առցանց հարթակի գործունեության կանոնները:
41. (Հանվել է՝ 30.06.2023 թ., №3448):
2005 թվականի մայիսի 20-ի Վրաստանի №1475 օրենք – ՎՕՏ  I, No 23, 25.05.2005, հոդվ․160
2005 թվականի դեկտեմբերի 28-ի Վրաստանի №2565 օրենք – ՎՕՏ I, №4, 18.01.2006թ., հոդվ․ 35
2006 թվականի դեկտեմբերի 29-ի Վրաստանի №4319 օրենք – ՎՕՏ I, No 2, 04.01.2007, հոդվ․ 37
2007 թվականի ապրիլի 11-ի Վրաստանի №4611 օրենք – ՎՕՏ I, №14, 18.06.2007թ., հոդվ․113
2008 թվականի մարտի 21-ի Վրաստանի №6011 օրենք – ՎՕՏ I, №9, 04.04.2008թ., հոդվ․ 76
2008 թվականի հունիսի 27-ի Վրաստանի №66 օրենք – ՎՕՏ I, №12, 14.07.2008թ., հոդվ․ 88
2008 թվականի դեկտեմբերի 26-ի Վրաստանի №889 օրենք – ՎՕՏ I, №40, 29.12.2008թ., հոդվ․ 293
2009 թվականի հուլիսի 31-ի Վրաստանի №1555 օրենք – ՎՕՏ I, №24, 13.08.2009թ., հոդվ․135
2009 թվականի դեկտեմբերի 25-ի Վրաստանի №2471 օրենք – ՎՕՏ I, №50, 31.12.2009, հոդվ․ 397 թ
2011 թվականի ապրիլի 8-ի Վրաստանի №4525 օրենք – կայք, 02.05.2011թ.
2012 թվականի մայիսի 22-ի Վրաստանի №6256 օրենք – կայք, 06.06.2012թ.
2014 թվականի մարտի 7-ի Վրաստանի №2092 օրենք – կայք, 12.03.2014թ.
2015 թվականի փետրվարի 19-ի Վրաստանի №3088 օրենք – կայք, 12.03.2015թ.
2021 թվականի նոյեմբերի 16-ի Վրաստանի №1017 օրենք – կայք, 22.11.2021թ.
2022 թվականի դեկտեմբերի 22-ի Վրաստանի №2482 օրենք – կայք, 30.12.2022թ.
2023 թվականի հունիսի 30-ի Վրաստանի №3448 օրենք – կայք, 18.07.2023թ.

Հոդված 761. Մինչև 2024 թվականի հոկտեմբերի 26-ի ընտրություններում ընտրված Վրաստանի խորհրդարանն ստանձնի ամբողջական լիազորությունը, նախընտրական բանավեճերի անցկացումը, նախընտրական գովազդի տեղադրումը և հեռարձակողներին  պատասխանատվության նշանակումը կարգավորող ժամանակավոր կարգ  
1. Մինչև Վրաստանի խորհրդարանի 2024 թվականի հոկտեմբերի 26-ի ընտրություններում ընտրված Վրաստանի խորհրդարանի կողմից ամբողջական լիազորության ձեռքբերումը  նախընտրական բանավեճեր  կազմակերպելիս կիրառվում է սույն օրենքի 55-րդ հոդվածը, եթե այլ բան սահմանված չէ «Վրաստանի ընտրական օրենսգիրք» Վրաստանի օրգանական օրենքի 185-րդ և 186-րդ հոդվածներով:  
2. Մինչև 2024 թվականի հոկտեմբերի 26-ի ընտրություններում ընտրված Վրաստանի խորհրդարանն ստանձնի ամբողջական լիազորությունները, նախընտրական գովազդի տեղադրման նկատմամբ կիրառվում է սույն օրենքի 66-րդ հոդվածը,  եթե այլ բան նախատեսված չէ «Վրաստանի ընտրական օրենսգիրք» Վրաստանի օրգանական օրենքի 185-րդ և 186-րդ հոդվածներով:
3. Մինչև 2024 թվականի հոկտեմբերի 26-ի ընտրություններում ընտրված Վրաստանի խորհրդարանն ստանձնի ամբողջական լիազորությունը    հեռարձակողի նկատմամբ պատասխանատվություն նշանակելու դեպքերը սահմանվում են    «Վրաստանի ընտրական օրենսգիրք» Վրաստանի օրգանական օրենքի 191-րդ հոդվածով։
2020 թվականի հուլիսի 2-ի Վրաստանի №6727 օրենք – կայք, 03.07.2020թ.

Հոդված 762. Մինչև 2026 թվականի հունվարի 1-ը Հանրային հեռարձակողի Աջարիայի հեռուստատեսության և ռադիոյի ֆինանսավորման չափը 
1. Սույն հոդվածն ուժի մեջ մտնելուց մինչև 2024 թվականի հունվարի 1-ը Հանրային հեռարձակողի Աջարիայի հեռուստատեսությունը և ռադիոն   ֆինանսավորվում է Հանրային հեռարձակողի բյուջեից՝ Հանրային հեռարձակողի 2023 թվականի բյուջեի 16%-ի   և սույն հոդվածի ուժի մեջ մտնելու օրվանից մինչև 2024 թվականի հունվարի 1-ը մնացած օրերի քանակի արտադրյալը 365-ի բաժանելու արդյունքում ստացած գումարով։    Հանրային հեռարձակողի և Հանրային հեռարձակողի Աջարիայի հեռուստատեսության և ռադիոյի համապատասխան ղեկավար մարմինները սույն օրենքն ուժի մեջ մտնելուց հետո իրականացնեն սույն օրենքով նախատեսված միջոցառումներ՝ ապահովելու Հանրային հեռարձակողի Աջարիայի հեռուստատեսության և ռադիոյի ֆինանսավորումը սույն կետով սահմանված չափով և այդ նպատակով համապատասխան փոփոխություններ կատարելու Հանրային հեռարձակողի Աջարիայի հեռուստատեսության և  ռադիոյի   2023 թվականի բյուջեում համապատասխան փոփոխություն կատարելու համար:
2. 2024 թվականի հունվարի 1-ից մինչև 2025 թվականի հունվարի 1-ը Հանրային հեռարձակողի Աջարիայի հեռուստատեսությունը և ռադիոն ֆինանսավորվելու է Հանրային հեռարձակողի բյուջեից՝ սույն բյուջեի 16%-ի չափով, իսկ 2025 թվականի հունվարի 1-ից մինչև 2026 թվականի հունվարի 1-ը՝ Հանրային հեռարձակողի բյուջեի 17%-ի չափով։ Նշված բյուջեի հաստատումից հետո հատկացված գումարը կփոխանցվի Հանրային հեռարձակողի Աջարիայի հեռուստատեսության և ռադիոյի հաշվեհամարին։
2023 թվականի հուլիսի 3-ի Վրաստանի №3461 օրենք – կայք, 21.07.2023թ.
2023 թվականի դեկտեմբերի 15-ի Վրաստանի №4025 օրենք – կայք, 27.12.2023թ.

Հոդված 763. Մինչև 2026 թվականի հունվարի 1-ը Հանրային հեռարձակողի Վրաստանի պետական ​​բյուջեից ֆինանսավորման չափը
1. Հանրային հեռարձակման ֆինանսավորման հիմնական աղբյուրը Վրաստանի պետական ​​բյուջեն է։ Վրաստանի պետական ​​բյուջեից Հանրային հեռարձակողի բյուջեն 2024 և 2025 թվականների պլանավորվելիք բյուջետային տարիների համար ֆինանսավորվում է Վրաստանի  նախորդ տարվա «Վրաստանի պետական ​​բյուջեի մասին» օրենքով հաստատված ընդհանուր հատկացումների չափով։ Հանրային հեռարձակողին   համապատասխան տարվա «Վրաստանի պետական ​​բյուջեի մասին» օրենքով նախատեսված ֆինանսավորումը փոխանցվում է ամբողջությամբ, մինչև  բյուջետային տարվա ավարտը, Վրաստանի օրենսդրությամբ սահմանված կարգով սահմանված եռամսյակային հատկացումների համաձայն։
2. Սույն հոդվածի 1-ին կետի համաձայն՝ «Վրաստանի պետական ​​բյուջեի մասին» օրենքով հաստատված ընդհանուր հատկացումների չափը չի նախատեսվում   սույն օրենքի 33-րդ հոդվածի 5-րդ և 51  կետերով սահմանված ֆինանսավորման չափը նախորդ տարվա համեմատ նվազեցնելու դեպքում։   
2023 թվականի դեկտեմբերի 15-ի Վրաստանի №4025 օրենք – կայք, 27.12.2023թ.

Հոդված 77. Օրենքն ուժի մեջ մտնելը
1. Սույն օրենքը, բացառությամբ 33-րդ հոդվածի 2-րդ–4-րդ կետերի և 71-րդ հոդվածի, ուժի մեջ   մտնի հրապարակման պահից:
[bookmark: _GoBack]2. Սույն օրենքի 33-րդ հոդվածի 2-րդ–4-րդ կետերն ուժի մեջ   մտնեն Հանրային հեռարձակողի վճարի դրույքը և վճարման կարգը սահմանող օրենսդրական ակտն ուժի մեջ մտնելու պահից:
3. Սույն օրենքի 71-րդ հոդվածն ուժի մեջ  մտնի հրապարակմանը հաջորդող 15-րդ օրը:
4. Սույն օրենքի 76-րդ հոդվածի 31-րդ կետն ուժի մեջ մտնի  մինչև 2016 թվականի հունվարի 15-ը:
5. Սույն օրենքի 76-րդ հոդվածի 32-րդ կետն ուժի մեջ   մտնի մինչև 2017 թվականի հունվարի 15-ը:
2015 թվականի փետրվարի 19-ի Վրաստանի №3088 օրենք – կայք, 12.03.2015թ.

